
ᐱᓕᕆᖃᑎᒌᒃᑐᑦ (ᐅᑭᐅᖅᑕᖅᑐᕐᒥ) ᑐᓴᒐᒃᓴᖓ 

ᑲᓇᑕᒥ ᐅᓇᑕᖅᑐᒃᓴᑦ ᐅᑭᐅᖅᑕᖅᑐᒥ ᐆᒃᑐᕋᖅᑎᐅᓂᐊᖅᑐᑦ ᓴᖅᑭᔮᕐᓂᖃᕐᓗᑎᒃ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐅᑭᐅᖅᑕᖅᑐᒥ
ᓯᕗᓕᐅᖅᑎᑦᑎᐊᕙᐅᓗᑎᒃ, ᐊᔪᖏᓐᓂᖃᑦᑎᐊᕐᓗᑎᒃ ᐊᒻᒪᓗ ᐱᓕᕆᖃᑎᒌᑦᑎᐊᖃᑦᑕᕐᓗᑎᒃ ᓄᓇᓕᖕᓂ, ᐃᑲᔪᖅᑐᐃᓂᕐᒧᑦ ᓄᓇᓕᐅᑉ
ᐊᕕᒃᑐᖅᓯᒪᔫᑉ ᒐᕙᒪᒃᑯᖏᑦᑎᒍᑦ ᐊᒻᒪᓗ ᐱᓕᕆᖃᑎᖃᕐᓗᑎᒃ ᒐᕙᒪᑐᖃᒃᑯᑦ ᐱᓕᕆᖃᑎᒋᕙᒃᑕᖏᓐᓂᒃ ᐊᑦᑕᓇᖅᑐᒦᖁᓇᒋᑦ
ᓴᐳᓐᓂᐊᖅᑕᐅᑦᑎᐊᖁᑉᓗᒋᑦ ᐅᑭᐅᖅᑕᖅᑐᒥᐅᑕᑦ. ᐱᖃᑕᐅᑦᑎᐊᕐᓗᑕ ᐸᐸᑐᑦᑎᐊᕐᓂᕐᒧᑦ ᐃᓕᖅᑯᓯᑐᖃᕐᒥᒃ ᐃᑦᓴᕐᓂᑕᐅᔪᓂᒡᓗ
ᐅᑭᐅᖅᑕᖅᑐᒥ, ᐊᑕᐅᓯᐅᖃᑎᖃᕐᓗᑕ ᐱᓕᕆᖃᑕᐅᑦᑎᐊᕐᓗᑕᓗ ᓴᐳᓐᓂᐊᕐᓂᕐᒧᑦ ᐊᕙᑎᑦᑎᓐᓂᒃ.

ᔪᓚᐃ 2012

ᐊᐅᓚᑕᐅᔪᑦ ᓄᓇᓕᕗᑦ
ᓯᓈᖓᓂ ᖃᐅᔪᐃᑦᑐᒥᐅᓂ
ᖃᐅᔨᓴᖅᑕᐅᓂᖓ ᕗᕌᖕᑭᓕᓐᕕᓂᐅᑉ ᑑᖓᖏᑦ ᖃᑐᔾᔭᐅᓪᓗᑎᒃ ᐊᖃᐅᒪᔨᐅᖃᑎᒌᒃᑐᓄᑦ
1 ᑲᓇᑕᒥᐅᖅᑕ ᐅᓚᐃᔾᔪᔅ ᐱᑎᑕᐅᔪᖅ ᑲᓇᑕᐅᑉ ᐅᓇᑕᖅᑐᒃᓴᖏᓐᓂᒃ ᐃᓄᑦᑎᐊᕙᐅᓚᐅᕐᓂᖓᓄᑦ  
    ᐃᓕᑕᕆᔭᐅᔪᑎᑖᖅᑐᖅ
ᐅᓇᓕᒃᓴᐃᑦ ᐅᐊᓐᓇᖓᓂᒥᐅᑦ 60 ᖁᑭᕆᐊᖃᑦᑕᕆᐊᖅᑐᖅᑐᑦ





ᐅᓇᓕᒃᓴᖅ ᕗᐊᓕ ᐸᐅᓗᓯ, ᑕᓗᕐᔪᐊᕐᒥᐅᑕᐅᖅ, ᓄᓇᕗᓐᒥ, 
ᓇᑦᑎᓱᖅᑐᖅ ᐱᒋᐊᕈᓐᓇᖅᑐᓂᒃ ᐊᐅᓚᑦᑎᓇᓱᓐᓂᒃᑯᑦ 
1 ᑲᓇᑕᐅᑉ ᐅᓇᓕᒃᓴᖏᑦ ᒥᐊᓂᖅᓯᔨᐅᖃᑎᒌᑦ 
ᐊᐅᓚᑦᑎᕕᖓᓐᓂᑦ ᓄᓇᒋᔭᐅᑲᐃᓐᓇᖅᑐᒥ ᖃᓂᒋᔭᖓᓂ 
ᐱᐅᕆᖕ ᐸᐃ, ᓄᓇᕗᑦ, ᐱᓕᒻᒪᓴᕐᓂᕐᒥ ᓄᓇᓕᕗᑦ 2012-ᒥ.

ᐊᔾᔨᓕᐅᖅᑕᖓ ᐆᒪ: ᓵᔭᑦ ᒫᑎᐅ ᒪᒍᕆᐊᒍ, ᑲᓇᑕᐅᑉ ᐅᓇᓕᖏᑕ ᐅᓇᑕᖅᑐᓂᒃ ᐊᔾᔨᓕᐅᕈᑎᖓᑦ  

JTFN

ᐅᕙᓂ ᑐᓴᒐᒃᓴᕐᒥ

ᖄᖓᓂ

ᑎᑎᕋᖅᑐᑦ
ᐊᐅᓚᑦᑎᔨᕐᔪᐊᖅ−ᑕᒪᐃᓐᓂ ᔭ.ᔪ.ᕆ. ᒋ. ᕼᐋᒧᓪ
CWO ᔨᐅᓪ ᓚᕐᓱ
ᒥᓯᔅ ᔭᓂᕗ ᕋᐃᑦ
ᑲᑉᑕᓐ ᔅᑏᕝ ᐅᐋᑕᓐ
ᑲᑉᑕᓐ ᑎᐅᕈᓪ ᓚᓕᐳᕐᑎ
ᐅᓂᒃᑳᓕᐊᖅ: ᑎᓇ ᓴᐅᕙᑎᒧᑦ
ᑎᑎᕋᖅᑐᖅ: ᑳᑉᑕᓐ ᓵᓐᑐᓚ ᓚᕖᒃ
ᑎᑎᕋᖅᑕᖏᑦ ᒫᑦ ᓴᓚᑦ

ᑎᑎᕋᖅᑕᐅᔪᓂᒃ ᑲᒪᔨ
ᔭᓂᕗ ᑕᐃᓗ
ᑭᒃᑯᑐᐃᓐᓇᖅᓂᒃ ᑐᓴᐅᒪᑎᑦᑎᔨ
ᐱᓕᕆᖃᑎᒌᖕᓂᕐᒧᑦ ᑲᑐᔾᔨᖃᑎᒌᑦ (ᐅᑭᐅᖅᑕᖅᑐᕐᒧᑦ) 
ᐅᖄᓚᐅᑎᖓ: 867-873-0700 ᓈᓴᐅᑎᒃᑲᓐᓂᖓ 6922      
ᓱᒃᑲᔪᒃᑯᑦ 867-766-6803
Jennifer.taylor@forces.gc.ca

02 ᑲᑐᔾᔨᖃᑎᒌᑦ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ 
ᐱᓕᕆᖃᑎᒌᒃᑎᖏᓐᓂᒃ ᑐᓴᒐᒃᓴᐃᑦ

04 ᓯᓈᖓᓂ ᖃᐅᔪᐃᑦᑐᒥᐅᓂ

06 ᖃᐅᔨᓴᖅᑕᐅᓂᖓ ᕗᕌᖕᑭᓕᓐᕕᓂᐅᑉ ᑑᖓᖏᑦ 
ᖃᑐᔾᔭᐅᓪᓗᑎᒃ ᐊᖃᐅᒪᔨᐅᖃᑎᒌᒃᑐᓄᑦ

08 ᐅᓇᓕᒃᓴᐃᑦ ᐅᐊᓐᓇᖓᓂᒥᐅᑦ 60  
ᖁᑭᕆᐊᖃᑦᑕᕆᐊᖅᑐᖅᑐᑦ

10 1 ᑲᓇᑕᒥᐅᖅᑕ ᐅᓚᐃᔾᔪᔅ ᐱᑎᑕᐅᔪᖅ ᑲᓇᑕᐅᑉ 
ᐅᓇᑕᖅᑐᒃᓴᖏᓐᓂᒃ ᐃᓄᑦᑎᐊᕙᐅᓚᐅᕐᓂᖓᓄᑦ 
ᐃᓕᑕᕆᔭᐅᔪᑎᑖᖅᑐᖅ

12 ᒪᒃᑯᒃᑐᑦ ᐅᓇᑕᖅᑐᒃᓴᖑᐊᑦ ᑲᔪᓯᑎᑦᑎᔪᑦ ᐊᖑᑎᓂᒃ-
ᐊᐅᓪᓛᖅᑐᓂᒃ ᐃᓕᑕᕆᔭᐅᔾᔪᑎᑖᖑᕙᒃᑐᓂᒃ

14 JTFN ᐃᓚᐅᖃᑕᐅᔪᕕᓃᑦ ᐅᑯᓄᖓ ᐅᓇᑕᖅᑐᒃᓴᓂ 
ᓄᓇᓕᐅᖃᑎᒌᑦ ᐱᖑᐊᖅᑎᓪᓗᒋᑦ

15 ᐃᒃᔨᑯᑐᕆᒃ ᐅᐸᒍᑎᓚᐅᖅᑐᑦ ᐅᑭᐅᖅᑕᖅᑐᒧᑦ

18 ᓯᕗᓪᓕᖅᐹᖅ ᒪᕐᕈᓕᐊᓛᖅ ᐱᔭᕇᖅᑕᐅᕗᖅ ᖃᖓᑕᓲᓄᑦ 
ᐅᐊᔭᓕᕆᓂᒃᑯᑦ ᐊᑯᓂᐅᓂᖅᓴᐅᔪᓐᓇᖁᓪᓗᒋᑦ 
ᐱᓕᕆᐊᖑᔪᒃᑯᑦ

ᐃᑲᔪᖅᑐᑦ

ᑕᒪᑐᒪᓂ ᐊᕐᕋᒍᒥ ᖁᕕᐊᓲᑎᖃᖅᐳᒍᑦ ᑲᓇᑕᐅᑉ 145-ᓂᒃ 
ᓇᓪᓕᐅᑎᓂᖓᓂᒃ ᐊᒻᒪᓗ 60-ᒋᓕᖅᑕᖓᓐᓂᒃ ᑯᐃᓐᓂᐅᑉ 
ᑯᐃᓐᕈᖅᑎᑕᐅᓚᐅᖅᓯᒪᓂᖓᓂᒃ. ᑲᓇᑕᐅᑉ ᐅᓪᓗᖓᓂ 
ᑕᑯᔭᒃᓴᐅᓪᓗᑎᒃ ᐃᖏᕐᕋᓚᐅᖅᑐᑦ ᐱᓱᒃᓱᑎᒡᓗ ᑕᒫᓂ 
ᔭᓗᓇᐃᒥ ᑭᒡᒐᖅᑐᐃᔨᖃᑦᑎᐊᖅᑐᒻᒪᕆᐊᓘᓚᐅᖅᑐᖅ ᑕᒪᐃᓐᓂᒃ 
ᑲᑐᔾᔨᖃᑎᒌᖕᓂᒃ ᓇᑭᑐᐃᓐᓇᖅ ᒐᕙᒪᒃᑯᑦ ᐊᐅᓚᑦᑎᕕᖓᓐᓂ 
ᐊᒻᒪᓗ ᑲᓇᑕᒥ ᐅᓇᑕᖅᑐᒃᓴᓂᒃ. ᑲᔪᓯᓯᒪᑦᑎᐊᖅᑐᒻᒪᕆᐅᓚᐅᖅᐳᑦ 
ᑕᒪᕐᒥᒃ ᓄᓇᒃᑰᕈᑎᖃᓚᐅᖅᑐᑦ ᑕᑯᔭᐅᔪᒃᓴᓂᒃ. ᑕᐃᒪᓕ 
ᒫᓐᓇᐅᓕᖅᑐᖅ ᐃᓱᒪᒋᔭᐅᑲᐃᓐᓇᕆᐊᖃᓕᕆᕗᑦ 
ᐊᓂᒍᖅᓯᒪᓕᖅᑐᑦ ᑕᖅᑭᒐᓴᐃᑦ ᐊᒻᒪᓗ ᓯᕗᒧᑦ ᑕᑯᓂᐊᓕᕐᒥᓗᑕ 
ᐊᐅᔭᒃᑯᑦ ᐱᓕᕆᐊᖑᓂᐊᖅᑐᓂᒃ. ᐊᐅᓪᓚᖅᐸᓪᓕᐊᕕᒃᓴᖅ 
ᑎᑭᓯᒪᓕᕐᒥᑎᓗᒍ, ᑕᒪᕐᒥᒃ ᐃᓚᒌᒃᓱᕐᓂᖏᑦ ᐱᓕᕆᔪᒻᒪᕆᐅᓯᒪᕗᑦ 
ᑕᒡᕙᐅᕗᑏᖅᐸᓪᓕᐊᓪᓗᑎᒃ ᐃᓕᑕᕆᔭᐅᓯᒪᔪᑦ ᐃᓄᐃᑦ ᐊᒻᒪᓗ 
ᖃᓄᐃᖁᔭᐅᖏᓐᓂᖏᓐᓂᒃ ᐸᕐᓇᒃᐸᓪᓕᐊᓕᖅᑎᓪᓗᒋᑦ 
ᓅᑉᐸᓪᓕᐊᔪᒪᓂᕐᒧᑦ ᓂᒋᖅᐸᓯᐊᓄᑦ ᓄᓇᖑᐊᑎᒍᑦ 60-
ᒦᑦᑐᓂᒃ. ᑲᑐᔾᔨᖃᑎᒌᖏᑦ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ 
ᐊᖓᔪᖄᕐᔪᐊᕐᓗ ᐅᕙᖓᓗ ᐱᕕᒃᓴᖃᖅᑎᑕᐅᓚᐅᖅᑐᒍᑦ 
ᐃᓚᐅᔪᓐᓇᕐᓂᖅ ᑕᒪᐃᓐᓂᒃ ᐃᓚᒌᒃᓱᖅᑐᑦ ᐱᓕᕆᓂᖏᓐᓂᒃ, 
ᑕᐃᒃᑯᓇᓂᓗ ᓇᖕᒥᓂᖅ ᖁᔭᓐᓇᒦᕈᓐᓇᖅᓯᓚᐅᖅᑐᒍᑦ 
ᐃᓚᒋᔭᐅᔪᓂᒃ ᐊᒃᓱᕈᑦᑎᐊᖃᑦᑕᖅᓯᒪᓂᖏᓐᓄᑦ ᐊᒻᒪᓗ 
ᐱᓕᕆᑦᑎᐊᖃᑦᑕᖅᓯᒪᓂᖏᓐᓄᑦ ᑲᔪᓯᑦᑎᐊᕈᓐᓇᕈᑕᐅᓯᒪᓪᓗᑎᒃ 
ᑲᑐᔾᔨᖃᑎᒌᖏᓐᓄᑦ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ,  
ᐊᒥᓱᒐᓴᖕᓂᒃ ᐊᕐᕋᒍᓂᒃ .

ᐱᓗᐊᖅᑐᒥᒃ ᖃᐅᔨᒪᔭᐅᖁᔭᐅᒋᕗᖅ, ᑕᒡᕙᐅᕗᑏᕐᓂᐊᓕᕐᒥᔪᒍᑦ 
ᐃᓚᒋᔭᐅᓪᓚᕆᓚᐅᖅᑐᒧᑦ ᐊᐅᓚᑦᑎᔨᐅᖃᑕᐅᔪᓄᑦ 
ᐱᓕᕆᖃᑎᒌᒃᑎᓄᑦ. ᑳᐱᑕᓐ (ᐅᐊᖕᓇᒥ) ᓵᓐ ᑳᓐᑎᓛᓐ 
ᐊᐅᓪᓚᕐᓂᐊᓕᕐᒥᖕᒪᑦ ᒫᓐᓇᓵᖑᓂᐊᖅᑐᖅ, ᐃᓚᒥᓄᑦ 
ᐅᑎᕐᓂᐊᓕᖅᑐᖅ ᐋᑐᕙᒥ, ᐱᖓᓱᓂᒃ ᐊᕐᕋᒍᓂᒃ 
ᒪᓕᒋᐊᖃᓚᐅᖅᑕᒥᓂᒃ ᐊᔪᕐᓇᖅᑎᑕᐅᓚᐅᖅᑐᓂᒃ. 

ᐊᐅᓚᑦᑎᔨᕐᔪᐊᕐᒧᑦ ᑐᒡᓕᕆᔭᐅᓪᓗᓂ ᐊᒻᒪᓗ 
ᐃᖃᓇᐃᔭᖅᑎᓕᕆᓂᕐᒧᑦ ᐊᖓᔪᖄᖑᓪᓗᓂ, ᓯᕗᓪᓕᐅᓚᐅᖅᑐᖅ 
ᐱᒋᐊᖅᑎᑦᑎᓚᐅᖅᓯᒪᔪᓂ ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦ 
ᐊᐅᓚᑕᐅᓂᖅᓴᐅᔪᓐᓇᖅᑐᒥᒃ ᐊᐅᓚᑦᑎᕕᒃᑖᖅᑎᑦᑎᓯᒪᓪᓗᓂ, 
ᓄᑖᕈᖅᑎᑕᐅᑎᔅᓱᓂᒋᑦ ᑕᒪᐃᓐᓄᑦ ᑲᑐᔾᔨᖃᑎᒌᖕᓄᑦ 
ᐱᓕᕆᕝᕕᐊᓗᐊᓂᒃ, ᐊᒻᒪᓗ ᐱᒋᐊᖅᑎᑦᑎᖄᖅᓯᒪᓪᓗᓂ 
ᐊᒥᓱᒐᓴᖕᓂᒃ ᓴᓇᔭᒃᓴᓂᒃ ᓇᐅᒃᑯᑐᐃᓐᓇᖅ ᐊᐅᓪᓚᑦᑎᕕᖕᒥᒃ, 
ᑐᕌᖓᔪᓂᒃ ᐋᕿᐅᒪᖃᑎᒌᒎᑕᐅᑦᑎᐊᕐᓂᐊᕐᓂᖅᓴᐅᓂᐊᖅᑐᓂᒃ 
ᐃᖃᓇᐃᔭᖅᑎᓕᒫᓄᑦ ᑲᑐᔾᔨᖃᑎᒌᖕᓂ, ᑕᐃᒫᒃ 
ᐱᐅᓯᐅᒪᓂᖅᓴᐅᓂᐊᕐᒪᑕ ᖃᓄᐃᓕᐅᕈᓐᓇᕐᓂᖏᑦ 
ᑕᒪᐃᓐᓂ ᐊᐅᓚᑦᑎᔩᑦ ᑐᒡᓕᕆᔭᖏᓐᓄᑦ ᐊᐅᓚᑕᐅᔪᑦ 
ᐊᒻᒪᓗ ᐸᕐᓇᐅᑕᐅᕙᒃᑐᓄᑦ ᐊᒻᒪᓗ ᑕᒪᐃᓐᓂ  ᐊᐅᓚᑦᑎᔩᑦ 
ᑐᒡᓕᕆᔭᖏᓐᓄᑦ ᐊᐅᓚᑕᐅᔪᓄᑦ ᐃᑲᔪᖅᑕᐅᕝᕕᖕᓂ. 

ᑕᒪᐃᓐᓄᑦ ᑕᐃᒃᑯᓄᖓ ᐊᐅᓪᓚᕐᓂᐊᓕᖅᑐᓄᑦ ᑕᒪᑐᒪᓂ 
ᐊᐅᔭᖅ, ᖃᓄᐃᖁᓇᖏᓚᓯ ᐃᓚᓯᓗ, ᑲᔪᓯᑦᑎᐊᖁᓇᖅᐳᓯ 
ᐊᒻᒪᓗ ᓯᕗᒻᒧᐊᒃᐸᓪᓕᐊᑎᐊᕐᓗᓯ ᓯᕗᓂᒃᓴᒥ ᐱᓕᕆᐊᕆᔭᕐᓂᒃ 
ᐊᒃᓱᕈᕈᑎᒋᓂᐊᖅᑕᔅᓯᓐᓂ. ᖁᔭᓐᓇᒦᒻᒪᕆᐊᓗᒃ ᐃᑲᔪᖃᑦᑕᖅᓯᒪᒐᑦᓯ 
ᐱᐅᓯᒋᐊᖅᑎᑦᑎᓂᕐᒥᒃ ᐋᕿᐅᒪᓂᕆᔭᐅᔪᓂᒃ. ᑕᒪᐃᓐᓄᓪᓗ 
ᑎᑭᓐᓂᐊᖅᑐᓄᑦ ᐃᓚᑖᕆᔭᐅᓂᐊᖅᑐᓄᑦ, ᑐᖓᓱᒋᑦᓯ ᐃᓚᑎᓪᓗ, 
ᐊᒻᒪᓗ ᐃᓚᑖᕆᔭᐅᑦᑎᐊᕐᓗᓂ ᐅᑭᐅᖅᑕᖅᑐᒥᐅᑕᐅᖃᑕᐅᔪᓄᑦ, 
ᓇᓗᓇᖏᒻᒪᑦ ᐊᒃᓱᕈᕐᓇᖃᑦᑕᖅᑐᑦ ᑕᒫᓂ ᐊᒻᒪᓗ 
ᐊᑐᖃᑦᑕᕐᓂᐊᖅᑕᓯ ᑕᒫᓂ ᐊᒃᓱᐊᓗᒃ ᖁᕕᐊᓇᖃᑦᑕᕐᓂᐊᖅᑐᑦ. 
ᓯᕗᒧᑦ ᓂᕆᐅᖕᓂᖃᑦᑎᐊᖅᐳᒍᑦ ᐃᓚᑖᕆᔭᐅᑦᑎᐊᕐᓂᐊᕋᔅᓯ 
ᐱᓕᕆᖃᑎᒌᒃᓄᑦ ᐅᑭᐅᖅᑕᖅᑐᒥ .

ᑭᖑᓪᓕᖅᐹᒥᒃ ᑎᑎᕋᓚᐅᑎᖅᑕᑦᑎᓐᓂᒃ, ᐊᒃᓱᑲᓪᓚᒃ 
ᐃᑲᔪᖅᓱᐃᖃᑦᑕᖅᓯᒪᔪᒍᑦ ᐊᒻᒪᓗ ᐱᓕᕆᐊᖃᖅᓯᒪᓪᓗᑕ 
ᐊᒥᓱᒐᓴᖕᓂᒃ ᐊᐅᓚᑕᐅᔪᓂᒃ, ᑕᒫᓂ ᑲᒪᔨᐅᕝᕕᒋᔭᑦᑕ ᐃᓗᐊᓂ. 
ᑕᒪᒃᑯᐊ ᐃᓚᖃᓚᐅᖅᑐᑦ ᒪᑯᓂᖓ: ᐆᒃᑐᕋᐅᑎᓂᒃ ᐋᒃᑎᒃ 

ᑲᑐᔾᔨᖃᑎᒌᑦ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ 
ᐱᓕᕆᖃᑎᒌᒃᑎᖏᓐᓂᒃ ᑐᓴᒐᒃᓴᐃᑦ

ᐊᐅᓚᑦᑎᔨᕐᔪᐊᖅ–ᑕᒪᐃᓐᓂ ᒌ ᕼᐋᒧᓪ, ᑲᓇᑕᒥ ᐅᓇᑕᖅᑐᒃᓴᐃᑦ, ᐅᑭᐅᖅᑕᖅᑐᒥ

ᐊᖓᔪᖄᕐᔪᐊᖅ ᐅᐊᕋᓐᑦ ᐋᕕᓴ ᑲᒪᔨᐅᔪᖅ ᔨᐅᓪᔅ ᓚᕌᒃ

ᕌᒻ 12-ᒥᒃ, ᐊᐅᓚᑕᐅᔪᓂᒃ ᓄᓇᓕᕗᒻᒥᒃ, ᐊᐅᓚᑕᐅᔪᓂᒃ 
ᓃᕙᔅᒥᒃ ᐊᒻᒪᓗ ᐊᐅᓚᑕᐅᔪᓂᒃ ᓄᓇᒃᐳᒻᒥ. ᑕᒪᒃᑯᐊ 
ᐱᓕᕆᓐᓇᖅᑐᒻᒪᕆᐊᒐᓗᐊᖅᑎᓪᓗᒋᓪᓗᓐᓃᑦ, ᐱᓕᕆᓚᐅᕐᒥᔪᒍᑦ 
ᐱᕈᖅᑎᑦᑎᕙᓪᓕᐊᓂᕐᒥᒃ ᓄᓇᕐᔪᐊᕐᒥᐅᑕᐅᖃᑎᑦᑎᓐᓂᒃ 
ᐃᓚᒌᒃᓱᕐᓂᕐᒥᒃ ᐅᑭᐅᖅᑕᖅᑐᖅᐸᓯᖕᒥᐅᑕᐅᖃᑕᐅᔪᓂᒃ. ᑲᓇᑕᒥ 
ᐅᓇᑕᖅᑐᒃᓴᖑᐊᑦ ᕇᓐᔭᐃᑦ ᐃᓚᒌᒃᓱᕐᓂᖏᓐᓂᒃ 1-ᒥ ᑲᓇᑕᒥ 
ᐅᓇᑕᖅᑐᒃᓴᖑᐊᑦ ᕇᓐᔭᒃᑯᖏᓐᓂᒃ ᓇᐅᑦᑎᖅᑐᖅᑎᐅᖃᑎᒌᒃᑐᓂᒃ 
ᐃᓚᐅᓚᐅᖅᑐᑦ ᐆᒃᑐᕋᖅᑕᐅᓚᐅᖅᑐᓂᒃ ᐃᓚᒋᓪᓗᒋᑦ 
ᐊᑯᑭᑦᑐᕐᒥᐅᑕᐃᑦ ᐊᐅᓚᑦᑎᔨᖏᑦ ᒫᔾᔨᐅᑎᓪᓗᒋᑦ ᑕᐅᕙᓂ 
ᐊᑯᑭᑦᑐᕐᒥᐅᓂ, ᐊᒻᒪᓗ ᑕᒪᒃᑭᖅᑐᓂᒃ ᑭᐴᑎᔪᓂᒃ ᐃᖃᓇᐃᔭᖅᑎᓂᒃ 
ᐳᓚᕋᑦᑐᖃᓚᐅᕐᒥᔪᖅ ᐊᑯᑭᑦᑐᕐᒥᐅᑕᐃᑦ ᐊᐅᓚᑦᑎᔨᒃᑯᖏᓐᓂᒃ 
ᐊᒻᒪᓗ ᑲᑐᔾᔨᖃᑎᒌᖏᓐᓂᒃ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥᐅᑕᓂᒃ, 
ᑕᐃᔅᓱᒪᓂᓗ ᐊᖓᔪᖄᖑᖃᑕᐅᔪᖅ ᓘᑕᓇᓐᑦ ᑲᒫᓐᑐ ᒪᕆᔭ ᒪᕐᑎᓐ, 
ᐊᒻᒪᓗ ᐊᐅᓚᑦᑎᔨᐅᖃᑕᐅᔪᖅ, ᐅᒥᐊᔪᐊᕐᒥᒃ ᑭᓅᑦ ᐅᕌᔅᒥᐅᓴᓐ, 
ᐳᓚᕋᓚᐅᕐᒥᔪᖅ ᑲᑐᔾᔨᖃᑎᒌᖕᓂᒃ ᐅᓇᑕᖅᑐᒃᓴᓂᒃ ᐅᑭᐅᖅᑕᖅᑐᒥ 
ᐊᒻᒪᓗ ᓗᑎᐊᓇᓐᑦ ᔫᓪ ᒪᒃᑖᓄᓪᑦ ᐊᑯᑭᑦᑐᕐᓄᖓᐅᓯᒪᓚᐅᕐᒥᔪᖅ 
ᐊᐅᓚᑦᑎᕕᖓᓄᑦ. ᐱᕕᒃᓴᖃᖅᑎᑕᐅᓚᐅᕐᒥᔪᒍᑦ  
ᑐᖓᓱᒃᑎᑦᑎᔪᓐᓇᕐᓂᖅ ᑲᑐᔾᔨᖃᑎᒌᖏᓐᓂᒃ ᐅᓇᑕᖅᑐᒃᓴᐃᑦ 
ᐊᓛᔅᑲᒥᐅᑕᐃᑦ ᐃᓚᖏᓐᓂᒃ ᐃᖃᓇᐃᔭᖅᑎᓂᒃ ᐅᖃᖃᑎᒋᓪᓗᒋᑦ 
ᑲᑐᔾᔨᖃᑎᒌᖕᓂ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ 
ᐊᐅᓚᑦᑎᕕᖓᓐᓂᒃ ᐊᒻᒪᓗ ᐃᓚᐅᓚᐅᕆᓪᓗᑎᒃ ᐅᑭᐅᖅᑕᖅᑐᒥ 
ᐱᓂᕐᓗᒃᑕᐅᑎᑦᑎᑕᐃᓕᒪᓂᕐᒧᑦ ᐱᓕᕆᔨᐅᔪᓂᒃ ᑎᒥᖁᖏᓐᓂᒃ . 
ᐊᒻᒪᑕᐅᖅ, ᑕᑯᓂᐊᖅᓯᒪᓚᐅᕐᒥᔪᒍᑦ ᐊᒥᐊᓕᑲᒥᐅᑦ ᓯᒡᔭᖁᑎᒥᖕᓂᒃ 
ᓇᐅᑦᑎᖅᑐᖅᑎᓂᒃ 17-ᒋᔭᐅᔪᒥᒃ ᐃᓚᒌᒃᓱᖅᑐᓂᒃ ( ᖃᓗᓈᑎᑐᑦ 
ᑕᐃᔭᐅᔪᑦ USCG D-17 ᐊᒻᒪᓗ ᑲᑐᔾᔨᖃᑎᒌᖏᓐᓂᒃ 
ᐅᓇᑕᖅᑐᒃᓴᓂᒃ ᐊᓛᔅᑲᒥᐅᑕᓂᒃ ᓄᓇᖓᓐᓂ ᔾᔫᓅᒥᒃ ᐊᒻᒪᓗ 
ᐋᖕᑯᕆᑦᓯᒥ, ᐊᓛᔅᑲᒥ ᐊᑐᓂ, ᑕᐃᔅᓱᒪᓂᓕ ᓯᕗᓂᒃᓴᒥ 
ᐱᓕᕆᖃᑎᒌᒎᒫᕐᓂᑦᑎᓐᓂᒃ ᐅᖃᐅᓯᖃᓚᐅᕆᓪᓗᑕ. ᑭᖑᓪᓕᖅᐹᒥ, 
ᐊᐅᓪᓚᖅᑎᑦᑎᓂᐊᕐᒥᔪᒍᑦ ᑲᑐᔾᔨᖃᑎᒌᒃᑯᑦᑎᓐᓂᒃ ᐅᓇᑕᖅᑐᒃᓴᓂᒃ 
ᐅᑭᐅᖅᑕᖅᑐᒥ ᑕᐅᑐᕌᓐᓈᕆᐊᖅᑐᕐᓂᐊᖅᑐᓂᒃ ᐊᓛᔅᑲᒥ 
ᓯᒡᔭᖁᑎᒥᓂᒃ ᓇᐅᑦᑎᖅᑐᖅᑎᓂᒃ 17-ᒋᔭᐅᔪᒥᒃ ᐃᓚᒌᒃᓱᖅᑎᐅᔪᓂ 
ᐊᐅᓚᑕᐅᕙᒃᑐᓂᒃ ᐅᑭᐅᖅᑕᖅᑐᒥ ᓴᐳᓐᓂᐊᖅᑎᐅᓂᕐᒥᒃ  
ᑕᒪᑐᒪᓂ ᐊᐅᔭᖅ. 

ᐃᓚᒌᒃᓱᖅᐸᓪᓕᐊᓇᓱᐊᖅᓯᒪᖕᒥᔪᒍᑦ ᐱᓕᕆᖃᑎᒋᕙᒃᑕᑦᑎᓐᓂᒃ 
ᑲᒪᔨᐅᕝᕕᒋᕙᒃᑕᑦᑎᓐᓂ, ᐊᒥᓱᒐᓴᖕᓂᒃ ᐃᓵᒃᓯᒪᓪᓗᑕ 
ᑕᑯᓂᐊᖃᑦᑕᓚᐅᖅᑐᒍᑦ ᓄᓇᑦᓯᐊᕐᒥ ᐅᑯᓂᖓ: ᓗᑦᓯᓪ 
ᑮᒥ, ᕗᐊᑦ ᕆᓴᓘᓴᓐᒥ, ᕗᐊᑦ ᓯᒥᑦᒥ, ᐅᐊᒃᐅᐊᑏᒥ, ᑐᓖᑕᒥ, 
ᐊᒻᒪᓗ ᕗᐊᑦ ᓯᒻᓴᓐᓂ. ᐱᓕᕆᖃᑎᒋᓚᐅᖅᑕᕗᑦ ᑖᒃᑯᐊ 
ᓄᓇᓖᑦ ᑲᔪᓯᑦᑎᐊᖅᑐᐊᓘᓚᐅᖅᑐᑦ ᓴᖏᓂᖅᑖᕈᑕᐅᓂᕐᒧᑦ 
ᐃᓚᒌᑦᑎᐊᕈᓐᓇᕐᓂᕗᑦ ᓯᕗᓕᐅᖅᑎᖏᓐᓂᒃ ᐃᓄᖁᑎᒋᓐᓂᓗ 
ᐅᑭᐅᖅᑕᖅᑐᒥᐅᑕᐃᑦ. ᐃᓵᒃᓯᒪᓚᐅᕐᒥᔪᒍᑦ ᐃᑲᔪᕈᒪᓪᓗᒋᑦ 
ᐳᓚᕋᓚᐅᕐᒥᔭᕗᑦ ᓄᓇᓖᑦ ᐅᐊᓕᓂᕐᒥᐅᑕᐃᑦ ᓄᓇᑦᓯᐊᕐᒥ ᒪᐃ 
7-9-ᒥ ᐅᑯᓇᓂ ᓄᓇᓕᖏᓐᓂ: ᐃᓅᕕᒃ, ᑐᒃᑐᔮᖅᑐᖅ, ᐊᒃᖥᒡᕕᒃ, 
ᐊᒻᒪᓗ ᓯᒋᑦᓯᒃ. ᐱᓗᐊᖅᑐᒥᒃ ᐃᓵᒃᓯᒪᔾᔪᑎᖃᓚᐅᖅᐳᒍᑦ ᑖᒃᑯᓄᖓ 
ᓄᓇᓕᖕᓄᑦ ᑐᓴᐅᒪᖁᓪᓗᒋᑦ ᓄᓇᓖᑦ ᐱᓕᕆᐊᖑᓂᐊᖅᑐᓂᒃ 
ᓄᓇᖁᑎᖏᓐᓂ ᐱᓕᕆᐊᖑᓂᖏᓐᓂᒃ ᐊᐅᓚᑕᐅᔪᖅ ᓇᓄᖅ 
12-ᒥ ᐊᒻᒪᓗ ᑲᑐᔾᔨᖃᑎᒌᖏᑦ ᐅᓇᑕᖅᑐᒃᓴᐃᑦ ᐅᑭᐅᖅᑕᖅᑐᒥ 
ᐱᓕᕆᓂᖏᓐᓂᒃ. 

ᒫᔾᔨᐅᓕᖅᑎᓪᓗᒍ, ᖁᕕᐊᓇᓚᐅᕐᒥᔪᖅ 
ᑕᐅᑐᕋᓈᕈᓐᓇᖅᑎᑕᐅᓚᐅᕋᑦᑕ ᒪᒃᑯᒃᑐᓂᒃ ᑲᓇᑕᒥ 
ᐅᓇᑕᖅᑐᒃᓴᖑᐊᕐᓂᒃ ᕇᓐᔭᓂᒃ ᐃᓚᐅᓂᖏᓐᓂᒃ ᖁᕝᕙᓯᖕᓂᖅᓴᓂᒃ 
ᐃᓕᓐᓂᐊᖅᑎᑕᐅᔾᔪᑎᓂᒃ ᑕᐃᑲᓂ ᑎᒻ ᕼᐅᐊᑕᓐᑯᑦ 
ᑕᖕᒫᖅᑕᕐᕕᖓᓐᓂ ᑲᓇᓈᔅᑭᔅᒥ, ᐊᓪᐴᑕᒥ. ᓂᕈᐊᖅᑕᐅᓯᒪᔪᑦ 
ᒪᒃᑯᒃᑐᑦ ᐅᓇᑕᖅᑐᒃᓴᖑᐊᑦ ᐱᖓᓱᓂᒃ ᐅᑭᐅᖅᑕᖅᑑᖅᐸᓯᐅᑉ 
ᐊᕕᒃᑐᖅᓯᒪᓂᖏᓐᓂᖔᖅᓯᒪᔪᑦ ᐊᔪᕈᓐᓃᖅᓴᖅᑎᑕᐅᓚᐅᕐᒪᑕ 
ᐊᒻᒪᓗ ᐊᑐᕈᓐᓇᖅᓯᓪᓗᑎᒃ ᐊᔪᕐᓐᓂᕆᓕᖅᑕᒥᓂᒃ ᓲᕐᓗ ᓯᑯᒥᒃ 
ᐊᐃᒃᓯᕈᓐᓇᕐᓂᖅ ᐊᔪᓕᖅᓯᒪᔪᓂᒃ, ᐊᖓᔪᖃᖓᓪᓗ ᑲᒪᔨᐅᔪᖅ 
ᐅᕙᖓᓗ ᐃᓚᐅᓚᐅᖅᓱᑕ. ᑕᒪᓐᓇ ᐃᓂᒋᔭᐅᓚᐅᖅᑐᖅ 
ᐱᐅᔪᒻᒪᕆᐊᓘᓚᐅᖅᑐᖅ ᐸᕐᓇᒃᑕᐅᓯᒪᔭᕆᐊᖃᖅᑐᓄᑦ ᑕᒪᒃᑯᐊ 
ᐱᓕᕆᐊᖑᔪᓐᓇᕐᓂᐊᕐᒪᑕ. ᐃᓚᖃᖅᑎᑕᐅᓂᖅᐳᑦ ᑕᐃᑲᓂ ᑎᒻ 
ᕼᐅᐊᑕᓐᑯᑦ ᑕᖕᒫᖅᑕᕐᕕᖓᓐᓂᑕᐅᖅ ᐱᐅᔪᕐᔪᐊᒻᒪᕆᐊᓘᓚᐅᖅᑐᖅ. 
ᒫᓐᓇᓵᖅᑕᐅᖅ ᐅᐊᐃᑦᕼᐅᓯᒧᖓᐅᓚᐅᕐᒥᔪᒍᑦ 
ᑕᐅᑐᕌᓐᓈᕆᐊᖅᑐᓯᒪᓪᓗᒋᑦ ᒪᒃᑯᒃᑐᑦ ᐅᓇᑕᖅᑐᒃᓴᐃᑦ 
ᐱᓕᕆᓂᖏᓐᓂᒃ ᐃᒪᕐᒦᑦᑐᓂᒃ ᐃᑲᔪᖅᑎᐅᓂᕐᒥᒃ 
ᐆᒃᑐᕋᖅᑕᐅᓂᖏᓐᓂᒃ ᐊᒻᒪᓗ ᖁᑭᐅᓯᕆᑎᑕᐅᑦᑎᐊᕐᓂᖏᓐᓂᒃ 
ᖁᑭᐅᑎᑯᑖᖕᓂᒃ ᖁᑭᒋᐊᕐᕕᐅᔪᒥ, ᑕᐅᕙᓂᓗ ᖁᒻᒧᐊᒃᑎᑕᐅᓯᒪᔪᓂᒃ 
ᖁᑭᐊᑎᑕᐅᖃᑦᑕᓚᐅᖅᓱᑎᒃ ᐊᒻᒪᓗ ᐊᑐᕆᐅᖅᓴᖅᑎᑕᐅᓪᓗᑎᒃ 
22-ᓂᒃ ᖁᑭᐅᑎᓂᒃ, ᐆᒃᑐᕋᖅᑎᑕᐅᓂᕐᒧᑦ ᐊᒻᒪᓗ ᑐᕌᒐᕆᔭᐅᔪᓂᒃ 
ᖁᑭᓗᓴᐅᔾᔪᐊᖅᑎᑕᐅᓪᓗᑎᒃ. ᖁᕕᐊᒋᔭᖃᒻᒪᕆᖕᓂᖏᑦ ᒪᒃᑯᒃᑐᑦ 
ᐃᒃᐱᖕᓇᑦᑎᐊᖃᑦᑕᓚᐅᖅᑐᑦ ᓄᓇᒦᖃᑎᒋᓕᕌᖓᑦᑎᒍᑦ 
ᓂᕆᓐᓇᖅᓯᑎᓪᓗᒍ ᐅᓪᓗᕈᒥᑕᕐᓂᑦᑎᓐᓂᒃ, ᐅᓂᒃᑳᓕᕌᖓᑕᓗ 
ᖃᓄᖅ ᐃᓚᖃᑦᑎᐊᖃᑦᑕᕐᓂᕐᒥᓂᒃ ᓄᓇᓕᖕᒥᐅᑕᓂᒃ 
ᐊᓯᖏᓐᓂᖔᖅᓯᒪᔪᓂᒃ, ᐊᒻᒪᓗ ᐊᑯᓂᐊᓗᒃ ᐃᖃᐅᒪᔭᖃᕐᓂᐊᖅᑐᑦ 
ᐅᐊᐃᑦᕼᐅᐊᓯᒦᖃᑦᑕᕐᓂᕐᒥᓂᒃ. 

ᑕᐃᒪᑐᖅ ᑕᒪᔅᓯ ᐱᕕᒃᓴᖃᑦᑎᐊᕐᓂᐊᖅᐳᓯ 
ᕿᑲᑦᑎᐊᑲᐃᓐᓇᕈᓐᓇᕐᓂᖅ ᕼᐋᓚᑏᑦᑎᐊᕐᓗᓯ 
ᓯᓚᑦᑎᐊᕙᐅᓕᕌᖓᓗ ᑲᔾᔮᕆᐊᖅᑐᖃᑦᑕᕐᓗᓯ ᐊᐅᔭᐅᓂᐊᖅᑐᒥ, 
ᐃᓚᒋᓗᒋᑦ ᐃᓚᑎᑦ ᐱᖃᑎᒋᕙᒃᑕᑎᓪᓗ. ᕿᓚᒻᒥᐅᓂᐊᕐᓕᕐᒥᖕᒪᑦ 
ᐊᐅᓚᑦᑎᒋᐊᕈᒫᓕᕐᒥᑎᓪᓗᑕ ᐊᐅᓚᑕᐅᔪᖅ ᓇᓄᖅ 12-ᒥ 
ᐸᕐᓇᒃᐸᓪᓕᐊᓕᕐᒥᓗᑕᓗ ᐅᑭᐊᒃᓵᖑᓂᐊᓕᕐᒥᔪᒥ.

ᓇᐅᑦᑎᖅᑐᖅᑏᑦ ᐅᑭᐅᖅᑕᖅᑐᒥᒃ



074

ᓯᓈᖓᓂ ᖃᐅᔪᐃᑦᑐᒥᐅᓂ
ᐅᓂᒃᑳᓕᐊᖅ ᑳᐱᑕᓐ ᓵᓐᑐᕋ ᓚᕕᒃ, ᑐᓴᐅᒪᑎᑦᑎᔨ,  
ᕿᓂᖅᑎᓄᑦ ᓄᓇᓕᕗᒥ

ᑭᒃᑯᓐᓄᓪᓕ ᑲᔾᔮᕆᔭᐅᖏᓐᓇᔭᖅᐸᑭᐊᖅ ᓄᓇᒋᒃᑐᐊᓗᒃ, ᑲᓇᑕᐅᑉ 
ᐅᑭᐅᖅᑕᖅᑐᖓ? ᐱᖑᐊᓗᐃᑦ, ᓇᑎᕐᓇᐃᓪᓗ, ᐊᒥᓱᐊᓗᐃᓪᓗ ᑕᓰᑦ, 
ᓲᖑᔪᐊᓗᐃᓪᓗ ᐆᒪᔪᑦ, ᑲᓇᑕᐅᑉ ᐅᑭᐅᖅᑕᖅᑐᖓ ᐊᖏᓗᐊᒧᑦ 
ᑐᑭᓯᒐᒃᓴᐅᖏᒻᒪᑦ. ᑕᕝᕙᓂ, ᓯᕐᒥᐊᓗᖃᐅᖅᑐᒥ ᓄᓇᒥ, ᐃᒻᒪᖄ 
1,000 ᑭᓛᒥᑐᓂᒃ ᑲᓇᖕᓇᖔᖓᓂ ᐅᑭᐅᖅᑕᖅᑑᑉ ᕿᑎᐊᓂᑦ, 
ᐃᒃᑮᖑᓂᖃᖅᓱᓂ -25 ᓯᓐᑎᒍᕇᓂᒃ ᐃᐳᓗᒥ, ᓯᓚᖓ ᐊᒃᓱᐊᓗᒃ 
ᓇᓚᐅᑦᑖᒐᒃᓴᐅᖏᑦᑐᖅ. ᖃᖓᑐᐃᓐᓇᒃᑯᑦ ᑕᒪᕐᒥᒃ ᐊᓯᔾᔨᕈᓐᓇᖅᑐᑦ! 
ᑭᓯᐊᓂᓕ ᐱᐅᓂᖅᐹᖑᔪᖅ ᑲᓇᑕᒥ ᐅᓇᑕᖅᑐᒃᓴᓄᑦ 
ᐆᒃᑐᕋᕐᕕᐅᓗᓂ ᐊᔪᖏᓕᓴᕐᕕᐅᓗᓂᓗ ᐅᑭᐅᖅᑕᖅᑐᒥ 
ᐅᓇᑕᖅᑐᒃᓴᐅᓂᕐᒥᒃ ᓴᓇᖅᑯᑎᖏᓐᓂᓗ. ᑕᐃᒫᒃ ᑕᕝᕙ ᑲᑐᔾᔨᓪᓗᑎᒃ 
ᐱᓕᕆᔪᑦ ᑲᓇᑕᒥ ᐅᓇᑕᖅᑐᒃᓴᐃᑦ ᐆᒃᑐᕋᕐᕕᒋᓚᐅᖅᑕᖓᑦ 
ᓄᓇᓕᕗᑦ 2012-ᒥ.

ᓄᓇᓕᕗᒥᒃ ᑕᐃᔭᐅᔪᖅ ᐅᓇᑕᖅᑐᒃᓴᓄᑦ ᐱᓕᕆᐊᕆᔭᐅᖃᑦᑕᕐᒪᑦ 
ᐊᕐᕌᒍᑕᒫᖅ ᐆᒃᑐᕋᕈᑕᐅᓪᓗᓂ ᑲᓇᑕᒥ ᐅᓇᑕᖅᑐᒃᓴᓄᑦ, 
ᐊᒻᒪᓗ 2012-ᒥ ᐆᒃᑐᕋᓚᐅᖅᑐᑦ ᐅᓇᑕᖅᑐᒃᓴᐃᑦ ᐅᖓᓯᒃᑐᒥ 
ᕿᓂᖅᑎᐅᓂᕐᒥᒃ ᐊᔪᖏᑕᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ 
ᐱᔭᕆᑐᔪᐊᓗᖕᒥ ᓄᓇᒥ ᐊᒃᓱᕈᕐᓇᖅᑐᐊᓗᖕᒥ ᐊᕙᑎᖓᓂ 
ᐅᑭᐅᖅᑕᖅᑐᑉ. ᐊᖓᔪᖅᑳᖃᖅᓱᑎᒃ ᐊᐅᓚᑕᐅᓪᓗᑎᓗ ᑲᑐᔾᔨᔪᓄᑦ 
ᐱᓕᕆᐊᕆᔭᐅᓪ.ᓗᓂ (ᐅᑭᐅᖅᑕᖅᑐᒥ) ᔭᓗᓇᐃᕝᒥᑦ, ᓄᓇᑦᓯᐊᒥ. 
ᑲᑐᔾᔨᓪᓗᑎᒃ ᐱᓕᕆᔪᑦ (ᐅᑭᐅᖅᑕᖅᑐᒥ) ᑲᒪᔨᐅᓚᐅᖅᑐᑦ 
ᐊᐅᓚᑦᑎᔨᐅᓪᓗᑎᒃ ᐋᕿᐅᒪᑎᑦᑎᔨᐅᓪᓗᑎᓗ, ᐃᑲᔪᖅᓴᖅᑎᐅᓪᓗᑎᒃ 
ᑐᑭᒧᐊᖅᑎᑦᑎᔨᐅᓪᓗᑎᓗ ᑲᓇᑕᒥ ᐅᓇᑕᖅᑐᒃᓴᓂᒃ ᕿᓂᖅᑎᓂᒃ 
ᐅᑭᐅᖅᑕᖅᑐᒥ. ᐊᑯᓂᐅᑎᒋᓚᐅᖅᑐᖅ ᐃᐳᓗ 10-ᒥᑦ ᒪᐃ 1-ᒧᑦ 
ᖃᐅᔪᐃᑦᑐᒥᐅᑦ ᖃᓂᒋᔭᖓᓂ ᓄᓇᕗᒥ, ᐊᐅᓚᑕᐅᔪᖅ ᓄᓇᓕᕗᑦ 
2012 ᐱᓕᕆᐊᖓᑦ ᐊᐅᔭᖅ ᐊᒥᓱᓄᑦ ᐱᕚᓪᓕᕈᑕᐅᓚᐅᖅᑐᖅ, 
ᓯᓚᒥ, ᓄᓇᒥ, ᐃᑭᕐᒥ ᓯᑰᓪᓗ ᐊᑖᓂ.

ᓇᓗᓇᓚᐅᖏᑦᑐᖅ, ᐱᕚᓪᓕᐅᑕᐅᔪᒻᒪᕆᐅᓚᐅᕐᒪᑦ 
ᕿᓂᕐᕕᐅᑎᓪᓗᒍ ᓇᓂᔭᐅᓯᒪᓕᖅᑐᖅ HMS BREADALBANE 
ᐅᒥᐊᕐᔪᐊᖅ, ᕿᓂᖅᑎᑕᐅᔪᕕᓂᖅ ᓱ ᔮᓐ ᕗᕋᖕᑭᓚᓐᒥᒃ 
ᑕᒪᓂ ᑭᕕᓐᓂᕐᒪᑦ 1853-ᒥ ᐱᓯ ᕿᑭᖅᑕᖓᓂ ᓄᓇᕗᒥ. 
ᐃᑲᔪᖅᑕᐅᓪᓗᑎᒃ ᐃᓄᖃᖏᑦᑐᒧᑦ ᓄᓇᒃᔫᒧᑦ, ᑲᑐᔾᔭᐅᔪᓄᓪᓗ 
ᐊᖅᑲᐅᒪᓲᓄᑦ ᕿᓂᖅᑎᓄᑦ, 17-ᖑᓚᐅᖅᑐᑦ ᐊᖅᑲᐅᒪᔩᑦ ᑕᒪᐃᓐᓂ 
ᐊᑦᓛᓐᑎᒃᒥᐅᓂᑦ ᐸᓯᕕᒃᒥᐅᓂᓪᓗ ᐱᔪᑦ, ᕿᓂᖅᑎᑕᐅᓚᐅᖅᑐᑦ 
ᑭᕕᓯᒪᔪᒥᒃ ᐅᒥᐊᕐᔪᐊᒥᒃ ᑕᒫᓂ ᖁᐊᖅᓴᕋᐃᓐᓇᖅᑐᒥ 
ᐃᑭᕐᒥ 4 1/2-ᕕᑦᓗᐊᒥ ᐃᑎᓂᖃᖅᑐᒥ ᓯᑰᑉ ᐊᑕᓂ. 
ᐃᓚᐅᖃᑕᐅᓚᐅᕐᒪᑕ ᑲᓇᑕᒥ ᐅᒥᐊᖅᑐᖅᑏᑦ ᐊᐅᓚᑦᑎᔨᐅᓚᐅᖅᑐᑦ 
ᐊᖅᑲᐅᒪᖃᑦᑕᖅᑐᓂᒃ ᒐᓯᑯᐃᓐ ᑲᖏᖅᓱᖓᓂ, ᑕᓪᓗᕈᑎᐅᑉ 
ᕿᑭᖅᑕᖓᓂ ᓂᒡᒋᖔᖓᓂ, ᐃᑲᔪᖅᑕᐅᓪᓗᑎᒃ ᖃᐅᔨᓴᖅᑎᖏᓐᓄᑦ 
ᐅᓇᑕᖅᑐᒃᓴᐃᑦ ᐱᕙᓪᓕᐊᑎᑦᑎᔩᓪᓗ ᕿᓂᖅᑏᑦ ᑲᓇᑕᒥ 
ᐅᔾᔨᖅᓱᖅᑎᓄᑦ ᐱᓕᕆᐊᕆᔭᐅᔪᓂᒃ.

ᓯᓚᒥᓕ, ᐱᔭᕆᑐᔪᑦᑕᐅᖅ CC-138 ᒪᕐᕈᓖᑦ ᐅᑯᓇᖓᑦ 440 
ᐃᖏᕋᔪᓕᕆᔨᒃᑯᓐᓂᑦ ᐅᓇᑕᖅᑐᒃᓴᓄᑦ, ᑐᑦᑕᕐᕕᖃᕐᒪᑕ ᔭᓗᓇᐃᕝᒥ, 
ᓄᓇᑦᓯᐊᒥ, ᓱᓕᒃᑲᓐᓂᖅ ᑖᒃᑯᐊ ᐊᔪᖏᓐᓂᖅᐹᖑᖕᒥᔪᑦ 
ᐅᑭᐅᖅᑕᖅᑐᒥ ᖃᖓᑕᓲᖃᕐᒪᑕ ᖃᒧᑎᓕᖕᓂᒃ. ᐆᒃᑐᕋᑲᑕᓚᐅᖅᑐᑦ 
ᐅᓇᑕᖅᑐᒃᓴᐃᑦ ᓯᑯᒥ ᐱᓕᕆᓂᕐᒥᒃ ᖃᖓᑕᓱᓄᑦ 
ᐅᐸᒃᑎᑕᐅᕙᒃᓱᑎᒃ ᓯᑯᑐᐃᓐᓇᒧᑦ ᐃᑭᕐᒥ ᐊᒻᒪᓗ ᓱᓇᒃᑯᑖᓂᒃ 
ᐅᓯᑲᖅᑕᕐᕕᒋᕙᒃᓱᒋᑦ ᐱᓕᕆᕝᕕᐅᔪᑦ, 440 ᐃᖏᕋᔪᑎᓕᕆᔩᑦ 
ᑲᓇᑕᒥ ᐊᒃᓱᐊᓗᒃ ᓇᓗᓇᐃᖅᓯᓚᐅᖅᑐᑦ ᐊᑐᖅᑕᐅᓪᓗᑐᕆᐊᖃᕐᒪᑕ 
ᐅᓇᑕᖅᑐᒃᓴᓄᑦ ᐊᐅᓚᑕᐅᔪᓂ ᐅᑭᐅᖅᑕᖅᑐᒥ ᐱᔭᕆᑐᔪᒥᒃ 
ᐊᕙᑎᖃᖅᑐᒥ.

ᐊᑐᖅᑐᐊᖅᓱᑎᒃ ᑖᒃᑯᓂᖓ ᐅᓇᑕᖅᑐᒃᓴᐃᑦ ᖃᖓᑕᓲᖅᑎᖏᓐᓂᒃ 
440 ᐃᖏᕋᔪᑎᓕᕆᔨᓂᒃ ᐊᒻᒪᓗ ᐅᑯᓂᖓ ᖃᐅᔨᒪᔭᐅᔪᓂᒃ 
ᑲᓇᑕᒥᐅᓄᑦ ᓴᓇᔭᐅᓯᒪᔪᓂᒃ ᖃᖓᑕᓲᓂᒃ ᒪᕐᕈᓕᖕᓂᒃ ᓯᑯᒧᑦ 
ᒥᑦᑐᓐᓇᖅᑐᓂᒃ, ᑐᑦᑕᕐᕕᖃᖅᑐᓂᒃ ᒍᕇᓐᕗᑦᒥ, ᓅᕙᓯᑰᓴᒥ ᐊᒻᒪᓗ 
ᑰᒫᒃᔅ ᐲᓰᒥ, ᖃᖓᑕᓲᓕᕆᔨᖃᖅᓱᑎᒃ ᕿᓂᖅᑎᓄᑦ ᐸᖅᓴᐃᔨᓄᓪᓗ 
ᐆᒃᑐᕋᕈᑕᐅᓚᐅᖅᑐᑦ ᐃᑲᔪᖅᑕᐅᓪᓗᑎᒃ CC-130 ᕼᐅᑭᓖᔅᒧᑦ 
ᐊᒻᒪᓗ CC-115 ᐸᕙᓗ.

ᐊᔾᔨᓕᐅᖅᑕᖓ ᐆᒪ: ᓵᔭᑦ ᒫᑎᐅ ᒪᒍᕆᐊᒍ, ᑲᓇᑕᐅᑉ ᐅᓇᓕᖏᑕ ᐅᓇᑕᖅᑐᓂᒃ ᐊᔾᔨᓕᐅᕈᑎᖓᑦ  
© 2012 DND-MDN ᑲᓇᑕ

ᐅᓇᓕᒃᓴᖅ ᕗᐊᓕ ᐸᐅᓗᓯ, ᑕᓗᕐᔪᐊᕐᒥᐅᑕᐅᖅ, ᓄᓇᕗᓐᒥ, ᓇᑦᑎᓱᖅᑐᖅ ᐱᒋᐊᕈᓐᓇᖅᑐᓂᒃ ᐊᐅᓚᑦᑎᓇᓱᓐᓂᒃᑯᑦ 1 ᑲᓇᑕᐅᑉ ᐅᓇᓕᒃᓴᖏᑦ ᒥᐊᓂᖅᓯᔨᐅᖃᑎᒌᑦ 
ᐊᐅᓚᑦᑎᕕᖓᓐᓂᑦ ᓄᓇᒋᔭᐅᑲᐃᓐᓇᖅᑐᒥ ᖃᓂᒋᔭᖓᓂ ᐱᐅᕆᖕ ᐸᐃ, ᓄᓇᕗᑦ, ᐱᓕᒻᒪᓴᕐᓂᕐᒥ ᓄᓇᓕᕗᑦ 2012-ᒥ.

ᖃᐅᔨᒪᔨᒋᔭᐅᓪᓗᑎᒃ ᐱᔭᕆᑐᔪᐊᓗᖏᒥ ᓄᓇᒥ ᐱᓕᕆᔨᐅᔪᑦ, 
ᑲᓇᑕᒥ ᐅᓇᑕᖅᑐᒃᓴᐃᑦ ᑕᒪᓃᓚᐅᕐᒪᑕ ᑕᑯᒃᓴᐅᓪᓗᑎᒃ 
ᓄᓇᒥ, ᓯᓚᒥᓗ ᐱᓗᐊᖑᐊᖅᑐᒥᒃ ᐊᑯᓕᐊᑲᑦᑕᐅᓪᓗ 
ᑕᓪᓗᕈᑎᐅᓪᓗ ᕿᑭᖅᑕᖓᓂ ᓄᓇᕗᒥ, ᑕᑯᒃᓴᐅᑎᑦᑎᓪᓗᑎᒃ 
ᑕᒪᓐᓇ ᑲᓇᑕᐅᑉ ᓄᓇᖁᑎᒋᓂᖓᓄᑦ ᐅᓇᑕᖅᑐᒃᓴᐃᑦ 
ᓄᓇᖓᓄ ᐅᐸᑲᑕᓚᐅᖅᑕᖓᑦ ᖃᒧᑕᐅᔭᒃᑯᑦ ᐃᑲᔪᖅᑕᐅᓪᓗᑎᒃ 
"ᖃᒧᑎᒧᑦ", ᑕᒫᓂᕐᒥᐅᑦ ᐱᖅᑯᓯᕐᒥᑎᒋᑦ ᐃᖏᕋᔪᑎᑐᖃᖓᑦ 
ᐃᓄᐃᑦ ᐊᑐᖅᑕᐅᓪᓗᓂ. ᒪᓕᒃᑕᐅᓪᓗᑎᒃ ᐅᓇᑕᖅᑐᒃᓴᐃᑦ 
ᐃᓗᐊᖅᓴᐃᔨᖏᓐᓄᑦ ᐸᖅᓴᐃᔨᓄᑦ ᕿᓂᖅᑎᓄᓪᓗ 
ᖃᐅᔨᒪᔨᒋᔭᒋᔭᐅᔪᓄᑦ ᑲᓇᑕᓕᒫᒥ, ᑲᓇᑕᒥ ᐅᓇᑕᖅᑐᒃᓴᐃᑦ 
ᑕᑯᒃᓴᐅᑎᑦᑎᓚᐅᖅᑐᖅ ᐅᑭᐅᖅᑕᖅᑐᒥ ᐱᓕᕆᔪᓐᓇᕐᓂᕐᒥᓂᒃ, 
ᓄᓇᖓᓂ ᖃᐅᔨᒪᓕᖅᓱᑎᒃ, ᓯᑯᐊᓗᖕᒥᓗ ᐃᖏᕋᓂᖓᓂᒃ 
ᐆᒪᔪᖏᓐᓂᓗ ᖃᐅᔨᕚᓪᓗᓚᐅᖅᑐᑦ. ᐊᓯᖏᓐᓂᓗ ᐱᓕᕆᓪᓗᑎᒃ 
ᑲᓇᑕᐅᑉ ᓄᓇᖁᑎᒋᓂᖓᓂᒃ 
ᑕᑯᒃᓴᐅᑎᑦᑎᓪᓗᑎᒃ, ᑲᓇᑕᒥ ᐅᓇᑕᖅᑐᒃᓴᐃᑦ 
ᐆᒃᑐᕋᑲᑕᓚᐅᖅᑐᑦ ᐆᒪᔪᓕᕆᓂᕐᒥᒃ 
ᓴᐳᔾᔨᓯᒪᓂᕐᒥᒃ ᐃᖅᓯᓇᖅᑐᓂᑦ 
ᐃᖅᑲᓇᐃᔭᖅᑎᓂᒃ ᑕᒫᓂ ᐱᓕᕆᑎᓪᓗᒋᑦ 
ᒥᐊᓂᖅᓯᔨᕆᓚᐅᖅᑕᖏᓐᓂᒃ ᐊᒻᒪᓗ 
ᐸᖅᓴᐃᔪᓯᕐᓂᒃ ᐆᒃᑐᕋᑲᑕᓚᐅᕐᒥᔪᑦ.

ᑕᒪᐃᑎᒍᑦ, ᐃᒻᒪᖄ 200-ᖏᓐᓃᑦᑐᑦ ᑲᓇᑕᒥ 
ᐅᓇᑕᖅᑐᒃᓴᐃᑦ ᐃᓚᐅᖃᑕᐅᓚᐅᖅᑐᑦ 
ᐆᒃᑐᕋᖅᑐᓂ ᑐᑭᓕᐊᖅᑐᒥᒃ ᐊᓯᖔᖓᓂᓪᓗ 
ᑕᒫᓂ ᐱᓕᕆᔪᓂ, ᐃᓱᒪᒋᖏᓪᓗᒋᑦ 
ᐊᒥᓱᐊᓗᐃᑦ ᓄᓇᓕᖕᓂᑦ ᐱᔪᑦ ᐃᑲᔪᖅᑐᑦ, 

ᓄᓇᕗᓪᓗ ᒐᕙᒪᖓᓂᑦ ᒐᕙᒪᑎᑐᖃᒃᑯᓐᓂᓪᓗ ᑕᑎᒋᓪᓗᒋᑦ 
ᐱᓕᕆᖃᑎᒋᓚᐅᖅᑕᕗᑦ, ᐳᐃᒍᒐᒃᓴᐅᖏᒻᒥᔪᑦ ᐃᑲᔪᖅᑕᐅᓚᕐᒥᔪᑦ 
ᑲᓇᑕᒥ ᐊᕙᑎᓕᕆᔨᒃᑯᓐᓄᑦ, ᑲᑐᔾᔨᔪᓄᑦ ᐱᓕᕆᐊᕆᔭᐅᔪᒥ 
(ᐅᑭᐅᖅᑕᖅᑐᒥ) ᐊᑕᐅᑦᑎᒃᑯᑦ ᐊᔾᔨᒌᖏᑦᑐᓄᑦ ᐱᓕᕆᐊᓄᑦ ᑕᒪᓐᓇ 
ᐅᑭᐅᖅᑕᖅᑐᒥ ᐆᒃᑐᕋᕈᑕᐅᓚᐅᕐᒪᑦ ᑲᓇᑕᒥ, ᐃᑲᔪᓚᐅᖅᑐᖅ 
ᐊᑦᑕᕐᓇᖅᑐᖃᖅᑕᐃᓕᖁᓪᓗᒍ ᐅᓇᑕᖅᑐᒃᓴᓄᑦ ᐱᓕᕆᔪᓄᑦ 
ᑕᒫᓂ ᐅᑭᐅᖅᑕᖅᑐᒥᐅᑦ ᐃᑭᐊᓗᐊᓂ ᓯᑯᒥ, ᓯᑯᓐᓂᐊᖅᑎᒃᑯᓪᓗ 
ᑲᓇᑕᒥ ᐅᒥᐊᕐᔪᐊᒥ ᐱᓕᕆᓚᐅᕐᒥᔪᑦ ᓄᓇᓕᕗᒥ ᐱᓕᕆᑎᓪᓗᒋᑦ 
ᑕᓯᐅᖅᑎᐅᓪᓗᑎᒃ ᓄᓇᒧᖓᐅᓯᒪᓕᕌᖓᑕ ᒪᓂᕋᒥ ᐊᒻᒪᓗ 
ᐅᖃᐅᔾᔪᐃᔨᐅᓪᓗᑎᒃ ᓯᑯ ᖃᓄᐃᓕᖅᐸᓪᓕᐊᓂᖓᓄᑦ.

ᑕᒪᐃᑎᒍᑦ, ᐊᐅᓚᑕᐅᔪᑦ ᓄᓇᓕᕗ 2012 ᐱᕝᕕᒃᓴᖃᕈᑕᐅᓚᐅᕐᒪᒃ 
ᑲᓇᑕᒥ ᐅᓇᑕᖅᑐᒃᓴᓄᑦ ᑕᑯᒃᓴᐅᑎᑦᑎᔪᑕᐅᓪᓗᓂ 
ᐊᔪᖏᓐᓂᖏᓐᓂᒃ ᐊᐅᓚᑦᑎᔨᐅᓗᑎᒃ ᐱᔭᕆᑐᔪᐊᓗᖕᒥ 
ᓄᓇᑐᐃᓐᓇᒥ ᑲᓇᑕᐅᑉ ᐅᑭᐅᖅᑕᖅᑐᖓᓂ. ᑕᒪᒃᑯᐊ 
ᑲᔪᓯᑦᑎᐊᓚᐅᖅᑎᓪᓗᒋᑦ ᐊᔪᖏᓐᓂᖏᓐᓂᒃ ᓇᓗᓇᕈᓐᓃᖅᑐᖅ 
ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᓕᕆᔪᓐᓇᕐᓂᖏᑦ. 
ᑲᔪᓯᑦᑎᐊᓚᐅᕐᓂᖏᓐᓄᑦ ᓄᓇᑐᐃᓐᓇᒥ ᐅᓇᑕᖅᑐᒃᓴᐃᑦ 
ᐱᓕᕆᔪᓐᓇᕐᓂᖏᓐᓂᒃ ᐃᓄᐃᓛᓗᖕᒥ ᓇᓗᓇᕈᓐᓃᓚᐅᖅᑐᖅ 
ᖃᐅᔨᒪᑦᑎᐊᓕᕐᓂᖏᓐᓂᒃ ᐃᒻᒥᒃᑰᖓᔪᒥᒃ ᐊᐅᓚᑦᑎᔨᐅᓂᕐᒥᒃ 
ᐊᔪᖏᑦᑎᐊᓕᕐᒪᑕ ᐅᑭᐅᖅᑕᖅᑐᒥ ᐅᓇᑕᖅᑐᒃᓴᐃᑦ ᐊᒻᒪᓗ 
ᓇᓗᓇᕈᓐᓃᖅᑐᑦ ᑲᓇᑕᐅᑉ ᒐᕙᒪᖓᓄᑦ ᐃᑲᔪᑦᑎᐊᕈᓐᓇᕐᓂᖏᓐᓂᒃ 
ᑎᒥᖁᑎᖏᓐᓂᓗ/ᐅᕝᕙᓘᓐᓃᑦ ᐱᓕᕆᕕᖏᓐᓂ ᐅᐸᓗᖓᔪᒥᒃ 
ᑐᐊᕕᖅᑐᒥᒃ ᐸᖅᓴᖅᑕᐅᒋᐊᖃᖅᑐᖃᓕᕐᓂᖅᐸᑦ ᐅᑭᐅᖅᑕᖅᑐᒥ 
ᐊᑦᑕᕐᓇᖅᑐᖃᖅᑎᓪᓗᒍ, ᐱᖏᖕᓇᖅᑐᖃᖅᑎᓪᓗᒍᓗ 
ᐅᑭᐅᖅᑕᖅᑐᕐᓗ ᓴᐳᑎᔭᐅᓯᒪᒋᐊᖃᓕᕐᓂᖅᐸᑦ.

ᓵᓕ ᑕᐃᒍᓪ, ᓯᑯᒥ ᐱᔨᑦᑎᕋᐅᑎᓂᒃ ᖃᐅᔨᒪᔨᑕᖅ ᐊᕙᑎᓕᕆᔨᒃᑯᓐᓂ ᑲᓇᑕᒥ, 
ᖃᐅᔨᓴᖅᐸᓪᓕᐊᕗᖅ ᓯᑯ ᐃᒐᓛᖓᒍᑦ CC-138 ᒪᕐᕈᓕᐊᓛᑉ ᖃᓂᒋᔭᖓᓂ 
ᖃᐅᓱᐃᑦᑑᑉ, ᓄᓇᕘᑉ ᐱᓕᒻᒪᓴᕐᓂᕐᒥ ᓄᓇᓕᕗᒻᒥ 2012-ᒥ. ᑲᑎᖅᓱᒐᐃᑦ 
ᓄᐊᑕᐅᓚᐅᖅᓯᒪᔪᑦ ᐱᑕᖃᕆᐊᖃᓪᓚᕆᑉᐳᑦ ᐊᐅᓚᓂᒃᑯᑦ ᐊᑦᑕᓇᖅᑐᖅᑕᖃᖁᓇᒍ 
ᐊᒻᒪ ᐊᐅᓚᔾᔪᑎᑎᒍᑦ.

ᑲᓇᑕᐅᑉ ᐅᓇᓕᒃᓴᖏᑦᑕ ᐊᒻᒪ ᑲᓇᑕᐅᑉ 
ᐅᓇᓕᖏᑕ CC-138 ᒪᕐᕈᓕᐊᓛᖅ ᖃᖓᑕᓲᖓᓐᓄᑦ 
ᐃᖅᑲᓇᐃᔭᖅᑎᐅᖃᑕᐅᔪᑦ 440-ᑯᓐᓂᑦ 
ᐃᖏᔾᔪᑎᖃᖅᑎᑦᑎᔨᒃᑯᓐᓂᑦ, ᔭᓗᓇᐃᓂ, ᓄᓇᑦᓯᐊᕐᒥ, 
ᐅᓯᓕᐅᔾᔨᕗᑦ ᐱᔪᓐᓇᖏᑦᑐᒥᒃ ᓯᑭᑑᒥᒃ ᖃᖓᑕᓲᕐᒧᑦ ᕕᒃᓯ 
ᑲᖏᖅᓱᒥ, ᓄᓇᕗᒻᒥ, ᐱᓕᒻᒪᓴᕐᓂᖅ ᓄᓇᓕᕗᒻᒥ 2012-ᒥ.

ᐊᔾᔨᓕᐅᖅᑕᖓ ᐆᒪ: ᓵᔭᑦ ᒫᑎᐅ ᒪᒍᕆᐊᒍ, ᑲᓇᑕᐅᑉ ᐅᓇᓕᖏᑕ ᐅᓇᑕᖅᑐᓂᒃ ᐊᔾᔨᓕᐅᕈᑎᖓᑦ
© 2012 DND-MDN ᑲᓇᑕ

ᖃᐅᔨᓴᖅᑕᐅᓂᖓ 
ᕗᕌᖕᑭᓕᓐᕕᓂᐅᑉ 
ᑑᖓᖏᑦ ᖃᑐᔾᔭᐅᓪᓗᑎᒃ 
ᐊᖃᐅᒪᔨᐅᖃᑎᒌᒃᑐᓄᑦ
ᑎᑎᕋᖅᑕᖏᑦ ᒫᑦ ᓴᓚᑦ, ᑎᓕᔭᐅᓯᒪᔪᓄᑦ ᐃᓇᒋᔭᐅᔪᖅ  
ᓄᓇᓕᕗᑦ PAO-ᒧᑦ

1845-ᖑᑎᓪᓗᒍ, ᑲᐱᑕᓐ ᓱᕐ ᔾᔮᓐ ᕘᕌᖕᑭᓕᓐ ᐊᐅᓪᓚᓚᐅᖅᓯᒪᔪᖅ 
ᐃᖕᓚᓐᒥᒃ, ᐳᕆᑎᓐᒥᒃ,  ᒪᕐᕈᖕᓂᒃ ᐅᒥᐊᕐᔪᐊᓕᔭᖅᓱᓂ 
ᓄᑖᖑᓛᑦᑎᐊᓂᒃ ᐱᐅᓂᖅᐹᑦᑎᐊᓂᒡᓗ ᐅᒥᐊᕐᔪᐊᖃᖅᓱᓂ, 
ᑕᐃᔭᐅᔪᒥᒃ HMS Erebus ᐃᐅᕆᐹᓯᒥᒃ ᐊᒻᒪᓗ HMS Terror 
ᑎᐅᕈᕐᒥᒃ. ᑎᓕᔭᐅᒐᒥ ᓱᕐ ᔾᔮᓐ ᐸᐅᕈᒧᑦ ᐳᕆᑕᓐᒥᐅᑕᐃᑦ 
ᐅᓇᑕᖅᑐᒃᓴᖏᓐᓂ ᐅᒥᐊᖅᑐᖅᑎᖏᓐᓄᑦ ᓇᓂᓯᖁᔭᐅᓪᓗᓂ 
ᐃᑳᕐᕕᐅᔪᓐᓇᖅᑐᒥᒃ ᐊᖁᖅᑎᒥᒃ ᓄᓇᕐᔫᑉ ᖄᖓᒍᑦ 
ᐅᑭᐅᖅᑕᖅᑐᖅᑎᒍᑦ, ᓯᑯᐃᓐᓇᐅᔪᒃᑰᕐᓗᓂ ᐳᕆᑕᓐᒥᐅᑦ 
ᐅᑭᐅᖅᑕᖅᑐᖁᑎᖓᒍᑦ (ᑲᓇᑕᒥᐅᑕᐃᑦ) ᐅᑭᐅᖅᑕᖅᑐᐊᓂ 
ᐃᒫᒍᕐᓗᑎᒃ, ᑕᒪᓐᓇᓗ ᑎᓕᔭᐅᓯᒪᓂᖅ ᑕᒪᐃᓐᓄᑦ 
ᕗᕌᖕᑭᓕᓐᑯᓐᓄᑦ ᐅᕝᕙᓗᓐᓃᑦ ᐅᒥᐊᖅᑐᖃᑕᐅᓚᐅᖅᓯᒪᔪᓄᑦ 
128-ᓄᑦ ᐅᑎᕐᕕᐅᓚᐅᖅᓯᒪᖏᔅᓱᓂ. ᑐᓴᕐᕕᐅᓚᐅᖅᓯᒪᑦᑎᐊᖅᓱᑎᒃ 
ᐊᐅᓚᓚᐅᖅᓯᒪᔪᕕᐅᔪᓂᒃ ᐃᖕᓚᓐᒥᐅᑦ, ᐳᖅᑐᓂᖅᐹᑦᑎᐊᖅ 
ᐃᓄᖏᑦ ᐳᕆᑕᓐᒥᐅᑕᐃᑦ ᓴᖏᓂᖃᖅᑐᑦ ᐃᓱᒪᓕᐅᓚᐅᖅᓯᒪᔪᑦ 
ᕿᓂᕆᐊᖅᑕᐅᖁᔨᓪᓗᑎᒃ ᑕᐃᒃᑯᓂᖓᑦ ᐅᐱᖔᒃᑯᑦ 1848-

ᐊᔪᖏᓐᓂᖅᐹᖅ ᐅᒥᐊᖅᑐᖅᑎ ᓯᐹᓯᑕᓐ ᐋᓯᓅᓪ (ᓴᐅᒥᐊᓂ), ᐊᖅᑲᐅᒪᔪᓂ ᐅᖑᐊᖅᑎᐅᖃᑦᑕᖅᑐᖅ ᐊᖅᑲᐅᒪᖃᑦᑕᖅᑐᖁᑎᖏᓐᓂᑦ ᐸᓯᕕᒃ ᐃᑭᐊᓗᐊᓂ ᐊᒻᒪᓗ ᐊᖓᔪᖅᑳᑉ 
ᑐᒡᓕᐊ ᑲᓇᑕᒥ ᐅᓇᑕᖅᑐᒃᓴᐃᑦ ᐊᖓᔪᖅᑳᒃᑯᕕᐊᓂᑦ, ᒥᔪ-ᔨᓄᕋᓪ ᔮᓐ ᑳᓕᓐᔅ ᐊᖅᑲᐅᒪᖃᑕᐅᔪᖅ ᐊᑖᓂ 6-ᕖᑦᓂᒃ ᐃᔾᔪᓂᖃᖅᑑᑉ ᓯᑰᑉ ᒐᔅᑯᐃᓐ ᑲᖏᖅᓱᐊᓂ, ᓄᓇᕗᒥ, ᑕᒪᑐᒪᓂ, 
ᐱᓕᕆᑎᓪᓗᒋᑦ ᓄᓇᓕᕗᑦ 2012-ᒥ.

ᖑᑎᓪᓗᒍ, ᐊᒥᓱᓪᓗ ᑕᐃᒃᑯᐊ ᕿᓂᕆᐊᖅᖃᑕᐅᓚᐅᖅᓯᒪᔪᑦ 
ᑕᐃᒫᒃᓴᐃᓐᓇᖅᑕᐅᖅ ᑎᑭᑕᐅᓚᐅᖅᓯᒪᒋᕗᑦ ᕗᕌᖕᑭᓕᓐᑯᑎᑐᑦ 
ᐅᒥᐊᖅᑐᖅᑎᖏᓪᓗ. 

11-ᖑᓚᐅᖅᑐᓂ ᐳᕆᑕᓐᒥᐅᑕᓂᒃ ᒪᕐᕈᖕᓂᒡᓗ ᐊᒥᐊᓕᑲᒥᐅᑦ 
ᐅᒥᐊᕐᔪᐊᖏᓐᓄᑦ ᕿᓂᕆᐊᖅᑐᖃᓕᓚᐅᖅᓯᒪᔪᖅ ᓱᕐ ᔾᔮᓐ 
ᕗᕌᖕᑭᓕᓐᑯᓐᓂᒃ, 7-ᖑᓕᓚᐅᖅᑐᓂᒃ ᐊᕐᕋᒍᓂᒃ ᑕᐃᒪᓐᖓᑦ 
ᐊᐅᓚᓚᖅᓯᒪᑎᓪᓗᒍ, HMS Breadalbane ᐳᕆᐊᑐᓪᐲᓐ, ᐃᒻᒪᖄ 
ᖃᐅᔨᒪᔭᐅᓂᖅᐹᑦᑎᐊᖑᕗᖅ ᑲᓇᑕᒥ. ᐊᐅᓪᓚᕋᒥᒃ ᑎᒥᐅᑉ 
Thames ᑰᖓᓂᒃ, ᐅᐱᖔᖑᑎᓪᓗᒍ 1853-ᒥ, ᐅᖁᒪᐃᓐᓇᖃᖅᑐᖅ 
428 ᑕᓐᓯᓂᒃ, 38 ᒦᑕᓂᒃ ᑕᑭᓂᓕᒃ ᐊᒻᒪᓗ ᐊᓄᕆᑑᑎᓕ ᓯᑯᒥ 
ᐊᔪᖅᓯᓯᒪᓕᓚᐅᕐᒥᔪᖅ ᐊᒥᓲᖏᑦᑐᓂᒃ ᑕᕿᓂᒃ ᑭᖑᓂᐊᓂᒃ, 
ᐊᓱᐃᓛᒃ ᑭᕕᓕᕆᓪᓗᓂ ᒪᕐᕉᖕᓂᒃ ᑭᓛᒥᑖᖕᓂᒃ ᐅᓪᓗᒥᐅᓕᖅᑐᖅ 
ᐲᑦᓯᒧᑦ ᕿᑭᖅᑕᐅᓂᕋᖅᑕᐅᔪᒥ Beechey Island-ᒥ, ᓄᓇᕗᒻᒥ, 
ᓄᖃᖓᓕᖅᓱᓂᓗ ᓴᐳᔾᔭᐅᓯᒪᑦᑎᐊᕕᒻᒪᕆᐊᓗᖕᒥᒃ ᐃᒪᕐᒥ ᐃᒻᒪᖄ 
100 ᒦᑕᓂᒃ ᐃᑎᓂᓕᖕᒦᑦᑐᒥᒃ ᒪᓪᓕᒃᑲᐅᓂᕐᒥᒃ ᑕᒫᓂ ᑕᓪᓗᕈᑎᐅᑉ 
ᐃᒪᖓᓂ. ᑕᐃᒃᑯᐊᓕ 21-ᖑᓪᓗᑎᒃ ᐅᒥᐊᖅᑐᖅᑎᐅᖃᑕᐅᓚᐅᑦ 
ᐃᓅᓇᓱᐊᕆᐊᖃᕐᓂᕐᒥᓄᑦ ᐅᒥᐊᕐᒥᒃ ᕿᒪᐃᓚᐅᖅᑑᒐᓗᐊᑦ, 
ᐃᓚᖏᓐᓂᒡᓗ ᐱᖁᑎᓂᒃ ᓇᒃᓴᖅᓱᑎᒃ ᑲᓕᑦᑎᓪᓗᑎᒃ -- 
ᐃᓅᓕᖅᑎᑕᐅᓪᓗᐊᓚᐅᕆᕗᑦ ᐅᒥᐊᖑᖃᑎᖓᓄᑦ, ᐅᒥᐊᕐᒧᐊᕐᒧᑦ 
HMS Phoenix ᕖᓂᒃᓯᒧᑦ - ᑕᐃᓐᓇ ᐅᒥᐊᕐᔪᐊᕕᓂᕈᖅᓯᒪᔪᖅ 
ᐳᕆᐊᑐᓪᐲᓐᖑᔪᖅ, ᓯᕗᓪᓕᖅᓕᐹᒥᒃ ᖃᐅᔨᔭᐅᓚᐅᖅᓯᒪᔪᖅ 
ᑲᓇᒥᑕᐅᑦ ᓯᑯᓯᐅᑎᓕᕆᔨᒧᑦ ᐅᒥᐊᕐᔪᐊᕐᒧᑦ ᑕᐃᔭᐅᔪᒥᑦ ᓱᕐ 
ᔾᔮᓐ ᐄ. ᒪᒃᑖᓄᓪᓗᒧᑦ 1980-ᖑᓕᖅᑎᓪᓗᒍ, ᐊᒥᓱᐊᓗᖕᓄᑦ 
ᓇᓂᓯᓇᓱᐊᖅᑎᐅᕙᒃᑐᓄᑦ ᕿᓂᕐᕕᐅᕙᓕᖅᑐᖅ. 

ᖃᐅᔨᔭᐅᔪᒪᔪᒻᒪᕆᐊᓘᕙᓚᐅᖅᑐᖅ ᐅᒥᐊᕐᔪᐊᕕᓂᐅᓕᖅᑐᖅ 
ᐳᕆᐊᑐᓪᐲᓐ ᓱᓕ ᐱᓕᕆᐊᖑᔪᒪᐃᓐᓇᑦᑎᐊᖅᐳᖅ. 
ᐄᐳᓪ 2012-ᖑᑎᓕᖅᑎᓪᓗᒍ, ᖄᓕᖅᑕᓐᓇᒻᒪᕆᒃᑐᒥᒃ 
ᐱᐅᔪᕐᔪᐊᒻᒪᓘᓪᓗᓂ ᓱᓕ ᐅᑭᐅᖅᑕᖅᑐᖅᐸᓯᐅᓂᖅᐸᒦᑦᑐᖅ 
ᐅᒥᐊᕐᔪᐊᕕᓂᐅᔫᑉ ᐃᓂᖓ ᐊᖅᑲᐅᒪᕝᕕᐅᓂᐊᖅᑐᖅ 
ᑲᓇᑕᒥ ᐅᒥᐊᕐᔪᐊᒃᑯᑦ ᐅᓇᑕᖅᑎᒃᑯᖏᓐᓄᑦ 
ᐊᖅᑲᐅᒪᔨᒋᔭᐅᔪᓄᑦ, ᐊᑐᖃᑦᑕᕐᒪᑕ ᐊᒃᑐᐊᖏᑕᒥᓂᒃ 
ᐊᐅᓚᑕᐅᔪᓐᓇᖅᑐᒥᒃ ᐃᖏᕐᕋᔾᔪᑎᒥᒃ, 
ᖃᐅᔨᓴᖅᑕᐅᔪᓐᓇᖅᓱᑎᒃ ᓂᒡᓚᓱᒻᒪᕆᒃᑐᑦ 
ᐃᑎᔫᓂᖏᑦ ᐃᒪᐃᑦ ᑕᐅᕙᓂ ᐅᑭᐅᖅᑕᖅᑐᒃᑯᑦ 
ᐃᑳᕐᕕᐅᓂᕋᖅᑕᐅᕙᒃᑐᓂ, ᑕᐃᒫᒃ ᐊᑐᓕᓂᐅᓕᕈᒪᒐᒥ 
ᐅᒥᐊᕐᓂᒃ ᐊᒻᒪᓗ ᖃᐅᔨᔪᒪᓪᓗᒋᑦ ᓱᓇᒥᒃ 
ᐃᔨᖅᓯᓯᒪᔪᖃᕐᒪᖔᑕ ᑕᐃᑲᓂ ᓱᓕ ᐅᒥᐊᕕᓂᐊᓗᖕᒥ 
ᐳᕆᐊᑐᓪᐱᓐᒥ. ᑲᑐᔾᔨᓗᑎᒃ ᐊᖃᒪᔨᐅᖃᑎᒌᖕᓂᐊᖅᑐᑦ 
ᐊᐅᓚᑦᑎᔨᐅᓂᐊᖅᑐᑦ ᒥᑭᔪᒥᒃ ᐊᖅᑲᐅᒪᔪᓐᓇᖅᑐᓂᒃ 
ᐃᖏᕐᕋᔾᔪᑎᓂᒃ ᖁᒃᑎᒃᑐᕐᒥᐅᓂ ᐃᓚᒋᔭᐅᕗᑦ ᐊᐅᓚᑕᐅᔪᓂᒃ 
ᓄᓇᓕᕗᑦ 2012-ᒥ ᐱᓕᕆᐊᖑᔪᓂᒃ, ᑭᖑᓕᕇᒃᑐᓂᒃ 
ᐅᑭᐅᖅᑕᖅᑐᒥ ᓄᓇᖁᑎᖃᕐᓂᕐᒧᑦ ᐊᐅᓚᑦᑎᔾᔪᑕᐅᕙᒃᑐᓄᑦ, 
ᑖᒃᑯᐊᓗ ᓴᕿᐅᒪᑎᑦᑎᓂᐊᖅᑐᑦ ᑲᓇᑕᐅᑉ ᐅᓇᑕᖅᑐᒃᓴᒃᑯᖏᓐᓂᒃ 
ᐃᖏᕐᕋᔪᓐᓇᖃᑦᑕᕐᓂᖏᓐᓂᒃ ᐊᔪᖏᓐᓂᖃᕐᓂᖏᓐᓂᒃ 
ᐅᑭᐅᖅᑕᖅᑐᒥ. 

ᑕᐃᒃᑯᐊ 17-ᖑᔪᑦ ᐊᖅᑲᒪᔨᒃᓴᐃᑦ ᐃᖕᒥᓂᒡᓗ ᑲᑎᖅᓱᖅᑕᐅᓯᒪᒋᕗᑦ 
ᓇᑭᑐᐃᓐᓇᖅ ᑕᒪᐃᓐᓂᒃ ᑕᕆᐅᕌᓗᓕᖕᒥᒃ ᑲᓇᑕᒥ, ᐊᒻᒪᓗ 
ᐱᓕᕆᔨᐅᖃᑦᑕᐃᓐᓇᖅᑐᑐᖃᐅᓪᓗᑎᒃ ᓇᓂᓯᓇᓱᐊᖅᑎᐅᓂᕐᒥᒃ 

ᐊᖅᑲᐅᒪᐅᔨᕐᓂᒥᒃ ᐅᕝᕙᓗᓐᓃᑦ ᐅᒥᐊᕐᔪᐊᕌᓗᖕᓂᒃ 
ᑲᓇᑕᒧᐊᖅᓯᒪᔪᓂᒃ ᖃᐅᔨᓴᖅᑎᐅᖃᑦᑎᐅᓂᕐᒧᑦ 
ᐊᖅᑲᐅᒪᔨᒋᔭᐅᖃᑦᑕᕐᓂᕐᒥᒃ. ᑎᓕᔭᐅᓯᒪᓂᖏᓐᓂᒃ ᑕᒡᕙ 
ᐊᐅᓚᑕᐅᓂᐊᖅᑐᓂ ᑭᓯᐊᓂ, ᕿᓂᕐᓂᐊᖅᐳᑦ ᐃᔾᔪᒻᒪᕆᐊᓘᑉ 
ᓯᑯᐊᓘᑉ ᐊᑖᓂ ᖃᓂᒋᔮᓂ ᑕᓪᓗᕈᑎᑦ ᕿᑭᖅᑕᖓᓂᒃ 
ᐃᑲᔪᖅᓱᖅᑕᐅᓂᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐅᑭᐅᖅᑕᖅᑐᒥ 
ᓇᐅᑦᑎᖅᑕᐅᖃᑦᑕᕐᓂᖏᓐᓂᒃ ᐱᓕᕆᐊᕆᔭᐅᔪᑦ ᐊᒻᒪᓗ 
ᖃᐅᔨᓴᖅᑕᐅᓂᖏᓐᓂᒃ ᑕᐃᔅᓱᒪᓂᑕᒻᒪᕆᐅᓕᖅᑐᑦ ᑲᔪᓯᓯᒪᖏᑦᑐᑦ 
1900-ᒋᐅᔭᐅᔪᑦ ᐊᕐᕋᒍᐃᑦ ᑎᑭᑕᐅᓚᐅᖏᓱᖓᖅᑎᓪᓗᒋᑦ ᐊᕐᕋᒍᐃᑦ 
ᐅᒥᐊᖅᑐᕈᓯᐅᕙᓚᐅᖅᓯᒪᔪᓂᒃ. ᐊᖃᐅᒪᔾᔪᑎᒋᔪᓐᓇᖅᑕᒥᓂᒃ 
ᐊᑐᕐᓗᑎᒃ ᐊᑐᕈᓐᓇᕐᓂᐊᖅᑕᖏᓐᓂᒃ, ᓲᕐᓗ ᐅᖓᓯᒋᔭᐅᔪᒥᒃ 
ᐊᐅᓚᑕᐅᔪᓐᓇᖅᑐᓂᒃ ᐃᖏᕐᕋᔾᔪᑎᒥᒃ ᐊᒻᒪᓗ ᐳᔫᖅᑐᒥᒃ 
ᐊᒋᐊᖃᕐᓗᑎᒃ, ᓯᑯᐃᔭᐃᔾᔪᑕᐅᕙᓪᓕᐊᔪᓐᓇᕐᓂᐊᖅᑐᓂᒃ 
ᐊᖅᑲᒪᕕᒃᓴᖃᕐᓂᐊᕐᒪᑕ ᐊᒻᒪᓗ ᐊᒫᖃᐃᕕᖃᑦᑎᐊᕐᓂᐊᕐᒪᑕ 
ᑎᒍᓯᒍᑎᒃ ᓱᓇᑐᐃᓐᓇᒥᒃ, ᑕᒃᑯᐊ ᐊᖃᐅᒪᖃᑎᒌᖕᓂᐊᖅᑐᑦ 
ᓴᕿᐅᒪᑎᑦᑎᔪᓐᓇᕐᓂᐊᖅᑐᑦ ᐊᔪᖕᓂᕐᒥᓂᒃ 
ᑎᑭᑕᐅᓴᕋᐃᒃᑲᓗᐊᖅᑐᒥ ᐊᒻᒪᓗ ᐊᒃᓱᕈᕐᓇᖅᑐᒃᑰᕐᕕᐅᕙᒃᑐᓂ 
ᐅᑭᐅᖅᑕᖅᑐᒥᒃ. 

ᐊᒥᓱᒪᕇᑦ ᑲᓇᑕᒥᐅᑕᐃᑦ ᑲᒪᔪᒻᒪᕆᐊᓘᕙᖕᒪᑕ ᐊᓯᐅᓯᒪᓂᖏᓐᓂᒃ 
ᕗᕌᖕᑭᓕᓐᑯᑦ ᐃᓚᒌᑦ ᐊᐅᓚᕐᓂᕆᓚᐅᖅᓯᒪᔭᖓᓂᒃ ᑕᕆᐅᒃᑯᑦ 
150-ᖑᓚᐅᖅᓯᒪᔪᓂᒃ ᐊᕐᕋᒍᓂᒃ ᐊᓂᒍᖅᓯᒪᓕᖅᑐᓂ. ᑕᒪᓐᓇᑕᐅᖅ 
ᑲᒪᒋᔭᐅᒻᒪᕆᖕᓂᖓ ᑐᕌᖓᖃᑦᑕᕐᒥᔪᖅ ᓱᕋᒃᑎᖅᓯᒪᓕᖅᑐᒧᑦ 
ᐅᒥᐊᕐᔪᐊᕕᓂᐊᓗᖕᓄᑦ, ᕿᓂᕆᐊᖅᑯᔭᐅᓚᐅᖅᓯᒪᔪᑦ, HMS 
ᐳᕆᐊᑐᓪᐱᓂᒃᑯᑦ. ᐅᓪᓗᒥᐅᓕᖅᑐᕐᓕ, ᓄᑖᖑᓕᖅᑎᓪᓗᒋᑦ 
ᓴᓇᕐᕈᑕᐅᕙᓕᖅᑐᑦ, ᐊᒻᒪᓗ ᑲᓇᑕᒥ ᐅᓇᑕᖅᑐᒃᓴᐃᑦ 
ᐅᒥᐊᖅᑐᖅᑎᖏᓐᓂᒃ ᐊᖅᑲᐅᒪᔨᖏᑦ ᐊᐅᓚᑕᐅᔪᓂ 
ᓄᓇᓕᕗᑦ 2012-ᒦᖃᑕᐅᓂᐊᖅᑐᓂ, ᑲᓇᑕᒥ ᐅᓇᑕᖅᑐᒃᓴᐃᑦ 
ᕿᓂᑦᑎᐊᒃᑲᓐᓂᕈᓐᓇᕐᓂᐊᓕᖅᐳᑦ ᐊᒥᐊᒃᑯᕕᓂᐊᓗᖏᓐᓂᒃ, 
ᐊᒻᒪᓗ ᖃᐅᔨᒪᓕᕈᑕᐅᑦᑎᐊᒃᑲᓐᓂᕐᓂᐊᖅᑐᑦ  ᐊᒻᒪᓗ 
ᐊᔪᕐᓇᖏᓂᖅᓴᐅᓕᕈᑕᐅᓗᓂ ᐊᐅᓛᕐᓂᑦᑎᓐᓂᒃ 
ᐊᐅᓚᑦᑎᔪᓐᓇᕐᓂᕐᒥᒡᓗ ᑕᒫᓂ ᖁᐊᖑᕙᒃᑐᒥ ᐅᑭᐅᖅᑕᖅᑐᒥ. 

ᐊᖓᔪᖅᑳᑉ ᑐᒡᓕᐊ ᑲᓇᑕᒥ, ᒥᔪ-ᔨᓄᕋᓪ ᔮᓐ ᑳᓕᓐ, 
ᓄᖅᑲᓚᐅᑲᒃᑐᖅ ᐅᖃᓕᒫᓂᐊᕋᒥ ᐃᓗᕕᕕᓂᐅᑉ ᓇᑉᐸᖅᑯᑎᐊᓂᒃ 
ᐅᒥᐊᖅᑐᖅᑎᕕᓂᕐᒥᒃ ᑐᖁᔪᕕᓂᕐᒥᒃ ᑕᐃᓱᒪᓂ 1800ᓂ  
ᑕᒪᐅᖓᖃᑦᑕᖅᑎᓪᓗᒋᑦ. ᓯᑕᒪᐃᑦ ᓇᑉᐸᔪᑦ ᓇᓂᔭᐅᓚᐅᖅᑐᑦ 
ᐃᓅᔪᓐᓃᖅᑐᕕᓃᑦ …ᔮᓐ ᕈᕌᖕᑭᓚᓐᒥᒃ ᕿᓂᕆᐊᖅᓯᒪᓪᓗᑎᒃ 
ᑕᖅᓴᑐᐊᖑᔪᑦ ᑕᒫᓂ ᒪᓂᕋᐃᓐᓇᓗᖕᒥ ᐱᓯ ᕿᑭᖅᑕᖓᓂ, 
ᓄᓇᕗᒥ, ᐱᓕᕆᑎᓪᓗᒋᑦ ᓄᓇᓕᕗᑦ 2012-ᒥ.

ᐊ
ᔾᔨ
 ᐱ

ᔭᐅ
ᔪᖅ

 ᑯ
ᐊ
ᐳ
ᕈᓪ

 ᔮ
ᒃᔅ
 ᑭ

ᓂ
ᑎ
ᒥᑦ

, ᑲ
ᓇ
ᑕᒥ

 ᐅ
ᓇ
ᑕᖅ

ᑐᒃ
ᓴᓂ

 ᐊ
ᔾᔨ
ᓕ
ᐅ
ᖅ
ᑎ
 ©

 2
01

2 
DN

D-
M
DN

 ᑲ
ᓇ
ᑕ.

ᐊᑦᑎᖕᓂᖅᐹᑉ ᑐᒡᓕᐊ ᐅᒥᐊᖅᑐᖅᑎᓂ ᐄᕝ ᐳᓈᑦ, ᑐᓚᒃᑕᕐᕖᑦ ᐃᖅᑲᖏᓐᓂᒃ 
ᖃᐅᔨᓴᖅᑎ ᐊᖅᑲᐅᒪᔨ, ᑕᓯᐅᖅᑎᒋᔭᐅᓚᐅᖅᑐᖅ ᐅᖓᓯᒃᑐᒨᑲᑕᒃᑎᓪᓗᒋᑦ ᐃᒪᐅᑉ 
ᐃᑭᐊᓂ ᐱᓯ ᕿᑭᖅᑕᖓᑕ ᖃᓂᒋᔭᖓᓂ ᐊᐅᓚᑕᐅᑎᓪᓗᒍ ᓄᓇᓕᕗᑦ 2012.

ᐊᑕᐅᓯᒡᒍᑕᐅᓪᓗᑎᒃ ᐃᓕᒌᑦ ᐱᓇᓱᐊᕐᓂᖓᑦ. ᑖᓐᓇ ᐃᓚᓕᐅᑎᔪᖅ 
ᑕᒪᐃᓐᓄᑦ ᑕᓪᓕᒪᓄᑦ ᐱᓐᖑᐊᖅᑐᓄᑦ ᖁᑭᕆᐊᕈᓐᓇᓯᔾᔪᑕᐅᓚᐅᖅᑐᖅ 
ᑕᐃᒃᓱᒪᓄᑦᓴᐃᓐᓇᖅ ᐊᒻᒪ ᐆᑦᑐᖅᑕᐅᓪᓗᑎᒃ ᐊᑕᐅᓰᓄᑦ 
ᐅᓇᓕᐅᖃᑎᖐᓄᑦ ᐃᑲᔪᑐᐃᔨᒧᑦ. ᑖᓐᓇ ᓄᑖᖅ ᐱᑕᖃᕈᑕᐅᕗᖅ 
ᐅᓇᓕᒃᓴᓄᑦ ᐱᓇᓱᐊᕋᑦᒥᒃ ᐱᓕᕆᖃᑎᒌᓐᓂᕐᒧᑦ ᐃᓕᒌᖑᓪᓗᑎᒃ ᑕᒪᒃᑭᒃ 
ᖁᑯᐊᕕᒻᒦᓪᓗᑎᒃ ᖁᑯᐊᕕᒻᒥᐅᖏᑦᑐᕐᓗ ᓴᓂᐊᓐᓂ ᐊᕐᕌᒎᓚᐅᖅᑐᒥᒃ 
ᑕᐃᒃᓱᒪᓕ ᐃᓕᒌᑦ ᐊᒡᒍᖅᓯᒪᓚᐅᖅᓯᒪᒻᒪᑕ ᐃᓛᒃᑰᖅᑐᑎᒃ 
ᖁᑭᕆᐊᖃᑦᑕᖅᑎᒃ ᐃᓕᒌᓂᒃ ᑕᒪᐃᑎᒍᑦ ᐱᓇᓱᐊᖅᑕᖏᓐᓂᒃ .

ᑖᒃᓱᒪ ᐱᓕᕆᐊᖓ ᐅᓇᓕᒃᓴᐃᑦ ᖁᑭᕆᐊᖃᑦᑕᕐᓂᖓᓐᓄᑦ 
ᐱᓕᕆᔾᔪᑎᐅᑉ ᓴᒻᒥᐊᖓᕗᖅ ᐅᓇᓕᒃᓴᐃᑦ ᐱᖅᑯᓴᐅᑎᔪᓐᓇᖅᓱᑎᒃ 
ᖁᑭᕆᐊᖃᑦᑕᕐᓂᕐᓄᑦ, ᐱᔪᓐᓇᖅᓯᕙᓪᓕᐊᔪᓐᓇᖅᒧᑎᒃ ᐃᓕᖓᔪᓗᑦ 
ᐊᒻᒪ ᐊᑑᑎᖃᖅᑐᓄᑦ ᖁᑭᕆᐊᖃᑦᑕᕈᓐᓇᕐᓂᕐᒧᑦ ᐱᒋᐅᖅᓴᓂᒃᑯᑦ ᐊᒻᒪ 
ᐱᖅᑯᓴᐅᑎᓂᒃᑯᑦ. ᑖᓐ ᑐᕌᒐᖃᖅᐳᖅ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᒥ 
ᖁᑭᕆᐊᖃᑦᑕᕐᓂᕐᒧᑦ ᐱᖅᑯᓴᐅᑎᓂᕐᒥᒃ ᓂᕈᐊᕋᓱᓐᓂᐅᓚᐅᖅᐳᒥᒃ 
ᐊᕕᑦᑐᖅᓯᒪᔪᓂ ᐃᓕᒌᑦ ᑭᒡᒐᑐᖅᑐᒃᓴᓂᒃ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᒥ ᐅᓇᓕᒃᓴᐃᑦ ᑲᓇᑕᒥ ᖁᑭᕆᐊᖃᑦᑕᕐᓂᕐᒧᑦ 
ᐊᔪᓐᖏᓐᓂᑭᓴᐅᑎᑎᑕᐅᓪᓗᑎᒃ 6-ᒥᑦ 12 ᒪᐃ-ᒧᑦ, 
ᐱᑕᖃᖅᑎᑕᐅᓛᖅᑐᒥ ᕚᓪᑳᑎᐅᒥ, ᑯᐸᐃᖕᒥ.

ᐅᓇᓕᒃᓴᐃᑦ ᐅᐊᓐᓇᖓᓂᒥᐅᑦ 
60 ᖁᑭᕆᐊᖃᑦᑕᕆᐊᖅᑐᖅᑐᑦ
ᑎᑎᕋᖅᑐᖅ: ᑳᑉᑕᓐ ᑎᐅᕈ ᓚᓕᐳᑎ, ᐊᕕᑦᑐᖅᓯᒪᔪᒥ ᐅᓇᓕᒃᓴᓄᑦ 
ᐃᑲᔪᖅᑕᐅᕕᒃ (ᐅᑭᐅᖅᑕᖅᑐᒥ)

ᐊᐅᓪᓚᖅᓱᑎᒃ ᐅᑭᐅᖅᑕᖅᑐᒥ ᐱᕆᐊᑐᒐᔪᓲᖑᕗᖅ ᑕᒪᑦᑎᓐᓄᑲᓴᒃ 
ᐊᒻᒪ ᖃᑦᑏᓐᓇᑯᓘᔪᑎᒍᑦ ᐃᓱᒪᓲᖑᓪᓗᑕ ᐊᐅᓪᓚᕋᔭᕆᐊᒃᓴᑦᑕ 
ᐃᖃᓗᓐᓂᑦ, ᓄᓇᕗᓐᒥᑦ ᕗᐃᑦHᐅᐊᔅᒧᑦ, ᔫᑳᓐᒧᑦ ᑐᖔᓃᑦᑐᓄᑦ 
72-ᓂ ᐃᑲᕐᕋᓂᑦ ᑭᓯᐊᓂ ᐃᓅᓱᒃᑐᓄᑦ ᐅᓇᓖᑦ ᐊᒻᒪ ᖃᖓᑕᓲᒃᑯᑦ 
ᐅᓇᓕᒃᓴᖅ ᐱᓕᕆᔾᔪᑎᓄᑦ ᐊᐅᓪᓚᕋᔭᖅᑐᒋᓪᓗᒋᑦ ᓇᒥᑐᐃᓐᓇᖅ 
ᑕᒪᐅᓇ ᐊᐅᓂᖅᑐᔪᕐᔪᐊᒃᑯᑦ ᑲᓇᑕᐅᑉ ᐅᑭᐅᖅᑕᖅᑐᖓᒍᑦ 
ᐱᓇᓱᐊᕈᓯᐅᑉ ᐱᓇᓱᐊᕈᓯᐅᑉ ᓄᓐᖑᐊᓂ ᐊᓕᐊᓇᐃᒍᓱᓪᓗᑎᒃ.

ᐊᒥᓲᑎᒋᓂᖃᖅᑐᑦ ᐅᖓᑖᓂ 78 ᐅᓇᓕᒃᓴᐃᑦ 17-ᓂᑦ 
ᐅᓇᓕᓐᓂᑦ ᐊᒻᒪ ᖃᖓᑕᓲᒃᑯᑦ ᐅᓇᓕᒃᓴᐅᖃᑎᒌᓂᑦ ᐱᖓᓱᐃᓂᑦ 
ᐊᕕᑦᑐᖅᓯᒪᔪᓂᑦ ᐊᐅᓪᓚᖃᑦᑕᖅᐳᑦ ᕗᐃᑦHᐅᐊᔅᒧᑦ, ᔫᑳᓐᒧᑦ 14-ᓂ 
15 ᐄᐳᕈ-ᓂ ᐱᖃᑕᐅᔭᖅᑐᖅᓱᑎᒃ 7-ᒋᔭᒧᑦ ᐊᕐᕌᑕᒫᑦ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᔪᒥ ᖁᑭᕆᐊᖃᑦᑕᕐᓂᕐᒧᑦ 
ᐊᔪᓐᖏᓐᓂᑭᓴᐅᑎᓂᕐᒧᑦ ᐱᑕᖃᖅᑎᑕᐅᓲᒧᑦ 
ᐊᕕᑦᑐᖅᓯᒪᔪᒥ ᐅᓇᓕᒃᓴᓄᒃ ᐆᑦᑑᖅᑲᔭᓐᓂᕐᒥ 
(ᐅᑭᐅᖅᑕᖅᑐᒥ).

ᐋᖅᑭᒃᓯᓯᒪᓪᓗᑎᒃ ᐅᓇᓕᒃᓴᐃᑦ ᓯᕗᓪᓕᐹᑦᑎᐊᒥ 
ᐱᓇᓱᐊᕈᓯᐅᑉ ᓄᓐᖑᐊ ᓯᕗᓪᓕᖅᐹᖅᐸᓕᒻᒥ.

“ᑖᓐᓇ ᓯᕗᓪᓕᖅᐹᖅ ᐊᑐᖅᑕᐅᓯᒪᔪᑦ ᐱᔾᔪᓯᐅᓯᒪᔪᓂ 
ᐱᖅᑯᓴᐅᑎᓂᕐᒥ ᑕᒪᐃᑕ ᐅᓇᓕᒃᓴᐅᖃᑎᒌᑦ 
ᐊᐅᓚᐅᕐᒪᑕ, ᐊᖏᓂᖅᐹᖑᓯᒪᓕᖅᑎᑦᑐᒍ 
ᑕᐃᒪᓐᖓᓕᒫᓂᑦ” ᐅᖃᓚᐅᖅᑐᖅ ᒪᐃᔪ ᑏᑐᕆ ᐲᑦ, 
ᐊᐅᓚᑦᑎᔨ, RCSU (N). “ᐊᒃᓱᐊᓗᒃ ᓇᓗᓇᐃᕈᑕᐅᔪᖅ 
ᐊᒃᓱᕈᖅᓱᑎᒃ ᐱᓇᓱᐊᕐᒐᕐᓂᖏᓐᓄᑦ ᐊᒻᒪ 
ᐊᖏᖅᓯᒪᓂᖏᓐᓄᑦ ᐅᓇᓕᒃᓴᓂᒃ ᐱᓕᒻᒪᒃᓴᐃᔨᑦᑕ 
ᐱᓕᕆᖃᑎᖃᖅᐸᑦᑐᑦ ᑕᒪᒃᑯᓂᖓ ᐃᓅᓱᒃᑐᓂᒃ 
ᖃᐅᑕᒫᑦ ᑕᒪᒃᑯᓇᓂ ᓄᓇᓕᓐᓂ.”

ᐅᓇᓕᒃᓴᐃᑦ ᖁᑭᕆᐊᖃᑦᑕᕐᓂᖓᓐᓄᑦ 
ᐱᓕᕆᔾᔪᑎ ᐋᖅᑭᐸᓪᓕᐊᓯᒪᕗᑦ ᐊᒃᓱᐊᓗᒃ 
ᒪᕐᕉᓐᓂ ᐅᑭᐅᓚᓚᐅᖅᑐᓐᓂ  ᐊᒻᒪ ᑕᒪᑐᒪᓂ 
ᐊᕐᕌᒍ ᐊᔾᔨᐅᖏᓐᓂᖃᓚᐅᕐᓂᓚᖅ. ᑕᒪᓐᓇ 
ᐱᓇᓱᒍᓯᖅ ᐊᔾᔨᖃᕈᒫᕐᓂᐊᖅᑐᓂ ᐅᓇᓕᐅᓐᖏᑦᑐᑦ 
ᖁᑭᕆᐊᖃᑦᑕᕐᓂᕐᒧᑦ ᐱᖅᑯᓴᐅᑎᓂᖓᓐᓂᒃ 
ᐊᒻᒪ ᐅᓇᓕᒃᓴᐃᑦ ᖁᑭᕆᐊᖃᑦᑕᕐᓂᖓᑦ 
ᐱᓕᕆᔾᔪᑎᐅᖁᓪᓗᒍ ᒫᓐᓇᒃᑯᑦ ᐊᒻᒪ ᐃᓕᖓᔪᑦ 
ᐅᓇᓕᒃᓴᐃᑦ ᒫᓐᓇ ᓯᕗᓪᓕᖅᐹᒥ ᐱᔭᕇᓚᐅᖅᐳᑦ 
ᖃᓄᐃᓕᖓᓂᖓᓂᖃᓕᖅᑐᑎᒃ ᐊᒻᒪ 
ᐱᓪᓗᐊᖅᓯᒪᓂᖏᑦ ᓈᓴᖅᑕᐅᓪᓗᑎᒃ ᒪᓕᒃᑐᒋᑦ 
ᐃᓕᒌᑦ ᑕᒧᐃᑎᒍᑦ ᐱᔪᓐᓇᖅᓯᔭᖏᑦ.

ᐊᓯᐊ ᓯᕗᓪᓕᖅᐹᖅ ᐊᑐᓕᖅᑎᑕᐅᓚᐅᕐᒥᔪᖅᑕᐅᖅ 
ᑕᒪᑐᒪᓂ ᐊᕐᕌᒍᒥ ᐱᖅᑯᓴᐅᑎᓂᕐᒥ 

ᐊ
ᔾᔨ
:  

ᓵᔭ
ᑦ 
ᓵᓐ

ᑎ
 ᐸ

ᑦ

ᓵᔭᑦ ᐋᓂᑲ ᐸᐃᓴᒃ ᑐᕌᖅᑎᑦᑎᕗᖅ ᓇᖏᖅᑐᓂ 7-ᒋᔭᒥ ᐊᕐᕌᑕᒫᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᒥ 
ᖁᑭᕆᐊᖃᑦᑕᖅᑐᑎᒃ ᐊᔪᓐᖏᓐᓂᑭᓴᐅᑎᓂᕐᒥ ᐱᑕᖃᖅᑎᑕᐅᖅᑐᒥ ᐊᕕᑦᑐᖅᓯᒪᔪᒥ ᐅᓇᓕᒃᓴᓄᒃ ᐃᑲᔪᖅᑕᐅᕕᒻᒥ 
(ᐅᑭᐅᖅᑕᖅᑐᒥ) ᕗᐃᑦHᐅᐊᔅᒥ, ᔫᑳᓐᒥ 14-ᒥ 15 ᐄᐳᕈ-ᒥ.

ᑕᒪᑐᒪᓂ ᐊᕐᕌᒍᒥ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᒥ ᑭᒡᒐᑐᖅᑕᐅᓂᐊᖅᑐᑦ ᐅᑯᓄᓂ;

ᑲᓇᓐᓇᖅᐸᓯᐊ ᐅᑭᐅᖅᑕᖅᑐᒥᐅᑦ (EAA)

ᐅᓇᓕᒃᓴᓐᖑᐊᖅ ᑖᓂᐅ ᑲᓚᒪᐃᔭᓐ, 795 RCACS – ᐃᖃᓗᐃᑦ;

C/ᒫᔅᑯᐊᐳᕈ ᔫᓯ ᐊᑎᐊᓐᔭ, 795 RCACS  – ᐃᖃᓗᐃᑦ;

C/Mᒫᔅᑯᐊᐳᕈ ᓯᐊᓇ ᐅᔪᑯᓗᒃ, 3019 RCACC – ᑲᖏᖅᖠᓂᖅ; 

C/Mᒫᔅᑯᐊᐳᕈ ᔭᐃᒥᓯ ᑲᑉᐱ, 3019 RCACC  – ᑲᖏᖅᖠᓂᖅ;

C/Lᒫᔅᑯᐊᐳᕈ ᐋᓐᑐᓘ ᕇᑦ, 3045 RCACC – ᐃᒃᐱᐊᕐᔪᒃ; ᐊᒻᒪ 
ᐃᑲᔪᑐᐃᔨᐅᓪᓗᓂ,

ᑳᑉᑕᓐ ᔮᓐ ᒍᕋᐃᔭᓐ – ᐃᖃᓗᐃᑦ.

ᑳᑉᑕᓐ ᑐᕆᕗ Hᐃᓐᑐᓴᓐ, ᐊᐅᓚᑦᑎᔨᖓᑦ 2961 ᕈᐃᔪᓪ ᑲᓇᑕᒧᑦ ᐅᓇᓖᑦ ᐅᓇᓕᒃᓴᐃᑦ ᑯᐊᕕᕇᓴᓐ ᐱᑦᓱᑯᒥᑦ, ᓄᓇᑦᓯᐊᕐᒥᑦ ᑕᑯᓂᐊᖅᑐᖅ ᑭᓐᖑᑎᒃᑯᑦ. ᑖᓐᓇ ᑕᑯᓂᖅ 
ᐱᑕᖃᕈᑕᐅᕗᖅ ᐅᓇᓕᒃᓴᓐᖑᐊᓄᑦ ᐱᓕᕆᖃᑎᒌᒍᓐᓇᕐᒧᑦ ᐃᓕᒌᓪᓗᑎᒃ ᖁᑭᕆᐊᖃᑦᑕᕖᓐᓇᐅᖏᑦᑑᒐᓗᐊᕐᒥ 7-ᖑᔪᓂ ᐅᑭᐅᖑᓚᐅᖅᑐᓂ ᐊᕕᑦᑐᖅᓯᒪᔪᒥ ᖁᑭᕆᐊᖃᑦᑕᖅᑐᑎᒃ 
ᐊᔪᓐᖏᓐᓂᑭᓴᐅᑎᓂᕐᒥ.

ᐊ
ᔾᔨ
:  

ᓵᔭ
ᑦ 
ᓵᓐ

ᑎ
 ᐸ

ᑦ

ᕿᑎᕐᒥᐅᑦ. (CAA)

C/ᒫᔅᑯᐊᐳᕈ ᐃᖅᑲᑐᐃᔨ ᑯᐊᐳᕋᓐ, 3004 RCACC – 
ᐃᖃᓗᒃᑑᑦᑎᐊᖅ; 

C/ᒫᔅᑯᐊᐳᕈ ᕕᓕᓐ ᑲᓛᒃ, 2837 RCACC – ᔭᓗᓇᐃ;

C/ᓵᔭᑦ ᓯᐅᕋ Sibbeston, 2837 RCACC – ᔭᓗᓇᐃ;

C/Mᒫᔅᑯᐊᐳᕈ ᒫᒃ ᒋᓕᔅ, 3004 RCACC – ᐃᖃᓗᒃᑑᑦᑎᐊᖅ;

C/WO ᕋᐃᔭᓐ ᒋᓕᔅ, 3004 RCACC – ᐃᖃᓗᒃᑑᑦᑎᐊᖅ; ᐊᒻᒪ 
ᐃᑲᔪᑐᐃᔨᐅᓪᓗᓂ,

Oᐅᓇᓕᒃᓴᓐᖑᐊᖅ ᒪᐃᒃ ᔨᐊᓂᖕᔅ – ᔭᓗᓇᐃ.

ᐅᐊᓕᓂᖅ (WAA)
C/LAC ᕋᐃᔭᓐ ᑖᒻᓴᓐ, 551 RCACS – ᕗᐃᑦHᐅᐊᔅ; 

C/LAC ᐳᕆᓐᑕ ᑯᐊᑦᓄ, 551 RCACS – ᕗᐃᑦHᐅᐊᔅ;

C/MWO ᑐᕋᐃᑕᓐ ᕗᐊᑯ, 3043 RCACC – ᓄᐊᒪᓐ ᕕᐅᔅ;

C/WO ᔨᓂᕗ ᒑᔅᑦ, 2860 RCACC – ᕗᐊᑦ ᓯᒻᓴᓐ;

C/ᓵᔭᑦ ᒥᑦᓱᓪ ᓯᕗᑦ-ᕗᐃᑉ, 2685 RCACC – ᕗᐃᑦHᐅᐊᔅ;  
ᐊᒻᒪ ᐃᑲᔪᑐᐃᔨᐅᓪᓗᓂ,

Oᐅᓇᓕᒃᓴᓐᖑᐊᖅ ᐳᕆᓐᑕ ᕌᐳᑦᓴᓐ – ᕗᐃᑦHᐅᐊᔅ.

ᓗᑖᓇᑦ- ᔨᓄᓗ ᒍᐊᑐ  ᓯᒪᐃᓂᐅ, ᐊᖓᔪᖅᑳᖓᑦ ᑲᓇᑕᐅᑉ ᐅᓇᑕᖅᑐᒃᓴᖏᓐᓄᑦ ᐊᒻᒪᓗ ᐊᖓᔪᖅᑳᖅ ᓴᓇᔨᓄᑦ ᒥᓯᐅ ᐅᐃᓕᑦ, ᑲᓇᑕᐅᑉ ᐅᓇᑕᖅᑐᒃᓴᖏᓐᓄᑦ ᐊᒻᒪᓗ ᐊᖓᔪᖅᑳᖅ 
ᓴᓇᔨᓄᑦ, ᑐᓂᓯᔪᖅ ᑲᓇᑕᐅᑉ ᐅᓇᑕᖅᑐᒃᓴᖏᑕ ᐃᖃᐅᒪᔾᔪᑖᓂᒃ ᑖᔅᓱᒧᖓ ᒪᐃᔪ ᔨᕕ ᐋᓕᓐ, ᐊᖓᔪᖅᑳᖑᔪᖅ ᑲᓇᑕᐅᑉ ᐅᓚᐃᓐᔪᔅᖏᓄᑦ.

ᑎᑎᕋᖅᑐᖅ: ᑳᑉᑕᓐ ᓯᑏᕕ ᒍᐊᑕᓐ, ᐅᓇᑕᖅᑐᒃᓴᓕᒃ ᐃᓄᓕᒫᓄᑦ 
ᑭᒡᒐᖅᑐᖅᑎᐅᔪᖅ, 1 ᑲᓇᑕᐅᑉ ᐅᓚᐃᔾᔪᔅᖏᓐᓄᑦ.

ᓗᑖᓇᑦ-ᔨᓄᓗ ᒍᐊᑐ ᓯᒪᐃᓂᕕ, ᐊᖓᔪᖅᑳᕆᔭᐅᔪᖅ ᑲᓇᑕᐅᑉ 
ᐅᓇᑕᖅᑐᒃᓴᑦ ᐊᖓᔪᖅᑳᖏᓐᓄᑦ, ᐃᒡᒐᖅᑐᖅᖢᓂ ᐊᖓᔪᖅᑳᖓᑦ 
ᐅᓇᑕᖅᑐᒃᓴᓕᕆᔨᒃᑯᑦ ᐃᖅᑲᓇᐃᔭᕐᑎᖓ, ᐃᓕᑕᖅᓯᕗᖅ ᐊᑕᐅᓯᕐᒥᒃ 
ᑲᓇᑕᒥ ᐅᓚᐃᓐᔪᔅ ᐱᓕᕆᑦᑎᐊᕐᓂᐸᐅᓂᖏᓐᓄᑦ ᐊᒻᒪᓗ 
ᑲᒪᑦᑎᐊᖅᖢᑎᒃ ᐱᔭᒃᓴᒥᖕᓂᒃ ᑕᐃᑲᓂ ᕗᔅ ᐃᐅ ᖃᖓᑕᓲᖅ 
6560 ᑲᑕᒃᑎᓪᓗᒍ ᖃᐅᓱᐃᑦᑐᕐᒥ, ᓄᓇᕗᑦ ᐋᒍᓯ 2011, ᑕᐃᑲᓂ 
ᑐᓂᐅᖃᐃᑎᓪᓗᒋᑦ ᔭᓗᓇᐃᒥ ᑲᑎᒪᒐᒥᒃ ᒪᐃ 22, 2012.

ᐅᑯᐊ ᑲᓇᑕᐅᑉ ᐅᓚᐃᓐᔪᔅᖏᑦ ᖃᐅᓱᐃᑦᑐᕐᒦᓚᐅᖅᑐᑦ 
ᐃᓚᐅᓪᓗᑎᒃ ᐊᐅᓚᑕᐅᓂᖓ ᓇᓄᖅ ᑕᐃᑲᓂᓗ 737 
ᑎᖕᒥᓲᖅ ᖃᖓᑕᓲᖅ ᑲᑕᒃᑎᓪᓗᒍ. 12 ᐃᓄᐃᑦ ᐃᑭᒪᔪᑦ 
ᐃᓅᔪᓃᓚᐅᖅᑐᑦ, ᐱᖓᓱᑦ ᖃᓄᐃᖏᒃᑲᓗᐊᖅᖢᑎᒃ. 
ᑲᓇᑕᐅᑉ ᐅᓇᑕᖅᑐᒃᓴᖏᑦ ᐃᖃᐅᒪᓂᖃᓚᐅᖅᑐᑦ, 
ᑐᓂᓯᓪᓗᑎᒃᓗ ᑕᐃᒪᓐᓇᐅᔭᐅᖏᓐᓇᖅᐸᓐᖏᑦᑐᓂᒃ, 

1 ᑲᓇᑕᒥᐅᖅᑕ ᐅᓚᐃᔾᔪᔅ ᐱᑎᑕᐅᔪᖅ ᑲᓇᑕᐅᑉ 
ᐅᓇᑕᖅᑐᒃᓴᖏᓐᓂᒃ ᐃᓄᑦᑎᐊᕙᐅᓚᐅᕐᓂᖓᓄᑦ 

ᐃᓕᑕᕆᔭᐅᔪᑎᑖᖅᑐᖅ

ᐊ
ᔾᔨ
ᓕ
ᐊ
ᖓ

 ᐅ
ᓇ
ᑕ
ᖅ
ᑐ
ᒃᓴ

ᖅ
 ᓰ

ᓗ
 ᐊ

ᑎ
ᒻᓴ

ᓐ, 
ᑲᓇ

ᑕ
ᐅ
ᑉ 

ᐅ
ᓇ
ᑕ
ᖅ
ᑐ
ᒃᓴ

ᖏ
ᑦ 
ᐅ
ᓇ
ᑕ
ᐅ
ᑎ
ᓄ
ᑦ 
ᐊ
ᔾᔨ
ᓕ
ᐅ
ᕈᑎ

ᑦ

ᔪᐊᔨ ᑐᑭᐅᓗ, ᑲᒥᓯᓇ ᓄᓇᑦᓯᐊᕐᒥ ᐅᐱᒍᓱᒃᐳᖅ ᐃᓕᓯᒐᒥ ᑲᓇᑕᐅᑉ ᐅᓚᐃᓐᔪᔅ 
ᐅᕕᓂᕈᐊᓂᒃ ᑕᐃᒪᓗ ᐅᖃᓪᓚᒃᖢᓂ ᐃᓚᒋᔭᐅᓚᐅᕐᓂᕐᒥᓂᒃ ᑕᐃᑲᓂ ᑲᓇᑕᐅᑉ 
ᐅᓇᑕᖅᑐᒃᓴᖏᓐᓄᑦ ᐃᖃᐅᒪᔾᔪᑕᐅᔪᑦ ᑐᓂᔭᐅᑎᓪᓗᒋᑦ ᔭᓗᓇᐃᒥ. 

ᐊ
ᔾᔨ
ᓕ
ᐊ
ᖓ

 ᐅ
ᓇ
ᑕᖅ

ᑐᒃ
ᓴᖅ

 ᓰ
ᓗ
 ᐊ

ᑎ
ᒻᓴ
ᓐ, 

ᑲᓇ
ᑕᐅ

ᑉ 
ᐅ
ᓇ
ᑕᖅ

ᑐᒃ
ᓴᖏ

ᑦ 
ᐅ
ᓇ
ᑕᐅ

ᑎ
ᓄ
ᑦ 
ᐊ
ᔾᔨ
ᓕ
ᐅ
ᕈᑎ

ᑦ

ᑭᐅᓯᓵᓕᓚᐅᕐᓂᖏᓐᓄᑦ ᐱᓕᕆᓯᑲᐅᑎᒋᓪᓗᑎᒃ ᑖᒃᑯᐊ 
ᐅᓇᑕᖅᑐᒃᓴᐃᑦ, ᐅᑯᐊᓗ ᑐᓂᓯᓯᒪᓚᐅᖅᑐᑦ ᐊᑦᑕᖅᓇᖅᑐᒦᑦᑐᓄᑦ 
ᐅᓗᕆᐊᓇᖅᑐᒦᓐᖏᑎᑦᑎᓗᑎᒃ ᐊᒻᒪᓗ ᓴᐅᒻᒥᓪᓗᒋᑦ 
ᐅᑭᐅᖅᑕᖅᑐᑉ ᓂᕐᔪᑎᖏᓐᓂᑦ ᐅᑯᐊᓗ ᑐᐊᕕᕐᓇᖅᑐᓕᕆᓚᐅᖅᑐᑦ 
ᐋᓐᓂᖅᑐᓕᕆᔨᒃᑯᑦ ᑭᐅᓯᑲᐅᑎᒋᓪᓗᑎᒃ ᐊᒻᒪᓗ 
ᐋᕿᒃᓯᑦᑎᐊᕋᓱᓯᑲᐅᑎᒋᓪᓗᑎᒃ. 

“ᑕᒪᓐᓇ ᐱᐅᓛᑦᑎᐊᖅ ᐃᒃᐱᒋᓱᑦᑎᐊᕐᓂᖓᑦ ᑖᒃᑯᐊ 
ᐅᓇᑕᖅᑐᒃᓴᐃᑦ,” ᐅᖃᓚᐅᖅᑐᖅ ᐊᖓᔪᖅᑳᖓᑦ ᔨᕕ ᐋᓕᓐ, 
1 ᑲᓇᑕᒥᐅᑦ ᐅᓚᐃᓐᔪᔅ ᐊᖓᔪᖅᑳᖓᑦ. “ᐅᓇ ᐃᓕᑕᖅᓯᔪᖅ 
ᑕᒪᐃᓐᓂᒃ ᐊᒃᓱᕈᖅᖢᑎᒃ ᓴᓇᖃᑦᑕᖅᓯᒪᔭᖏᓐᓂᒃ ᐅᓚᐃᓐᔪᔅ, 
ᑕᐃᓱᒧᖓᑐᐊᖑᓐᖏᑦᑐᖅ ᑲᑕᓚᐅᖅᑐᒥ ᐊᐅᔭᐅᓚᐅᖅᑐᖅ, 
ᑭᓯᐊᓂᓕ ᑕᐃᒪᖓᓂᓕᒫᖅ ᖃᐅᑕᒫᑦ ᑕᐃᑲᓂ ᐃᓄᑭᑦᑐᓂ  ᐊᒻᒪᓗ 
ᐃᓄᖃᓐᖏᑐᒦᑦᑐᓂ ᓄᓇᓕᖕᓂ ᐅᑭᐅᖅᑕᖅᑐᒥ.”

ᐅᑯᐊ ᐅᓇᑕᖅᑐᒃᓴᓄᑦ ᐃᖃᐅᒪᑎᑦᑎᔾᔪᑕᐅᔪᑦ ᑐᓂᔭᐅᔪᑦ ᐱᖓᓱᓂ 
ᐋᕿᒃᓯᒪᔪᓖᑦ: ᐊᕙᓗᐊ, ᒎᓗᓂ ᑎᑎᕋᖅᓯᒪᔪᖅ, ᒎᓗ ᓴᓇᓯᒪᔪᖅ, 
ᐊᒻᒪᓗ ᐊᐅᓚᖁᑎ ᓴᐃᒻᒪᑎ.

ᐅᑯᐊ ᑲᓇᑕᐅᑉ ᐅᓇᑕᖅᑐᒃᓴᖏᑦ ᐃᖃᐅᒪᔾᔪᑕᐅᓂᖅ 
ᓄᐃᑕᐅᓚᐅᖅᑐᖅ 1980 ᐃᓕᑕᖅᓯᖁᓪᓗᒋᑦ ᐊᔾᔨᐅᓐᖏᑦᑐᓄᑦ 
ᐱᔨᑦᑎᕋᖅᓯᒪᔪᓄᑦ ᑕᒪᐅᓐᓇ “ᓇᓕᐊᑐᐃᓐᓇᖅ ᐋᕿᒃᓯᒪᔪᑦ, 
ᑲᑎᖓᕙᒃᑐᑦ ᐅᒡᕙᓗ ᑲᑎᖓᑎᑕᐅᔪᑦ ᑲᓇᑕᐅᑉ ᐅᓇᑕᖅᑐᒃᓴᖏᓐᓂᑦ, 
ᐅᒡᕙᓗ ᓇᓕᐊᑐᐃᓐᓇᖅ ᐊᔾᔨᐸᓗᖏᑦ ᐊᐅᓚᑦᓯᔩᑦ 
ᓄᓇᖃᑎᒋᓐᖏᑕᒥᖕᓂᑦ ᐅᓇᑕᖅᑐᒃᓴᐃᑦ ᓴᓇᖃᑎᒋᔭᐅᔪᑦ 
ᑖᒃᑯᓇᖓᑦ ᑲᓇᑕᐅᑉ ᐅᓇᑕᖅᑐᒃᓴᖏᓐᓂᑦ, ᐱᓕᕆᑦᑎᐊᖅᓯᒪᔪᓪᓗ 
ᖃᓄᐃᓕᐅᖅᓯᓚᔪᓪᓘᓐᓃᑦ ᐅᖓᑖᓄᑦ ᑎᓕᔭᐅᓯᒪᓂᕆᔭᒥ ᐱᔭᒃᓴᒥᑦ.”

1 ᑲᓇᑕᐅᑉ ᐅᓚᐃᓐᔪᔅᖏᑦ ᐅᓄᖅᑐᒋᔪᑦ 1,750 ᑖᒃᑯᓇᓂ 59 
ᑲᒪᔭᖅᑐᕐᐸᒃᑐᑦ ᐊᒻᒪᓗ 48 ᑲᓇᑕᐅᑉ ᐅᓇᑕᖅᑐᒃᓴᖏᓐᓂᒃ 
ᐃᓚᖃᖅᑐᑦ ᐊᒻᒪᓗ ᓄᓇᓕᖕᓂᑦ ᐃᖅᑲᓇᐃᔭᕐᑎᑦ ᑕᐃᑲᓂ ᔭᓗᓇᐃᒥ 
ᐊᖓᔪᖅᑳᖃᕐᕕᖓᓂ.

ᐊᖓᔪᖅᑳᖃᕐᕕᒃ ᐃᖅᑲᓇᐃᔭᕐᑎᖓ, ᑲᓇᑕᒥᐅᑦ ᐅᓚᐃᓐᔪᔅ, ᐅᓇᑕᖅᓱᒃᓴᕋᓛᑦ ᐅᓚᐃᓐᔪᔅ 
ᐊᒻᒪᓗ ᖃᐃᖁᔭᐅᓯᒪᔪᖅ ᑲᑎᖓᓚᐅᖅᑐᑦ ᐊᔾᔨᓕᐅᖅᑕᐅᓪᓗᑎᒃᓗ ᐅᖃᓪᓚᒃᑐᖃᕇᕐᒪᑦ 
ᑲᓇᑕᐅᑉ ᐅᓇᑕᖅᑐᒃᓴᖏᓐᓂᑦ ᐃᖃᐅᒪᔾᔪᑕᐅᔪᑦ ᑕᐃᑲᓂ ᒪᐃ 22.

ᑮᒐᓐ ᕉᕙᓐ, ᐅᓇᓕᒃᓴᕋᓛᖅ, ᐃᓄᑑᓪᓗᓂ ᒧᒥᕐᑐᖅ ᑲᓇᑕᒥ ᐅᓇᓕᒃᓴᐃᑦ 1 
ᑐᓂᔭᐅᑎᒡᓗᒋᑦ ᖁᕕᐊᓲᑕᐅᒡᓗᑎᒃ.

ᓘᑕᓇᑦ−ᔨᐊᓄᕈ ᐅᐊᑕ ᓯᒥᐊᓂᕝ, ᑲᒫᓐᑕ ᑲᓇᑕᒥ ᐅᖃᖃᑎᓕᒃ ᐅᓇᓕᒃᓴᔭᒥᒃ 
ᓄᐊᒪ ᕼᐃᕆᔅ ᖃᐅᔨᓴᖅᑕᐅᑎᒡᓗᒋᑦ ᑲᓇᑕᒥ ᐅᓇᓕᒃᓴᔭᐃᑦ ᑐᓂᔭᐅᑎᒡᓗᒋᑦ 
ᖁᕕᐊᓲᑕᐅᒡᓗᑎᒃ.

ᒪᒃᑯᒃᑐᑦ ᑲᓇᑕᒥ ᐅᓇᑕᖅᑐᒃᓴᐅᖃᑕᐅᔪᑦ ᑐᕇᓯ ᕈᒥ, ᐅᐋᑏᒥᐅᑕᖅ, ᓄᓇᑦᓯᐊᕐᒥᒃ, ᓂᑯᕕᖓᔪᖅ ᓴᓂᐊᓂ ᐃᑲᔪᖅᑎᒋᔭᐅᔪᑦ ᐹᓯᐊᓂᒃ, ᐃᑭᒪᕝᕕᒋᓂᐊᖅᑕᒥᓂᒃ 25-ᒋᔭᐅᔪᒥᒃ 
ᓇᓪᓕᐅᑎᕕᖓᓄᑦ ᐃᖏᕐᕋᓂᐅᓂᐊᖅᑐᒥᒃ ᑳᓪᒍᕆᒥᒃ, ᐋᓪᐳᑕᒥ, ᕕᕗᐊᕆ 27, 2012-ᖑᑎᓪᓗᒍ. 

ᒪᒃᑯᒃᑐᑦ ᐅᓇᑕᖅᑐᒃᓴᖑᐊᑦ 
ᑲᔪᓯᑎᑦᑎᔪᑦ ᐊᖑᑎᓂᒃ-
ᐊᐅᓪᓛᖅᑐᓂᒃ 
ᐃᓕᑕᕆᔭᐅᔾᔪᑎᑖᖑᕙᒃᑐᓂᒃ
ᑲᐱᑕᓐ ᔅᑏᕝ ᐅᐋᑕᓐ,  UIO, 1 ᑲᓇᑕᒥ ᕇᓐᔭᐃᑦ 
ᐅᓇᑕᖅᑐᒃᓴᖑᐊᒃᑯᖏᓐᓂᒃ

ᔭᓗᓇᐃᕝ, ᓄᓇᑦᓯᐊᖅ: ᑕᒪᓐᓇ ᐊᕐᕋᒎᓕᖅᑐᖅ 
ᓇᓗᓇᐃᖅᑕᐅᓯᒪᓕᕆᕗᖅ 25-ᒋᔭᐅᓂᕐᒥᒃ ᓇᓪᓕᐅᑎᕝᕕᖓᓂᒃ 
ᕆᑭ ᕼᐊᓐᓴᓐᓂᐅᑉ ᐊᖑᑏᑦ ᐊᐅᓪᓛᕐᓂᖏᓐᓂᒃ ᓄᓇᕐᔪᐊᕐᒥ 
ᐃᖏᕐᕋᓂᖏᓐᓂ ᐊᒻᒪᓗ ᐱᖓᓱᓂᒃ 
ᒪᒃᑯᒃᑐᓂᒃ ᑲᓇᑕᒥᐅᑕᐃᑦ 
ᐅᓇᑕᖅᑐᒃᓴᖑᐊᖏᓐᓂᒃ ᕆᓐᔭᓂᒃ 
ᓇᑭᑐᐃᓐᓇᖅ ᐅᑭᐅᖅᑕᖅᑐᒥᒃ 
ᐱᓕᕆᓕᓂᐅᓕᖅᑐᓂᒃ ᐃᓚᐅᖃᑦᑕᕈᓐᓇᕐᓂᖅ 
ᖁᕕᐊᓲᑕᐅᓂᖏᓐᓂᒃ ᑖᒃᑯᐊ, ᑳᓪᒍᕆᒥ, 
ᐊᓪᐴᑕᒥ, ᕕᕗᐊᕆ 27, 2012-ᒥ. 

ᑕᒪᓐᓇ ᓯᓚᑦᑐᖅᐹᓪᓕᕈᑕᐅᕙᒃᑐᖅ 
ᐊᐅᓪᓛᕐᓂᖅ ᐱᒋᐊᓚᐅᖅᓯᒪᔪᖅ ᐋᒐᓯ 24, 
2011-ᒥ, ᑮᑉ ᔅᐱᐊᕆᒥ (Cape Spear), 
ᓂᐅᕙᓐᓛᓐᒥ ᐊᒻᒪᓗ ᓚᐸᑐᐊᕆᒥ, 

ᐱᒋᐊᒃᑲᓐᓂᕈᑕᐅᕙᒃᓱᓂᓗ ᓯᕗᓪᓕᖅᐸᖑᓚᐅᖅᓯᒪᔪᒥᒃ 
ᑕᐃᔅᓯᒪᓂ ᐊᖑᑏᑦ ᐃᖏᕐᕋᓂᖏᓐᓂᒃ ᑲᓇᑕᓕᒫᑯᑦ. 
ᓂᕈᐊᖅᑕᐅᓯᒪᔪᑦ ᐊᑐᖅᑕᐅᓚᐅᖅᓱᑎᒃ ᑲᓇᑕᓕᒫᒥ ᐃᓄᓕᒫᓂᒃ 
ᐆᒃᑐᖅᑎᑦᑎᖄᓚᐅᖅᓱᑎᒃ, ᒪᒃᑯᒃᑐᓂᒃ ᐅᓇᑕᖅᑐᒃᓴᖑᐊᖅ ᕆᓐᔭᐅᔪᖅ, 
ᔫᓂᐊᑦ ᑭᖕᒥᐊᖅᑐᖅ, 17-ᓂ ᐅᑭᐅᓕᒃ ᑕᓗᕐᔪᐊᓂᒃ, ᓄᓇᕗᒻᒥᒃ, 
ᑐᕇᓯ ᕉᒥ, 16-ᓂᒃ ᐅᑭᐅᓕᒃ ᐅᐊᑏᒥᒃ, ᓄᓇᑦᓯᐊᕐᒥᒃ ᐊᒻᒪᓗ ᑰᒃ 
ᔅᐱᓄ, 15-ᓂᒃ ᐅᑭᐅᓕᒃ ᑲᒃᑯᕌᓯᒥᒃ, ᔪᑳᓐᒥᒃ ᐱᖓᔪᒋᔭᐅᓚᐅᖅᑐᑦ 
7,000-ᖑᓚᐅᖅᑐᓂ ᐃᓚᐅᓚᐅᖃᑕᐅᓚᐅᖅᑐᓂᒃ, ᐱᓱᒃᑐᓂᒃ, 
ᐅᓪᓚᔪᐊᖅᑐᓂᒃ, ᐸᐃᓯᑰᖅᑐᓂᒡᓗ 250 ᒦᑕᓂᒃ ᐃᓚᐅᕝᕕᒋᔭᒥᓂᒃ 
ᐃᖏᕐᕋᕕᐅᔪᒥ. 

ᐅᓪᓗᕆᔭᐅᓕᓚᐅᖅᑐᖅ 188-ᒋᔭᐅᓪᓗᓂ ᐊᐅᓪᓛᕐᓂᖏᓐᓂ 
ᑖᒃᑯᐊ ᒪᒃᑯᒃᑐᑦ ᐱᖓᓱᓂᒃ ᐅᑭᐅᖅᑕᑑᑉ ᐊᕕᒃᑐᖅᓯᒪᓂᖏᓐᓂᒃ, 
ᐃᖃᐅᒪᔭᐅᓂᖅᐹᖑᓂᐊᖅᑐᑦ. 

15-ᓂᒃ ᐅᑭᐅᓕᒃ ᒪᒃᑯᒃᑐᑦ ᐅᓇᑕᖅᑐᒃᓴᖑᐊᖅ 
ᑰᒃ ᔅᐱᓄ, ᑳᑯᕌᓯᒥᐅᑕᖅ, ᔪᑳᓐᒥ ᐸᑦᑕᒃᓯᒪᔪᖅ 
ᓴᓂᐊᓂ ᕆᑭ ᕼᐋᓐᓴᓂᐅᑉ ᓴᕕᕋᔭᖕᒥᒃ ᐅᔭᒥᖕᒥᒃ 
ᑎᒍᒥᐊᖅᑎᒥᒃ ᐊᑐᖅᑕᐅᒃᑲᓐᓂᕐᓂᖓᓂᒃ ᐊᖑᑏᑦ 
ᐊᐅᓪᓛᖅᑐᑦ ᐃᖏᕐᕋᓂᖏᓐᓂᒃ ᑲᓇᑕᒃᑯᕐᓂᖏᓐᓂᒃ 
ᑳᓪᒍᓕᒥ. ᐊᔾᔨᖁᑎᖏᑦ ᑲᐱᑕᓐ ᔅᑏᕝ ᐅᐋᑕᓐ, UIO, 1 ᑲᓇᑕᒥ ᒪᒃᑯᒃᑐᓂᒃ ᐅᓇᑕᖅᑐᒃᓴᖑᐊᑦ ᑎᒥᖁᑎᖏᓐᓂᒃ

ᐊᔾᔨᖁᑎᖏᑦ ᑲᐱᑕᓐ ᔅᑏᕝ ᐅᐋᑕᓐ, UIO, 1 ᑲᓇᑕᒥ ᒪᒃᑯᒃᑐᓂᒃ ᐅᓇᑕᖅᑐᒃᓴᖑᐊᑦ ᑎᒥᖁᑎᖏᓐᓂᒃ

"ᑕᒪᓐᓇ ᖁᕕᐊᓇᖅᑐᒻᒪᕆᐊᓘᖕᒪᑦ", 
ᐅᖃᓚᐅᖅᑐᖅ ᒪᒃᑯᒃᑐᖅ 
ᐅᓇᑕᖅᑐᒃᓴᖑᐊᖅ ᑭᖕᒥᐊᖅᑐᖅ, 
"ᐊᓇᓇᒐ ᐊᒃᓴᓗᐊᓕᖕᒥᐅᑕᐅᖕᒪᑦ 
ᐃᖏᕐᕋᓲᒥᒃ, ᑕᐃᒪᐃᓐᓂᖓᓄᑦ 
ᐱᒻᒪᕆᐅᓗᐊᒃᑲᓐᓂᖅᑐᖅ 
ᓂᕈᐊᖅᑕᐅᓯᒪᓂᖅ ᑕᒡᕗᖓ 
ᐃᖃᐅᒪᔭᐅᔪᒃᓴᒧᑦ ᐃᖏᕐᕋᓂᕐᒧᑦ."

ᐃᓚᐅᖁᔭᐅᓂᖅ ᕆᑭᐅᑉ ᐊᖑᑏᑦ 
ᐊᐅᓪᓛᕐᓂᖏᓐᓂᒃ ᐃᖏᕐᕋᓂᕐᒧᑦ 
ᓇᓂᓯᔪᒪᓂᕐᒧᑦ ᐋᖀᒍᑎᒃᓴᒥᒃ ᐊᒻᒪᓗ 
ᐃᓚᐅᑎᑦᑎᓂᖅᓴᐅᕙᓪᓕᐊᖁᔨᓂᕐᒧᑦ 
ᐃᓅᖃᑎᒋᔭᐅᔪᓄᑦ ᐊᓯᖏᓐᓄᑦ 
ᐱᔾᔪᑕᐅᓚᐅᖅᓯᒪᔪᑦ ᒪᒃᑯᒃᑐᓂᒃ 
ᐅᓇᑕᖅᑐᒃᓴᓂᒃ ᐃᑲᔪᕈᒪᓂᕐᒧᑦ 
ᐊᓯᖑᖅᑎᑦᑎᕙᓪᓕᐊᖁᔨᓂᕐᒥᒃ. 

"ᐱᒻᒪᕆᐅᔪᖅ ᐃᑲᔪᖅᑕᐅᖁᔭᐅᓂᖏᑦ 
ᕆᑭ ᒫᓐᓴᓂᐅᑉ ᐊᖑᑏᑦ 
ᐊᐅᓪᓛᕐᓂᖏᓐᓂᒃ ᐃᖏᕐᕋᔪᓂᒃ", 
ᐅᖃᓚᐅᖅᑐᖅ ᒪᒃᑯᒃᑐᖅ 
ᐅᓇᑕᖅᑐᒃᓴᖑᐊᖅ ᔅᐱᓄ, "ᐅᐱᒍᓱᑦᑎᐊᖅᑐᖓ ᑭᒡᒐᖅᑐᐃᔪᓐᓇᕐᓂᖅ 
ᐅᑭᐅᖅᑕᖅᑐᒥᒃ, ᔪᑳᓐᒥᒡᓗ ᑕᒡᕙ ᐃᖏᕐᕋᓂᐅᔪᒥ". 

ᐊᑕᐅᓯᖅᓯᐅᑎᒥᒃ ᐅᔭᒥᖕᒥᒃ, ᓴᓇᔭᐅᓯᒪᔪᖅ ᑲᓇᑕᒥᐅᓄ 
ᑮᓇᐅᔭᓕᐅᖅᑎᓄᑦ ᑎᒍᒥᐊᖅᑕᐅᖃᑦᑕᖅᐳᖅ 7,000-
ᓄᑦ ᐅᔭᒥᓕᔭᖅᑎᐅᔪᓄᑦ ᐃᖏᕐᕋᓂᖏᓐᓂ ᓇᐅᒃᑯᑐᐃᓐᓇᖅ 
ᑲᓇᑕᒃᑯᑦ. ᐅᔭᒥᒃ ᑕᐃᓐᓇ ᑐᕌᖓᖕᒪᑦ ᐃᑲᔪᕐᓂᕐᒧᑦ ᕆᑭᐅᑉ 
ᐊᑐᖃᑦᑕᖅᓯᒪᔭᖓᓂᒃ ᐊᒻᒪᓗ ᑲᓇᑕᒥᐅᓄᑦ ᐊᒻᒪᓗ 
ᐃᓄᖕᓄᑦ ᓄᓇᕐᔪᐊᕐᒥᐅᑕᐅᔪᓂ ᑲᔪᓯᕙᓪᓕᐊᖏᓐᓇᖅᑐᓂᒃ 
ᐆᒃᑐᖃᑕᐅᕙᓪᓕᐊᔪᒪᔾᔪᑎᖃᕐᓂᖅ ᐊᖑᑎᓄᑦ ᐊᐅᓪᓛᖅᑐᓄᑦ 
ᓄᓇᕐᔪᐊᕐᒥ ᐳᓚᕋᓂᒃᑯᑦ, ᐱᐅᓯᕙᓪᓕᖅᓯᒪᖁᔨᓂᕐᒧᑦ 
ᐊᓯᔾᔨᖅᑎᑦᑎᓯᒪᓂᖅ ᐃᓅᓯᕆᔭᐅᔪᓂᒃ ᐊᓯᖏᓐᓂ. 

ᐊᑐᓂ ᐅᔭᒥᖕᓂᒃ ᑎᒍᒥᐊᖅᑏᑦ ᐊᑐᓂ ᑐᓂᔭᐅᓂᐊᖅᑐᑦ ᐊᔾᔨᖏᓐᓂᒃ 
ᐅᔭᒥᖕᓂᒃ ᐃᖃᐅᒪᐅᑎᒌᓐᓇᕐᓂᐊᖅᑕᖏᓐᓂᒃ ᐃᖕᒥᓂᒃ ᓇᖕᒥᓂᖅ 
ᐃᑲᔪᖃᑕᐅᓚᐅᖅᓯᒪᓂᖏᓐᓂᒃ ᐱᕙᓪᓕᐊᖓᓂᒃ 25-ᒋᔭᐅᓚᐅᖅᑐᓂᒃ 
ᐊᕐᕋᒍᒋᔭᐅᔪᒥᒃ ᐃᖏᕐᕋᓂᕆᔭᐅᓚᐅᖅᑐᓂᒃ.

"ᐊᓕᐊᓇᐃᒋᕐᔪᐊᓚᐅᖅᑕᕋ ᐅᔭᖕᒥᖕᒥᒃ 
ᑎᒍᒥᐊᖅᑕᐅᖃᑕᐅᔪᓐᓇᓚᐅᕐᓂᕋ, ᑕᒪᓐᓇ ᐃᓄᓯᓕᒫᓐᓄᑦ 
ᐃᖃᐅᒪᓂᐊᖅᑕᕋ", ᐅᖃᓚᐅᖅᑐᖅ ᒪᒃᑯᒃᑐᖅ ᐅᓇᑕᖅᑐᒃᓴᖅ ᕉᒥ. 
"ᐊᒃᓱᐊᓗᒃ ᐅᐱᓐᓇᖅᓯᒪᓚᖅ ᐃᓚᐅᖃᑕᐅᔪᓐᓇᕐᓂᖅ ᑕᒪᑐᒪᓂ". 

ᐊᑐᖅᑕᐅᒃᑲᓐᓂᓚᐅᕐᓂᖏᑦ ᑲᓇᑕᒥᐅᓃᓐᓂᖏᑦ ᐊᖑᑏᑦ 
ᐊᐅᓪᓛᕐᓂᖏᓐᓂᒃ ᐃᖏᕐᕋᓚᐅᕐᓂᖏᑦ ᐱᒋᐊᖅᓱᑎᒃ ᓴᐃᓐᑦ 
ᔾᔮᓐ, ᓂᐅᕙᓐᓛᓐᒥᒃ, ᑎᑭᓪᓗᒋᑦ ᕚᓐᑰᕙ, ᐳᕆᑎᔅ ᑲᓚᒻᐱᔭᒧᑦ, 
ᐃᖏᕐᕋᓂᖏᓐᓂ ᐃᓚᐅᓚᐅᖅᑐᑦ ᐅᔭᒥᖕᓂᒃ ᑎᒍᒥᐊᖅᑏᑦ 
ᐃᓕᑕᕆᔭᐅᓂᖓᓂᒃ 25-ᒋᔭᐅᔪᒥᒃ ᐊᕐᕋᒍᒥᒃ ᓇᓪᓕᐅᑎᓂᖏᑦ 
ᐊᐅᓪᓛᖅᓯᒪᓂᕐᒧᑦ ᐅᔭᒥᒃᑕᓵᖅ, ᓴᖏᔪᒻᒪᕆᐊᓘᓪᓗᓂ 
ᓇᓗᓇᐃᒃᑯᑕᐅᔪᖅ ᓂᕆᐅᖕᓂᖃᑦᑎᐊᕐᓂᕐᒥᒃ. 

"ᖁᕕᐊᒋᒻᒪᕆᓚᐅᖅᑕᕗᑦ 
ᐊᒃᓱᐊᓗᒃ ᐱᖓᓱᓂᒃ ᒪᒃᑯᒃᑐᓄᑦ 
ᐅᓇᑕᖅᑐᒃᓴᖑᐊᖅᑕᖃᕈᓐᓇᓚᐅᕐᒪᑕ 
ᐅᑭᐅᖅᑕᖅᑐᒥᐅᑕᓂᒃ 
ᑭᒡᒐᖅᑐᐃᔨᐅᔪᓂᒃ, 
ᖁᕕᐊᓲᑕᐅᓂᖏᓐᓂᒃ 25-ᒥᒃ 
ᐊᕐᕋᒍᓂᒃ ᓇᓪᓕᐅᑎᓂᖓᓂᒃ 
ᐊᖑᑏᑦ ᐊᐅᓪᓛᖅᓱᑎᒃ 
ᐃᖏᕐᕋᓂᖏᓐᓂᒃ ᓄᓇᕐᔪᐊᕐᒥᒃ", 
ᐅᖃᓚᐅᖅᑐᖅ ᑳᐱᑕᓐ ᓯᐊᕋᓐ ᓘᑉ, 
ᒪᒃᑯᒃᑐᓂᒃ ᐅᓇᑕᖅᑐᒃᓴᖑᐊᓂᒃ 
ᑲᒪᔨᐅᔪᖅ, "ᒪᒃᑯᒃᑐᖁᑎᕗᑦ 
ᐱᓕᕆᖃᑕᐅᔪᒪᓪᓕᑦᑎᐊᓚᐅᖅᑐᑦ 
ᐊᓯᖏᓐᓄᑦ ᐅᔭᒥᖕᓂᒃ 
ᑎᒍᒥᐊᖅᑎᐅᖃᑕᐅᔪᓄᑦ, 
ᓴᕿᔭᕐᕕᐅᓪᓗᑎᒃ 
ᑲᔪᓯᓯᒪᑦᑎᐊᖅᑐᐊᓘᓂᖓᓂᒃ 
ᐃᖏᕐᕋᓂᖏᓐᓂᒃ ᑕᒪᓐᓇᓗ 
ᐊᑐᖅᑕᐅᓚᐅᖅᑐᖅ ᑕᒪᐃᓐᓂᒃ 
ᖁᕕᐊᓇᖅᑐᐊᓘᓚᐅᖅᓱᓂ ᐊᒻᒪᓗ 

ᓴᐃᒪᓂᖅᑖᕈᑕᐅᑲᓐᓂᓪᓚᕆᓚᐅᖅᓱᓂ ᒪᒃᑯᑐᖁᑎᑦᑎᓐᓄᑦ". 

25-ᒋᔭᐅᔪᒥᒃ ᓇᓪᓕᐅᑎᕕᒃ ᐃᖏᕐᕋᕕᐅᓂᖅ ᐱᒋᐊᓚᐅᖅᓯᒪᔪᖅ 
ᐋᒐᓯ 24, 2011-ᒥ, ᐃᓱᓕᓐᓂᐊᖅᓱᓂᓗ ᕙᓐᑰᕙᒥ ᒪᐃ 22, 2012-
ᖑᓕᖅᐸᑦ, ᐊᑐᕐᓂᐊᖅᓱᑎᒃ 12,000 ᑭᓛᒥᑕᓕᖕᒥᒃ ᐃᖏᕐᕋᓂᕐᒥᒃ 
ᑲᓇᑕᓕᒫᒃᑯᑦ, ᐃᑲᔪᖅᓱᖅᑕᐅᓪᓗᑎᒃ ᑐᓄᕐᓗᒍᑕᐅᓕᖃᑦᑕᕐᓂᕐᒥᒃ 
ᖃᐅᔨᓴᕈᑕᐅᔪᑦ ᐊᒻᒪᓗ ᐃᓅᓯᖃᑦᑎᐊᒃᑲᓐᓂᕈᑕᐅᔪᓐᓇᖅᑐᑦ 
ᐱᒋᐊᖅᑎᑕᐅᕙᓪᓕᐊᓇᓱᐊᕐᓂᖏᓐᓂᒃ. 

17-ᓂᒃ ᐅᑭᐅᖃᖅᑐᖅ ᒪᒃᑯᒃᑐᓂ ᐅᓇᑕᖅᑐᒃᓴᖑᖏᐊᖅ ᔫᓂᐊᑦ 
ᑭᖕᒥᐊᖅᑐᖅ, ᑕᓗᕐᔪᐊᕐᒥᐅᑕᖅ, ᓄᓇᕗᒻᒥ, ᐊᑐᖅᑐᖅ ᕆᑭ ᕼᐋᓐᓴᓂᐅᑉ 
ᓴᕕᕋᔭᖕᒥᒃ ᐅᔭᒥᒃᓴᔭᖓᓂᒃ ᐃᓚᒋᔭᐅᓚᐅᕋᒥ 7,000-ᓄᑦ ᐅᔭᒥᖕᒥᒃ 

ᑎᒍᒥᐊᖅᑎᐅᖃᑕᐅᓚᐅᖅᑐᓂᒃ ᓂᕈᐊᖅᑕᐅᓯᒪᓚᐅᖅᑐᓂᒃ  
ᓇᑭᑐᐃᓐᓇᑦᑎᐊᖅ ᑲᓇᑕᒥᒃ ᐃᓚᐅᖁᔭᐅᓯᒪᔪᓂᒃ 25-ᓂᒃ ᐊᕐᕋᒍᓂᒃ 

ᓇᓪᓕᐅᑎᕕᒋᔭᖓᓂᒃ ᐊᐅᓪᓛᕐᓂᐅᓚᐅᖅᑐᒥᒃ.

ᒪᒃᑯᒃᑐᖅ ᐅᓇᑕᖅᑐᒃᓴᖑᐊᖅ ᑐᕇᓯᐊᓚ ᕉᒥ, ᐅᐋᑏᒥᐅᑕᖅ, ᓄᓇᑦᓯᐊᒃᒥ, ᔫᓂᐊᑦ 
ᑭᖕᒥᐊᖅᑐᖅ, ᑕᓗᕐᔪᐊᕐᒥᐅᑕᖅ, ᓄᓇᕗᑦ ᐊᒻᒪᓗ ᑰᒃ ᔅᐱᓄᑦ, ᑳᑯᕌᓯᒥᐅᑕᖅ, ᔪᑳᓐᒥ, 
ᐅᐱᒍᓱᑦᑎᐊᖅᓱᑎᒃ ᑕᑯᒃᓴᐅᑎᑦᑎᔪᑦ ᐊᔾᔨᖏᓐᓂᒃ ᑐᓂᔭᐅᓯᒪᓕᖅᑐᓂᒃ ᐅᔭᒥᖕᓂᒃ 
ᐊᑐᓂ ᐅᔭᖕᒥᓂᒃ ᑎᒍᒥᐊᖅᑎᐅᓚᐅᖅᑐᓄᑦ ᐃᓚᐅᓂᖏᓐᓄᑦ 25-ᒋᔭᐅᔪᒥᒃ 
ᓇᓪᓕᐅᑎᕕᖕᒥᒃ ᐊᖑᑏᑦ ᐊᐅᓪᓛᕐᓂᖏᓐᓂᒃ ᐃᖏᕐᕋᔭᓚᐅᖅᑐᓂᒃ. 

ᐊᔾᔨᖁᑎᖏᑦ ᑲᐱᑕᓐ ᔅᑏᕝ ᐅᐋᑕᓐ, UIO, 1 ᑲᓇᑕᒥ ᒪᒃᑯᒃᑐᓂᒃ  
ᐅᓇᑕᖅᑐᒃᓴᖑᐊᑦ ᑎᒥᖁᑎᖏᓐᓂᒃ

JTFN ᐃᓚᐅᖃᑕᐅᔪᕕᓃᑦ 
ᐅᑯᓄᖓ ᐅᓇᑕᖅᑐᒃᓴᓂ 
ᓄᓇᓕᐅᖃᑎᒌᑦ 
ᐱᖑᐊᖅᑎᓪᓗᒋᑦ 
ᐅᓂᒃᑳᓕᐊᖅ: ᑎᓇ ᓴᐅᕙᑎᒧᑦ, ᐃᖅᑲᓇᐃᔭᖅᑎᒋᔭᐅᔪᖅ ᐃᑲᔪᖅᑎᓄᑦ 
(PSP) ᐱᓕᕆᐊᓂ

ᑲᓇᑕᒥ ᐅᓇᑕᖅᑐᒃᓴᒃᑯᑦ ᐱᖑᐊᖅᑎᑦᑎᔨᖏᑦ ᐊᑐᕐᓂᖃᖅᑐᒻᒪᕆᐅᖕᒪᑕ 
ᑎᒥᒋᒃᓴᖅᑎᐅᓪᓗᑎᒃ ᐊᒻᒪᓗ ᐃᓅᓯᖃᑦᑎᐊᕐᓂᕐᒥᒃ ᐃᓕᓴᐃᔨᐅᓪᓗᑎᒃ 
ᐅᓇᑕᖅᑐᐃᑦ ᓄᓇᓕᖏᓐᓂ. ᐱᖑᐊᖅᑐᓕᕆᔩᑦ ᐃᑲᔪᖃᑦᑕᕐᒪᑕ 
ᐃᓄᖁᑎᑦᑎᓐᓂᒃ ᑎᒥᒋᒃᓴᖅᑎᐅᓪᓗᑎᒃ ᐱᓕᒪᒋᐅᖅᓴᖅᑎᐅᓪᓗᑎᓗ 
ᐊᖓᔪᖅᑳᒃᓴᓂᒃ ᓴᖏᓕᖅᓴᐃᔨᐅᔪᑦ ᑯᑦᑕᖓᔪᓐᓃᖅᓴᐃᔨᐅᓪᓗᑎᒃ. 
ᐊᓯᖏᓐᓄᑦ ᐃᓗᐊᕐᒥᔪᖅ ᐱᒃᑯᒥᓵᕆᔪᑕᐅᓪᓗᓂ 
ᐱᓕᕆᖃᑎᒌᑦᑎᐊᕈᓯᕐᓂᒃ, ᐃᓚᖃᕈᓯᕐᓂᒃ ᐊᒻᒪᓗ ᑲᒪᔨᐅᓂᕐᒥᒃ 
ᐱᐊᓂᒃᓯᒋᐊᖃᕐᓂᕐᒥᒃ.

ᑕᒪᐃᓐᓂᓕᒫᖅ ᐅᓇᑕᖅᑐᒃᓴᐃᑦ ᓄᓇᓕᖏᓐᓂ, ᐱᑕᖃᓲᖑᖕᒪᑕ 
ᐱᖑᐊᖅᑎᓂᒃ ᐊᑯᓐᓂᖓᓂ, ᑕᒪᐃᓐᓄᓪᓗ ᐊᒻᒪᓗ ᓄᓇᓕᖕᒥᐅᓄᑦ 
ᐱᖑᐊᕈᓯᕐᓂᒃ ᐊᑭᒪᖃᑦᑕᐅᑎᔪᓂᒃ ᓵᓚᒃᓴᖃᑦᑕᐅᑎᔪᓂᓗ 
ᐊᓐᓂᑭᑕᐅᑎᔪᓂᓗ. ᐃᓛᖏᓛᒃ ᐊᔾᔨᒌᖏᑦᑐᓂ ᑲᓇᑕᒥ 
ᓄᓇᓕᖃᐅᕐᓂᑦᑎᓐᓄᒃ ᐅᑭᐅᖅᑕᖅᑐᒥᐅᑦ ᐃᓚᐅᑎᑕᐅᖃᑦᑕᕐᒪᑕ 
ᑕᒪᐃᓐᓂᓕᒫᖅ ᑲᓇᑕᒥ ᐅᓇᑕᖅᑐᒃᓴᐃᑦ ᖃᖓᑕᓲᖅᑏᓪᓗ 
ᓄᓇᓖᑦ ᐊᕕᒃᑐᖅᓯᒪᓂᖏᓐᓂ ᑕᒫᓂ ᑲᓇᑕᐅᑉ ᓇᑎᕐᓈᓗᐊᓂ 
ᐊᓐᓂᑭᑕᐅᑎᔪᓂ. ᓄᓇᓕᐅᖃᑎᒌᕕᖏᓐᓂ ᐊᑭᓯᔪᑦ ᑲᓇᑕᒥᐅᓕᒫᑦ 
ᐆᒃᑐᕋᖅᑕᐅᕕᖓᓂ ᐅᐸᖕᓂᐊᖅᓱᑎᒃ ᓇᓕᐊᖕᓄᑐᐃᓐᓇᖅ 18-ᓄᑦ 
ᐅᓇᑕᖅᑐᒃᓴᐃᑦ ᐱᖑᐊᕐᕕᖏᓐᓄᑦ ᑲᓇᑕᒥ ᐊᓐᓂᑭᑕᐅᑎᑎᓪᓗᒋᑦ 
ᓇᓕᐊᖕᓂᑐᐃᓐᓇᖅ ᐅᑭᐅᓕᒫᒥ.  

ᒫᔨᒥ ᐊᒃᓱᐊᓗᒃ ᐱᓕᕆᐊᒃᓴᖃᓚᐅᖅᑐᑦ JTFN-ᑯᓐᓂ ᐃᓚᐅᔪᑦ 
ᕼᐊᑭᖅᑎᓂ ᐃᓚᐅᔪᑦ ᐊᓐᓂᑭᑕᐅᑎᓚᐅᖅᑐᑦ ᒥᑭᔪᑕᐅᓂᖅᓴᓂᑦ 
ᐱᒋᐊᖅᓱᑎᒃ, ᐊᖑᑏᑦ ᕙᓕᐹᖏᓐᓂ ᐊᒻᒪᓗ ᐹᓐᒥᓐᑕᓐᑐᑦ ᐃᐊᓪᐴᑕᒥ 
ᐆᒃᑐᕋᖅᑎᑕᐅᓚᐅᖅᑐᑦ.

13 ᐃᓚᐅᓚᐅᖅᑐᑦ 440-ᓂ (T) SQN, 1 CRPG, ASU(N), 
ᐊᒻᒪᓗ JTFN HQ ᐅᐸᓚᐅᖅᑐᖅ ᐅᑯᓄᖓ 15-ᓂᒃ ᐃᓴᕈᓖᑦ 
ᒧᔅᔮᒥ ᐊᑭᒪᓇᓱᐊᖅᑎᑕᐅᓪᓗᑎᒃ ᐱᓇᓱᐊᕈᓯᐅᑉ ᐃᓱᓕᕝᕕᐊᓂ 
ᒥᑭᔪᑕᐅᓂᖅᓴᓂ ᕼᐊᑭᖅᑎᓂ ᐊᓐᓂᑭᑕᐅᑎᔪᓂ ᒫᔨ 2-ᒥᑦ 5-ᒧᑦ.

ᐊᓐᓂᑭᑕᐅᑎᓚᐅᖅᑐᑦ ᐊᖑᑏᑦ ᓯᑰᕕᐊᒥᐅᑦ, ᑕᓐᑐᒥᐅᑦ, 
ᒨᔅᔮᒥᐅᑦ, ᑲᓗᕌᑐᒥᐅᓪᓗ, ᑎᓐᑯ ᐊᒻᒪᓗ ᔭᓗᓇᐃᕝᒥᐅᑦ. JTFN-
ᑯᑦ ᐱᖑᐊᑦᑎᐊᖅᕖᖓᐅᓚᐅᖅᑐᑦ ᐊᒻᒪᓗ ᐊᑭᒪᓂᖃᖅᓱᑎᒃ 
6-ᖑᓂᖅᐹᖑᓪᓗᑎᒃ, ᐊᑯᓂᐊᓗᒃ ᐱᖑᐊᖃᑦᑕᓚᐅᖅᑐᑦ ᔭᓗᓇᐃᕝᒥ 

ᕼᐊᑭᖅᑏᑦ ᐊᑭᒪᓇᓱᐊᖅᓱᑎᒃ ᐊᓯᖏᓐᓂ ᓄᓇᓕᖕᓂ ᐅᓇᑕᖅᑐᒃᓴᓄᑦ 
(ᖃᓄᕐᓕ ᐱᓐᓂᖅᐸᑦ - ᐊᓯᐅᔨᔫᒐᓗᐊᓪᓗ ᖃᓄᐃᓚᐅᖏᑦᑐᑦ, 
ᐊᒃᓱᐊᓗᒃ ᐱᖑᐊᑦᑎᐊᓚᐅᕐᒪᑕ, ᖁᕕᐊᓇᓚᐅᖅᑐᖅ ᐊᓯᒥᓂᒃ 
ᐅᓇᑕᖅᑐᒃᓴᐃᑦ ᓄᓇᓕᖏᓐᓂᒃ ᐱᖑᐊᖃᑎᖃᖃᑦᑕᖅᓱᑎᒃ 
ᓄᓇᓕᖓᑕ ᕼᐊᑭᖅᑎᖏᓐᓄᑦ.

ᐸᒻᑉ, ᐊᑏ, ᓯᐸᐃᒃᑯᑦ ᐊᖑᑏᑦ ᕚᓕᐹᓪᑎᖏᑦ ᐋᑦᑕᐅᔭᖅᑏᑦ 
ᑰᓪᓖᒃᒥᐅᑦ, ᕗᐃᓂᐲᖕᒥᐅᓪᓗ, ᐃᓐᒪᓐᑕᓐᒥᐅᓪᓗ, ᔭᓗᓇᐃᕝᒥᐅᓪᓗ 
ᐊᓐᓂᑭᑕᐅᑎᓚᐅᕐᒥᔪᑦ CFB ᐃᓐᒪᓐᑕᓐᒥᐅᓂᒃ ᒫᔨ 18-ᒥᑦ 23-
ᒧᑦ ᐊᑭᒪᓇᓱᐊᖅᑎᓪᓗᒋᑦ ᐊᖑᑏᑦ ᓄᓇᓕᐅᖃᑎᒌᕕᐅᔪᓂ 
ᐱᖑᐊᖅᑎᖏᑦ ᐋᑦᑕᐅᔭᖅᑎᖏᓪᓗ ᐊᑭᒪᓚᐅᕐᒪᑕ. ᑕᓪᓕᒪᐃᓐᓇᓂᒃ 
ᐱᖑᐊᖅᑎᖃᓚᐅᕐᒪᑕ ᔭᓗᓇᐃᕝᒥᐅᑦ ᐊᓯᖏᓐᓂᑦ ᑭᓯᐊᓂ 
ᐃᓐᓄᒃᑕᐅᓪᓗᑎᒃ ᐱᖑᐊᖅᑎᖏᑦ ᓇᒻᒪᒃᓯᓚᐅᖅᑐᑦ ᒨᔅᔮᒥᑦ, 
ᕗᐃᓐᕋᐃᑦᒥᑦ ᐊᒻᒪᓗ ᑭᐊᓪᒍᕆᒥᑦ ᐃᓚᐅᖃᑕᐅᔪᓐᓇᕐᓂᐊᕐᒪᑕ.  
ᑕᒪᐃᑕ, ᐱᖑᐊᖅᑏᑦ ᖁᕕᐊᓱᓚᐅᖅᑐᑦ ᐱᖑᐊᖃᑕᐅᒐᒥᒃ 
ᐊᒻᒪᓗ ᐅᓂᒃᑳᓕᒫᓂ ᑐᓴᕐᓇᓚᐅᖅᑐᖅ ᖁᕕᐊᓇᓗᐊᕐᓂᖓᓂᒃ. 
ᑕᒪᑐᒪᓂ ᑭᖑᓪᓕᕆᓕᕐᒪᒍ ᔭᓗᓇᐃᕝᒥᐅᑦ ᐱᖑᐊᖃᑕᐅᑎᓪᓗᒋᑦ 
ᐊᖑᑎᓄᑦ ᐋᑦᑕᐅᔭᖅᑎᓂ ᕚᓕᐹᓪᑎᓂ ᐊᓐᓂᑭᑕᐅᑎᔪᓂ 
ᐃᓚᐅᒃᑲᓐᓂᕈᒪᓚᐅᖅᑐᑦ ᑭᖑᓂᖓᓂ.

ᐹᓐᒥᓐᑕᓐᑐᓪᓕ ᐅᓄᓗᐊᖏᑦᑐᓄᑦ ᐱᐅᒋᔭᐅᔪᖅ ᑖᓐᓇ ᑭᓯᐊᓂᓕ 
ᓵᔨᓐ ᓯᑎᕚᓂ ᑯᑐᕆᐊ, 440(T)-ᑯᓐᓂ ᑎᖕᒥᓲᑎ ᑕᒪᑐᒥᖓ 
ᐱᖑᐊᕈᑎᖃᕆᐊᖅ ᖁᕕᐊᓱᒃᑐᖅ. ᐃᓚᐅᖃᑕᐅᓚᐅᖅᑐᖅ 27-ᓂ 
ᐊᓇᐅᓕᒑᖅᑎᓂ ᐹᓐᒥᓐᑕᓐᒥᒃ ᑲᓇᑕᐅᑉ ᓇᑎᕐᓈᓗᐊᓂᒥᐅᓂ 
ᐃᓚᐅᖃᑕᐅᓪᓗᑎᒃ ᓵᔨᓐ ᑯᑐᕆᐊ ᐊᑭᒪᓇᓱᐊᖃᑕᐅᓚᐅᖅᑐᖅ 
ᑕᒪᐃᓐᓂ ᐊᖑᑎᓄᑦ ᐊᒻᒪᓗ ᑲᑎᓯᒪᔪᓂ ᐱᖑᐊᖅᑎᓪᓗᒋᑦ. 
ᑕᑎᖃᖅᓱᓂ ᑳᐱᑕᓐ ᓯᓐ ᓱᐊᓐᒥᒃ ᓴᐃᓗᒥᐅᖅ, ᒪᓂᑑᐸᒥ ᐊᒃᓱᐊᓗᒃ 
ᐱᐅᓚᐅᖅᑐᑦ ᓵᔨᓐ ᑯᑐᕆᐊᒧᑦ ᓵᓚᒃᓴᓚᐅᕐᒪᑕ ᓴᕕᕋᔭᖕᒥᒃ 
ᐅᔭᒥᒃᑕᖅᓱᑎᒃ.

ᖁᕕᐊᓱᒋᑦᓯ ᓵᔨᓐᑦ ᑯᑐᕆᐊ ᓵᓚᒃᓴᖃᑕᐅᓚᐅᕋᕕᑦ ᐱᖑᐊᖅᑐᓂ.

JTFN ᕼᐊᑭᖅᑎᖏᑦ 
ᑐᓄᐊᓂ: WO ᔮᑭ ᑎᕗ, ᐱᔪ ᕗᐃᔅ ᑯᕌᒻᐳᐊᓪ, {ᑳᐱᑕᓐ 
ᔨᐅᕆ ᑖᒻᐳᓪ, Bdr ᑯᕆᔅ ᑳᓐᕗᐃ, Lt(N) ᔪᐊᓪ ᒪᒃᑕᓄᓪ, Cpl 
ᑐᕈᐃ ᒍᕆᑦᓯ, ᒥᔪ ᐹᔅᑎᐊᓐ ᓚᑲᓛᒃ.

ᓵᖓᓂ: MCpl ᑐᕗᐃᓐ ᐅᑯᐃᓐ,  ᑯᐊᐳᕈᓪ ᑮᑦ ᕗᐃ, ᑲᐱᑕᓐ 
ᕋᐃᔭᓐ ᕙᐃᓐᓖᑐ, ᑯᐊᐳᕈᓪ ᔩᒥᓯ ᕗᑦ, LCdr ᑕᒃ ᓛᒃᕼᐊᑦ, 
ᓵᔨᓐ ᒫᒃ ᐳᓕᐊᑦ.

The JTFN ᐊᖑᑏᑦ ᕚᓕᐹᓪᑎᖏᑦ ᐋᑦᑕᐅᔭᖅᑏᑦ: 
ᑐᓄᐊᓂ: ᑲᐃᓪ ᒋᑉᓴᓐ (ᒨᔅᔮ), ᔩᓴᓐ ᔮᑦᓕ (ᑭᐊᓪᒍᕆᒥᐅᖅ), ᑳᐱᑕᓐ ᑰᑦ ᓯᑕᓐᓈᕝ, Capt 
ᕼᐃᔪᒍ ᑯᑐ, Cpl ᐊᓐᑐᕇ ᑯᑎᐃ 

ᓵᖓᓂ: ᐹᑉ (ᓴᐃᓗ), ᑯᐊᐳᕈᔾ ᕗᕌᖕᒃ ᑯᑐᕆᐊ, Lt(N) ᔨᕝ ᓖ

ᐃᒃᔨᑯᑐᕆᒃ ᐅᐸᒍᑎᓚᐅᖅᑐᑦ 
ᐅᑭᐅᖅᑕᖅᑐᒧᑦ
ᑎᑎᕋᖅᑐᖅ: ᓘᑖᓇᑦ ᔨᓂᕗ ᒍᕋᐃᑦ, ᐃᓄᓕᒫᓕᕆᔪᓄᑦ ᓴᓇᔨ

ᖃᐅᑕᒫᑦ ᐱᓕᕆᕙᓐᖏᑕᒥᖕᓂᒃ ᐅᓇ ᐊᐅᓚᑦᓯᔨᖓᑦ ᒫᓂᑑᐸᒥ 
ᐊᒻᒪᓗ ᓯᓚᑦᑐᖅᓴᕐᕕᒃ ᐊᖓᔪᖅᑳᖅ ᑐᖏᓕᐊ ᓄᓇᑦᑎᐊᕐᒥᑦ 
ᑲᑎᓚᐅᖅᐳᖅ ᐅᑭᐅᖅᑕᖅᑐᒥ ᕿᑎᐊᓂ ᕕᕗᐊᕆ ᑕᑯᔭᖅᑐᖅᖢᒋᑦ 
ᑲᓇᑕᐅᑉ ᐅᓇᑕᖅᑐᒃᓴᖏᑦ ᐊᒻᒪᓗ ᑲᓇᑕᐅᑉ ᐅᓚᐃᓐᔪᔅ ᓴᓇᑎᓪᓗᒋᑦ. 

ᐱᔪᕆᔪᓐᓇᕐᓂᖅ ᐅᑭᐅᒥ ᓂᒡᓚᒃᑎᓪᓗᒍ ᔭᓗᓇᐃᒥ, ᓄᓇᑦᓯᐊᖅ 
ᑕᒪᐃᓅᖓᓐᖏᑐᖅ, ᑕᐃᒪᓐᓇᐅᒐᓗᐊᕐᑎᓪᓗᒍ ᐅᑯᐊ ᐃᓚᐅᔪᑦ 
ᑲᓇᑕᐅᑉ ᐅᓇᑕᖅᑐᒃᓴᖏᑦᑕ ᑭᒡᒐᖅᑐᕐᑎᖏᑦ , ᐃᒃᔨᑯᑐᕆᒃ 
ᐱᓕᕆᑎᑦᑎᔾᔪᑕᐅᔪᖅ ᔭᓗᓇᐃᓕᐊᓚᐅᖅᑐᑦ ᐃᓕᑦᑎᔭᖅᑐᖅᖢᑎᒃ 
ᑲᓇᑕᐅᑉ ᐅᓇᑕᖅᑐᒃᓴᖏᑦ ᐊᒻᒪᓗ ᐊᑕᐅᓯᖅ ᑲᓇᑕᐅᑉ 
ᐃᑯᒪᓕᕆᔨᐅᔪᑦ ᐅᓇᑕᖅᑐᒃᓴᐃᑦ, ᐃᓕᓐᓂᐊᖅᑐᑦ ᐅᑭᐅᖅᑕᖅᑐᒥᒃ 
ᐅᑯᐊ ᐃᓚᒋᓚᐅᖅᑕᖓ ᐱᓕᕆᐊᕆᓂᐊᖅᑕᖓᑦᑕ ᐅᑭᐅᒥ. ᖃᓂᒋᔮᓂ 
20 ᖃᐃᖁᔭᐅᓯᒪᔪᑦ ᑲᓇᖕᓇᖓᓂ ᐋᓐᑎᐅᕆᐅ, ᒫᓂᑑᐸ ᐊᒻᒪᓗ 
ᓄᓇᑦᓯᐊᖅ ᑲᑎᖓᓚᐅᖅᑐᑦ ᔭᓗᓇᐃᒥ ᑕᐃᑲᖓᑦ 24 ᑎᑭᓪᓗᒍ 
26 ᕕᕗᐊᕆ ᐊᒃᓱᕉᓴᒋᐊᖅᑐᖅᖢᑎᒃ ᐅᐱᒋᔭᐅᔪᓐᓇᖃᒥᒃ ᐊᒻᒪᓗ 
ᓴᐱᓐᖏᑎᐊᕋᒥᒃ.

ᐅᑯᐊ ᑲᓇᑕᐅᑉ ᐅᓇᑕᖅᑐᒃᓴᖏᑦᑕ ᑭᒡᒐᖅᑐᕐᑎᖏᑦ ᑲᓇᑕᐅᑉ 
ᐊᐅᓚᑦᓯᔨᖏᓐᓂᑦ ᐊᖓᔪᖅᑳᖑᔪᓂᒃ ᐊᐅᓚᑦᓯᔨᓂᑦ ᐃᓗᐊᓂ 
ᒐᕙᒪᐅᓐᖏᑦᑐᑦ ᐊᒻᒪᓗ ᒐᕙᒪᒃᑯᑦ ᐊᑭᓕᖅᑐᖅᑕᐅᒐᑎᒃ 
ᓴᓇᔪᑦ ᑎᓕᐅᖅᓯᓂᐊᕋᒥᒃ ᐊᖓᔪᖅᑳᒥᖕᓂᑦ ᐃᑲᔪᖅᑕᐅᓗᑎᒃ 
ᐅᓇᑕᖅᑐᒃᓴᐅᓂᕐᒥᖕᓄᑦ, ᐃᓚᒋᓪᓗᒍ ᑐᕌᖅᑕᑎᒃ 
ᖃᐅᔨᒪᓂᖅᓴᐅᓕᖁᓪᓗᒋᑦ ᐊᕙᑖᓂᑦ ᐊᐅᓚᑦᓯᔩᑦ 
ᓴᕿᔮᕐᑎᑦᑎᓂᐊᖅᑐᑦ ᖃᓄᖅ ᐃᑲᔫᑎᔪᓐᓇᕐᓂᕐᒥᖕᓂᒃ 
ᐅᓇᑕᖅᑐᒃᓴᐅᓪᓗᑎᒃ ᐊᒻᒪᓗ ᐊᑐᐃᓐᓇᓐᖏᓇᒥᔾᔪᒃ ᐊᕉᑖᕆᓪᓗᒋᑦ 
ᐊᖓᔪᖅᑳᖑᔪᓐᓇᕐᓂᑎᒃ ᐱᔭᕆᐅᖅᓴᑎᓪᓗᒋᑦ ᐅᓇᑕᖅᑐᒃᓴᐃᑦ 
ᐃᒃᔨᑯᑐᕆᒃ ᐊᐅᓪᓚᖅᓯᒪᓂᕆᓂᐊᖅᑕᖓᑦ ᐋᕿᒃᓱᖅᑕᐅᓪᓗᓂ. 

ᐊᖏᓛᖅ ᐱᓕᕆᑎᑦᑎᔾᔪᑕᐅᔪᖅ ᐃᖏᕐᕋᑎᑕᐅᔪᖅ ᑖᒃᑯᓇᖓᑦ 
ᑲᓇᑕᐅᑉ ᐅᓇᑕᖅᑐᒃᓴᖏᑦᑕ ᑭᒡᒐᖅᑐᕐᑎᖏᑦ ᐅᓇ ᐃᒃᔨᑯᑐᕆᒃ 
ᐱᓕᕆᑎᑦᑎᔾᔪᑕᐅᔪᖅ ᖃᐅᔨᒪᓕᑦᑎᐊᕐᓂᐊᕐᒪᔾᔪᒃᓗ ᓴᓇᔨᑎᒃ ᐅᑯᐊ 
ᐅᓇᑕᖅᑐᒃᓴᐃᑦ, ᐃᓕᑎᑦᑎᐊᕐᓗᒋᓪᓗ ᐊᒻᒪᓗ ᐃᑲᔫᑎᒋᔪᓐᓇᖅᑐᓂᒃ 
ᐅᑯᐊ ᐅᓇᑕᖅᑐᒃᓴᐃᑦ ᐱᔭᕆᐅᖅᓴᓗᑎᒃ ᑲᑎᑦᑎᒍᓐᓇᖅᑐᑦ 
ᐊᐅᓚᑦᓯᔨᒥᖕᓂᒃ (ᓴᓇᓕᕆᔪᓐᓇᖅᓯᓂᖅ, ᑭᓱᑐᐃᓐᓇᓂᒃ 
ᓴᓇᔭᒃᓴᓂᒃ ᐊᒻᒪᓗ ᐊᐅᓚᑦᑎᔨᐅᔪᓐᓇᖅᓯᓂᖅ, ᐊᓐᓂᕐᓇᖅᑐᑦ 
ᐊᒻᒪᓗ ᓴᓇᔭᕆᐊᖃᖅᑕᒥᒃ ᐱᓕᕆᑦᑎᐊᕈᓐᓇᖅᓯᓂᖅ). ᐅᓇ 
ᐱᓕᕆᑎᑦᑎᔾᔪᑕᐅᔪᖅ ᑎᓕᐅᕆᕗᖅ ᓴᓇᑎᑦᑎᕙᒃᑐᓂᒃ ᐃᑲᔪᖅᓯᓗᑎᒃ 
ᐅᓇᑕᖅᑐᒃᓴᓂᒃ ᐊᒻᒪᓗ ᑕᒡᕙᓐᖓᑲᐅᑎᒋᐅᓐᖏᑑᒐᓗᐊᖅ 
ᑎᓕᐅᕐᓗᒋᑦ ᐃᖅᑲᓇᐃᔭᕐᑎᑦᑎᓗᑎᒃ ᐅᓇᑕᖅᑐᒃᓴᓂᒃ.

ᓘᑖᓇᑦ - ᑰᓄ ᐹ ᐹᕉᓂ, ᑲᓇᑕᐅᑉ ᐅᓇᑕᖅᑐᒃᓴᖏᑦᑕ 
ᑭᒡᒐᖅᑐᕐᑎᖏᑦ, ᑐᓴᐅᒪᔨᒋᔭᐅᔪᖅ, ᐅᑭᐅᒻᑕᖅᑐᒧᑦ ᐅᖃᓚᐅᖅᑐᖅ 
ᐃᒪᓐᓇ “ ᑲᔪᓯᑦᑎᐊᕈᓐᓇᕐᓂᖓ ᑕᒪᓐᓇ ᐃᒃᔨᑯᑐᕆᒃ 
ᐱᓕᕆᑎᑦᑎᔾᔪᑕᐅᔪᖅ ᐱᐅᓯᕚᓪᓕᕐᑎᓪᓗᒋᑦ ᐊᖓᔪᖅᑳᖏᑦ 
ᐅᓇᑕᖅᑐᒃᓴᐃᑦ ᐃᖅᑲᓇᐃᔭᕐᑎᖏᑦ ᐃᓚᐅᓗᑎᒃ ᐊᖏᕋᓯᒐᒥᒃ 
ᐃᓱᒪᕗᑦ ᑭᖕᖑᒪᒋᓇᔭᖅᑕᖏᓐᓂᒃ ᐅᓇᑕᖅᑐᒃᓴᑦ ᐊᒻᒪᓗ 
ᓇᓐᓂᖅᓇᖅᑑᓂᖓᓂᒃ ᐅᓇᑕᖅᑐᒃᓴᐅᖃᑕᐅᓂᕐᒥᓂ 
ᓄᓇᓕᑐᐃᓐᓇᐅᓗᓂ ᖃᓄᖅ ᐊᑐᖅᑕᓂ ᑎᑭᐅᑎᓯᒪᔪᓐᓴᕐᒪᖔᑦ 
ᖃᓄᐃᓕᐅᕆᐊᖅᑐᖅᓯᒪᔭᒥᖕᓄᑦ. ᐅᑯᐊᓗ ᖃᐃᖁᔭᐅᓯᒪᔪᑦ 
ᑕᑯᓯᒪᓕᖅᖢᑎᒃ ᐅᓇᑕᖅᑐᒃᓴᐃᑦ ᖃᓄᐃᓕᐅᕈᓐᓇᕐᓂᖏᑦ 
ᐊᒻᒪᓗ ᐊᓯᐊᒍᕐᕕᖃᕈᓐᓇᕐᓂᖏᓐᓄᑦ ᐊᒻᒪᓗ ᐊᖓᔪᖅᑳᖑᓂᖅ 
ᐅᓇᑕᖅᑐᒃᓴᓂᒃ ᐅᑎᐅᑎᓂᐊᕐᓗᒋᑦ ᐃᓄᑐᐃᓐᓇᐅᓂᕐᒥᓄ 
ᓴᓇᕕᒋᔭᒥᓄᑦ.”

ᐃᓚᐅᔪᑦ ᑕᒡᕙᓂ ᐃᒃᔨᑯᑐᕆᒃ ᐱᕕᖃᕐᑎᑕᐅᕗᑦ ᐊᑐᖅᓯᑎᑕᐅᓪᓗᑎᒃ 
ᐃᓚᖏᓐᓂᒃ ᐱᔭᕆᐅᖅᓴᑎᑦᑎᓪᓗᑎᒃ ᐅᓇᑕᖅᑐᒃᓴᓂᒃ. ᑖᒃᑯᐊ 
ᐳᓛᖅᑐᑦ ᔭᓗᓇᐃᒧᑦ ᐱᒋᐊᕐᑎᑕᐅᓂᐊᖅᖢᑎᒃ ᖃᓄᑐᐃᓐᓇᑦᑎᐊᖅ 
ᐊᑐᖅᓯᒪᔭᕆᐊᖃᖅᑕᖏᓐᓂᒃ. ᑕᐃᑲᓂ  ᐱᓇᓱᐊᕈᓯᖅ 
ᓄᕐᖑᐊᓂ ᐃᓚᐅᔪᑦ ᐱᑎᑕᐅᕙᒃᑐᑦ ᖃᓄᐃᖓᓕᐊᖅᑐᓂᒃ 
ᖃᐅᔨᑎᑕᐅᑦᑎᐊᖅᖢᑎᒃ ᐃᓕᓐᓂᐊᖅᑕᐃᓪᓗᓂ ᐅᑭᐅᖅᑕᖅᑐᖅ, 
ᐅᓄᓛᑦ ᐅᓇᑕᖅᑐᒃᓴᐃᑦ ᑕᒪᑐᒥᖓ ᐃᓕᓐᓂᐊᖅᐸᒃᑐᑦ ᓄᐊᑦ 60 

ᑖᒃᑯᐊ CFLC-ᑯᑦ ᕿᑲᑲᐃᓐᓇᓚᐅᕐᐳᑦ ᐊᔾᔨᓕᐅᖅᑕᐅᓇᓱᐊᕐᖢᑎᒃ ᐳᓛᕆᐊᖅᓯᒪᓂᕐᒥᓂ 1 CMBG−ᑯᑦ ᐅᑭᐅᕐᑕᖅᑐᒥ ᐱᓕᒻᒪᕐᓴᕐᕕᖓᓂ ᕖᕝᕗᐊᕆ 2012.

ᒥᔅᑕ ᕼᐋᓇᓕ ᕆᒋᑎ, 
ᐊᐅᓚᑦᓯᔨᖕᒪᕆᒃ 
ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᑦ 
ᐱᓕᕆᕝᕕᖓᓐᓄᑦ 
ᐃᒡᓯᕙᔪᖅ ᖄᖓᓂ LAV 
111 ᐱᖃᑎᖃᖅᖢᓂ 
ᐅᓇᓕᒃᓴᐅᔪᒥᒃ 
1CMBG−ᑯᓐᓄᑦ 
ᐅᑭᐅᕐᑕᖅᑐᒥ 
ᐱᓕᒻᒪᕐᓴᑎᒡᓗᒋᑦ 
ᐳᓛᕆᐊᖅᓯᒪᓂᕐᒥᓂ.

ᐊᑕᐅᓯᕐᒥᑦ ᐃᓕᓐᓂᐊᕐᑎᑕᐅᓪᓗᑎᒃ ᑲᓇᑕᐅᑉ ᐃᑯᒪᓕᕆᔨᐅᔪᑦ 
ᐅᓇᑕᖅᑐᒃᓴᐃᑦ ᐃᖅᑲᓇᐃᔭᕐᑎᖓᓂᑦ, ᐃᓕᓐᓂᐊᕐᑎᑕᐅᓪᓗᑎᒃ 
ᖃᓄᐃᓕᖓᓂᐊᖅᑐᓂᒃ ᐃᓚᒋᔭᐅᔪᓂᑦ ᐊᑕᐅᓯᕐᒥᑦ ᑲᓇᑕᐅᑉ 
ᐅᓚᐃᔾᔪᔅ ᐅᓇᑕᖅᑐᒃᓴᕋᓛᑦ, ᐊᖓᔪᖅᑳᖃᕐᕕᖓ ᐱᔭᒃᓴᖃᖅᑐᖅ 
ᐅᖓᑖᓂ 1,500 ᑲᓇᑕᐅᑉ ᐅᓚᐃᔾᔪᔅᖏᑦ ᑖᒃᑯᓇᓂ ᓴᓂᑐᐃᓐᓇᖅ 
ᐱᖓᓱᓂ ᑎᐅᓕᑐᐊᓕᓂ. ᐊᑐᓂ ᐅᑯᐊ ᖃᐅᔨᒪᔭᕆᐊᖃᖅᑕᖏᑦ 
ᖃᓄᐃᓕᖓᓂᐊᕐᓂᖏᓐᕿᓚᒥᑯᓗ ᐅᓄᖅᓯᕙᒃᑐᑦ ᐃᓚᐅᔪᑦ 
ᖃᐅᔨᒪᓂᕆᔭᖏᑦ ᑐᑭᓯᓂᕆᔭᖏᓪᓗ ᐃᓂᒥᖕᓂ ᐊᒻᒪᓗ 
ᐱᔭᒃᓴᒥᖕᓂᒃ, ᐊᖏᓛᓄᑦ ᐊᖓᔪᖅᑳᖑᓂᖅ ᐊᔪᖏᑦᑐᑦ, 
ᐊᐅᓚᑦᑎᔨᑦᑎᐊᕙᐃᑦ ᐊᒻᒪᓗ ᐃᓚᐅᖃᑕᐅᑦᑎᐊᖅᑐᑦ ᐅᓇᑕᖅᑐᒃᓴᓂ 
ᐅᓗᕆᐊᓇᖅᑐᒦᑕᐃᓕᑎᓪᓗᒍ ᐊᒻᒪᓗ ᐸᒡᕕᓴᒃᑕᐅᓕᖁᓇᒍ ᑲᓇᑕ.

ᐊᓂᒍᕐᒪᑦ ᐅᓐᓄᒃᑯᑦ ᐃᓕᓐᓂᐊᓚᐅᖅᖢᑎᒃ ᐃᓚᐅᔪᑦ ᐃᑯᒪᕋᒥ 
ᓯᕿᓐᓂᑦᑎᐊᖅᑐᒧᑦ ᐊᒻᒪᓗ ᐅᓛᖓᓂᑦ ᓯᕙᑖᕐᕕᒃ ᐊᒻᒪᓗ 
ᐊᐅᓪᓚᕆᓪᓗᑎᒃ ᒪᕐᕈᖕᓄᑦ ᐃᑲᕐᕋᓄᑦ ᐊᖁᑎᑯᑖᒃᑯᑦ ᐳᓛᖅᖢᑎᒃ 
ᐅᓇᑕᖅᑐᒃᓴᓂᒃ, ᐅᒥᐊᖅᑐᕐᑎᓂᒃ, ᑎᖕᒥᓲᓕᕆᔨᓂᒃ ᐊᒻᒪᓗ ᐊᕐᓇᓂᒃ 

ᐃᓚᐅᔪᓂᒃ ᐃᓕᓐᓂᐊᖅᑐᑦ ᐅᑭᐅᖅᑕᖅᑐᒥᒃ. ᐃᖏᕐᕋᓪᓗᑎᒃ 
ᔭᓗᓇᐃᒧᑦ ᓂᒋᐊᒍᑦ ᐊᖁᑎᐋᓗᒃᑯᑦ ᓈᓴᐅᑎᓕᒃ 3 ᐅᑯᐊ ᐃᓚᐅᔪᑦ 
ᑕᑯᓚᐅᖅᐳᑦ ᐃᓕᓐᓂᐊᕐᕕᖓᓂᒃ ᐊᖁᓐᓇᒥᒃ ᓴᓂᖁᓪᓗᒍ 
ᓈᒪᐅᑎᖃᕐᕕᖓ, ᐃᓕᐅᖃᐃᕕᐅᔪᖅ ᐃᓂᖓ ᐊᒻᒪᓗ ᐅᓯᓕᖅᓱᖅᑐᑦ 
ᐅᖓᑖᓂ 1 500 ᑲᓇᑕᐅᑉ ᐅᓇᑕᖅᑐᒃᓴᖏᑦ. ᐃᓕᓐᓂᐊᕐᑎᑕᐅᕗᑦ 
ᐃᓕᑕᕆᔭᐅᑲᓐᓂᖁᓪᓗᒍ ᐱᒋᐊᕐᑎᑕᐅᑲᓐᓂᕐᓗᓂ ᑲᓇᑕᒥᐅᑦ 
ᐅᓇᑕᖅᑐᒃᓴᖏᑦ ᐱᓕᕆᓗᑎᒃ ᐅᑭᐅᖅᑕᖅᑐᒥ ᓂᒡᓚᓱᒃᑐᓂ 
ᓄᓇᑐᐃᓐᓇᒥᓗ.

ᑎᑭᓐᓇᑦᑕ ᑐᕌᕆᕙᓪᓕᐊᔭᑦᑎᓄᑦ ᕿᒃᑐᕆᐊᖅ ᐅᓇ ᐃᓚᖓᑦ 
ᐊᒥᓱᑦ ᐃᓃᑦ ᐊᑐᖅᑕᐅᔪᑦ ᐊᑕᐅᓯᕐᒥᑦ ᑲᓇᑕᐅᑉ ᐃᑯᒪᓕᕆᔨᐅᔪᑦ 
ᐅᓇᑕᖅᑐᒃᓴᐃᑦ ᑕᒫᓃᓐᓂᕐᒥᖕᓂ ᐱᓇᓱᐊᕈᓯᕐᓄᑦ ᐱᖓᓱᓄᑦ 
ᐃᓕᓐᓂᐊᕐᑎᓪᓗᒋᑦ ᐃᓚᐅᔪᑦ ᑲᒪᓇᖅᑐᖅ ᑕᑯᓪᓗᖑ ᐃᓂᖓ 
ᐅᓇᑕᖅᕕᓵᓘᔮᖅᑐᖅ. ᐅᖓᓯᒃᑐᒥ ᑕᑯᔪᓐᓇᖅᑕᑎᑦ ᐃᑯᒪᖏᑦ 
C-130 ᐅᑲᓖᔅ ᑎᖕᒥᓲᖅ ᑎᑭᐸᓪᓕᐊᔪᖅ ᓱᑲᐃᓵᖅᑐᖅ ᖃᖓᑕᔪᖅ 
ᑐᕌᖅᑕᖏᑦ, ᐅᓇ ᑐᓄᐊᓂ ᐃᒃᐱᐊᕐᔫᑉ ᐹᖓ ᒪᑐᐃᕋᔮᖅᑐᖅ ᐊᒻᒪᓗ 
ᐃᓚᒋᔭᐅᔪᑦ ᐱᖓᓱᑦ ᐳᓕᓐᓯᔅ ᐸᑐᓯᐊ ᑲᓇᑕᐅᑉ ᖃᐅᔨᒪᕆᔨᖏᑦ 
ᐅᓇᑕᖅᑐᒃᓴᐃᑦ ᑲᑕᓯᔪᑦ ᑎᖕᒥᓲᒥᑦ ᖃᓂᓈᑐᐃᓐᓇᖅᑐᒥᑦ 
ᒥᔅᓯᒃᑐᑦ 1500 ᕖᑦ ᖁᓛᓂᑦ. ᐃᓚᐅᔪᑦ ᐱᕕᖃᕐᑎᑕᐅᓚᐅᖅᑐᑦ 
ᐳᓛᖅᖢᒍ ᐃᓕᓐᓂᐊᕐᕕᒋᓂᐊᖅᑕᖓᑦ, ᑕᑯᓐᓇᖅᖢᒍ ᐅᓇᑕᐅᑎᑦ 
ᐅᓄᓗᐊᓐᖏᑦᑐᑦ ᓄᓇᓯᐅᑎᑦ. ᖁᓕᒥᒎᓕᑦ ᐊᒻᒪᓗ ᐃᑭᒪᓪᓗᑕ 
BV 206 ᑕᒪᕐᒥᒃ ᓄᓇᑐᐃᓐᓇᒥ ᐃᖏᕐᕋᔪᓐᓇᖅᑐᖅ ᐊᑐᖅᑕᐅᔪᖅ 
ᐅᓇᑕᖅᑐᒃᓴᓂᒃ ᐅᓯᑲᑦᑕᖅᑎᐅᓪᓗᑎᒃ. ᐊᓂᒍᕐᒥᖕᒪᑦ ᓂᕿᓪᓚᑖᓂᕐ 
ᓂᕆᓚᐅᖅᖢᑎᒃ ᐅᑯᐊ ᐳᓛᓕᓚᐅᕐᒥᔪᑦ ᐅᓇᑕᖅᑐᒃᓴᐅᖃᑎᒌᑦ 
ᓇᑭᑐᐃᓐᓇᑦᑎᐊᖅ ᑎᑭᓯᒪᔪᑦ ᐊᒻᒪᓗ ᐅᖃᖃᑎᒌᒡᖢᑎᒃ 
ᐊᑐᖅᓯᒪᔭᒥᖕᓂᒃ ᐅᑭᐅᖅᑕᖅᑐᒥ ᐃᓕᓐᓂᐊᕐᑎᑕᐅᒐᒥᒃ.

ᑖᔅᓱᒧᖓ ᔭᐃᓐ ᐃᐅᓕᑦᓴᒃ, ᐊᖓᔪᖅᑳᖓᑦᑕ ᑐᖏᓕᖓ ᓄᓇᓕᖕᓂ 
ᐊᒻᒪᓗ ᐊᐅᓪᓚᕈᔾᔨᓂᖅ ᐊᖅᓴᕐᓂᖅ ᓯᓚᑦᑐᖅᓴᕐᕕᖓᓂᑦ ᔭᓗᓇᐃᒥ 

ᒥᔅᑕ ᑖᒻ ᕉᔅ, ᐊᖓᔪᖅᑳ ᑐᒡᓕᐊ ᕗᐃᓂᐲᒡ, ᒫᓂᑑᕙᒥ, ᒫᓂᑑᕙᑯᑦ ᕿᒥᕐᕈᔪᑦ 
ᓄᓇᓐᖏᐊᒥᒃ ᓇᓗᓇᐃᖅᓯᓯᒪᔪᒥᒃ ᐃᓕᓐᓂᐊᑎᑦᑎᕕᐅᓚᐅᖅᑐᒥᒃ 1 CMBG−ᑯᓐᓄᑦ 
ᐅᑭᐅᕐᑕᖅᑐᒥ ᐱᓕᒻᒪᕐᓴᕐᑎᒡᓗᒋᑦ.

ᖃᐅᔨᓴᖅᑎᑦ ᑕᐃᕙᑦ ᐄᓕᐊᑦ, ᔭᓗᓇᐃᕝᒥ ᐸᓖᓯᒃᑯᓐᓄᑦ ᐅᖃᖃᑎᖃᖅᑐᖅ ᐃᓚᒋᔭᐅᔪᓂᒃ 1 CMBG-ᑯᓐᓄᑦ ᐅᓇᑕᓐᖑᐊᓚᐅᖅᑎᒡᓗᒋᑦ ᐆᑦᑐᕋᕐᓂᖃᖅᑎᒡᓗᒋᑦ CFLC-ᑯᑦ.

ᐅᓇ ᐃᒃᔨᑯᑐᕆᒃ ᑲᒪᓇᑦᑎᐊᖅᑐᒥᒃ ᐱᕕᖃᕐᑎᑦᑎᓚᐅᖅᑐᑦ ᐱᔾᔪᑎᑲ 
ᐊᒥᓲᔪᑦ. 

“ᓯᕗᓪᓕᕐᒥᒃ, ᐅᕙᓂ ᑐᓂᓯᓯᒪᕗᖅ ᐱᕋᑲᕐᑎᑦᑎᓪᓗᓂ 
ᑕᑯᔪᓐᓇᖅᖢᒋᑦ ᐅᐸᒃᓯᒪᓪᓗᒋᑦ ᐃᓕᓐᓂᐊᖅᖢᑕ ᐊᒻᒪᓗ 
ᐋᕿᒃᓱᐃᓪᓗᑕ ᐅᓇᑕᖅᑐᒃᓴᐃᑦ ᐱᔭᐲᑦᑎᐊᖅᓯᒪᓕᕈᓐᓇᕐᓂᐊᕋᑦᑕ 
ᖃᓄᑐᐃᓐᓇᑦᑎᐊᖅ ᓴᕿᓇᔭᖅᑐᓂᒃ ᐊᑐᓕᕋᔭᖅᑕᑦᑎᓂᒃ. ᐅᓇ 
ᐅᕙᓐᓂᒃ ᐱᕕᖃᕐᑎᑦᑎᔪᖅ ᐅᖃᓪᓚᒍᓐᓇᖅᖢᒐ ᐅᓇᑕᖅᑐᒃᓴᓄᑦ 
ᐱᓕᕆᑎᓪᓗᒋᑦ ᐊᒻᒪᓗ ᑐᑭᑦᑎᐊᑲᓐᓂᖅᖢᒋᑦ ᓄᓇᕐᔪᐊᕆᔭᖏᑦ. 
ᑭᖑᓪᓕᖅᐹᒥᒃ ᐅᖃᕈᓐᓇᖅᑐᖓ ᐅᕙᓐᓂᒃ ᐊᔪᖏᑎᑦᑎᕗᖅ 
ᐃᖅᑲᓇᐃᔭᕐᑎᑦᑎᔨᐅᓕᕈᓐᓴᕐᓂᓂᒃ ᐊᒥᓱᓂᒃ ᐅᓇᑕᖅᑐᒃᓴᓂᒃ 
ᑕᑯᓪᓗᒋᓪᓗ ᐊᔪᖏᑕᒃᑲ ᐅᓇᑕᖅᑐᒃᓴᐅᔪᓂ ᐱᓕᕆᑎᑦᑎᔾᔪᑕᐅᔪᑦ 
ᐊᒻᒪᓗ ᑕᑯᓪᓗᒋᑦ ᐱᓕᕆᔾᔪᑕᐅᔪᓐᓇᖅᑐᑦ ᐃᓕᓐᓂᐊᖅᑕᐅᔪᑦ 
ᐅᓇᑕᖅᑐᓴᒃᓂᑦ ᐅᑯᐊᓗ ᐅᑎᕈᑎᓂᐊᖅᑕᑎᒃ ᓴᓇᕕᒋᔭᒥᖕᓄᑦ.”

ᐊᓂᒍᕐᒪᑦ ᐅᓇ ᐅᓪᓗᖅ ᓯᓚᒥ ᐱᓕᕆᓪᓗᑎᒃ ᐅᑯᐊ ᐸᓯᒃᑰᖅᖢᑎᒃ 
ᐅᑎᓚᐅᖅᑐᑦ ᔭᓗᓇᐃᒧᑦ ᐅᓐᓄᒃᑯᑦ ᐱᔭᕇᕋᒥᒃ ᑕᐃᑲᖓᑦ 
ᖃᐅᔨᒪᓕᕆᐊᖅᑕᖏᓐᓂᒃ ᐅᑭᐅᖅᑕᖅᑐᒥᒃ ᑕᒪᑐᒥᖓ 

ᑲᓇᑕᐅᑉ ᐅᓇᑕᖅᑐᒃᓴᖏᑦᑕ ᑭᒡᒐᖅᑐᕐᑎᖏᓐᓂᒃ ᑐᓂᓯᓯᒪᔪᑦ 
ᐃᓚᐅᔪᑦ ᖃᐅᔨᒪᓕᑦᑎᐊᑲᓐᓂᕐᓂᐊᕐᒪᑕ ᐊᔪᖏᑦᑎᐊᕐᓂᖏᓐᓂᒃ 
ᐊᒻᒪᓗ ᐊᒥᓱᑦ ᓴᓇᓕᕆᔾᔪᑎᒋᔪᓐᓇᖅᑕᖏᑦ ᐅᑯᐊ ᐅᓇᑕᖅᑐᒃᓴᐃᑦ 
ᑐᓂᓯᓯᒪᔪᓐᓇᖅᑐᑦ ᑲᓇᑕᐅᑉ ᐅᓇᑕᖅᑐᒃᓴᖏᓐᓄᑦ ᐊᒻᒪᓗ 

ᐊᖏᓛᒥᒃ ᐃᓂᖃᕐᒪᑕ ᑲᓇᑕᐅᑉ ᐅᓇᑕᖅᑐᒃᓴᖏᓐᓂ ᐅᒥᐊᕐᔪᐊᒃᑯᑦ, 
ᐅᓇᑕᐅᑎᓕᕆᔩᑦ ᐊᒻᒪᓗ ᑎᖕᒥᓲᑦ ᐅᓇᑕᐅᑎᑦ. “ᐃᒃᔨᑯᑐᕆᒃ 
ᐃᓕᓐᓂᐊᕐᑎᑦᑎᓂᖓ ᐅᑭᐅᖅᑕᖅᑐᒥᒃ 2012 ᐊᖏᔪᒥᒃ 
ᐱᕕᖃᕐᑎᑦᑎᔪᖅ ᐊᔪᕆᖅᓲᔨᔪᖅ ᐅᑭᐅᖅᑕᖅᑐᖅᒥ ᐊᖓᔪᖅᑳᖏᓐᓂᒃ, 
ᐃᓕᓴᐃᔨᖏᓐᓂᒃ ᐊᒻᒪᓗ ᓄᓇᓕᖕᓂ ᐊᖓᔪᖅᑳᓂᒃ ᑖᒃᑯᓄᖓ 
ᑲᓇᑕᐅᑉ ᐅᓇᑕᖅᑐᒃᓴᖏᓐᓄᑦ ᐱᓕᕆᑎᓪᓗᒋᑦ ᐅᑭᐅᒃᑯᑦ 
ᐃᓕᓐᓂᐊᖅᖢᑎᒃ, ᐅᖃᓚᐅᖅᑐᖅ ᑭᕙᓐ ᒪᑲᓚᐅᑦ,  ᑲᓇᑕᐅᑉ 
ᐅᓇᑕᖅᑐᒃᓴᖏᑦᑕ ᑭᒡᒐᖅᑐᕐᑎᖏᑦ, ᓄᓇᑦᓯᐊᖅ ᐃᒡᕙᐅᑕᖓᑦ. 
“ᐅᓇ ᐱᐅᓂᖅᐸᐅᔪᖅ ᐃᓕᓐᓂᐊᕈᑕᐅᔪᖅ ᓇᓗᓇᐃᓚᐅᖅᑐᖅ 
ᐊᑐᖅᑕᐅᔪᓐᓴᕐᓂᖓᓂ ᐃᓕᓐᓂᐊᕈᑕᐅᔪᓐᓇᖅᑐᓄᑦ ᐊᒻᒪᓗ 
ᐊᑐᖅᑕᐅᓯᒪᓕᖅᑐᓄᑦ ᐅᓇᑕᖅᑐᒃᓴᓄᑦ, ᐅᒥᐊᒃᑯᑦ ᐅᓇᑕᖅᑐᒃᓴᓂᒃ, 
ᑎᖕᒥᓲᒃᑯᑦ ᐅᓇᑕᖅᑐᒃᓴᓂᒃ ᐊᒻᒪᓗ ᐊᕐᓇᓂᒃ ᐊᒻᒪᓗ ᐃᑲᔫᑎᔪᖅ 
ᐅᑯᐊ ᐅᓇᑕᖅᑐᒃᓴᐃᑦ ᐃᑲᔫᑎᔪᓐᓇᖅᑐᑦ ᓄᓇᖃᖅᑐᓂᒃ.”

ᑲᓇᑕᐅᑉ ᐃᖅᑲᓇᐃᔭᕐᑎᖏᓐᓂᒃ ᐃᑲᔪᖅᓯᔾᔪᐅᔪᖅ 
ᐱᓕᕆᑎᑦᑎᔾᔪᑕᐅᔪᖅ ᐱᒋᐊᓚᐅᖅᓯᒪᔪᖅ ᐅᖓᑖᓂ 30 ᐊᕐᕌᒍᑦ. 
ᐅᓪᓗᒥ, ᐅᓇ ᐱᓕᕆᑎᑦᑎᔾᔪᑕᐅᔪᖅ ᐊᐅᓚᑕᐅᔪᖅ ᑲᓇᑕᐅᑉ 
ᐅᓇᑕᖅᑐᒃᓴᖏᑦᑕ ᑭᒡᒐᖅᑐᕐᑎᖏᑦ, ᐅᑯᐊᓄ 200 ᑲᓇᑕᒥᐅᑦ 
ᐊᖓᔪᖅᑳᖑᔪᑦ ᓇᖕᒥᓂᖃᖅᑐᑦ ᐊᐅᓚᑦᓯᔨᖏᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ, ᑎᑎᕋᕐᑏᑦ ᐊᒻᒪᓗ ᑲᓇᑕᒥ ᑐᑭᓯᓂᐊᖃᑎᒌᑦ 
ᐅᓇᑕᖅᑐᒃᓴᓄᑦ ᓴᓇᔨᐅᔪᓄᑦ.

ᓯᕗᓪᓕᖅᐹᖅ ᒪᕐᕈᓕᐊᓛᖅ ᐱᔭᕇᖅᑕᐅᕗᖅ ᖃᖓᑕᓲᓄᑦ 
ᐅᐊᔭᓕᕆᓂᒃᑯᑦ ᐊᑯᓂᐅᓂᖅᓴᐅᔪᓐᓇᖁᓪᓗᒋᑦ ᐱᓕᕆᐊᖑᔪᒃᑯᑦ

ᑎᑎᕋᖅᑐᖅ: ᓘᑎᓇᑦ ᔨᓂᕗ ᕋᐃᑦ, 440(T) ᖃᖓᑕᓲᓕᕆᔨᐅᖃᑎᒌᑦ

ᐅᓐᓄᒃᑯᑦ ᓯᕿᓂᓯᖅ ᓂᐱᓕᕐᒥᑎᓪᓗᒍ ᓴᖅᑲᒧᑦ ᒪᕐᕈᓕᐊᓛᖅ 13805 
ᑭᖑᓪᓕᖅᐹᒥ ᒥᒋᐊᖅᑐᓕᓚᐅᖅᑐᖅ ᔭᓗᓇᐃᑉ ᖃᖓᑕᓲᒃᑯᕕᖓᓄᑦ.  
ᐊᖁᑕᐅᓪᓗᓂ ᑳᑉᑕᓐ ᕋᔅ ᐋᒃᓚᓐᒧᑦ, ᐱᖃᑎᒋᓪᓗᒋᒃ ᑳᑉᑕᓐ 
ᕗᐃᓐᓯᑕᓐ ᐆᓐᓯ ᐊᐅᓚᑦᑎᓪᓗᓂ, ᐊᒻᒪ ᑯᐊᐳᕈᓪ ᐱᓄᐊ ᔩᓐ 
ᖃᖓᑕᓲᒥᒃ ᐊᐅᓚᐅᓯᕆᔨᐅᑉ ᐃᒃᓯᕙᐅᑖᓃᑦᑐᓂ, ᑕᐃᓐᓇ CC-
138 ᒪᕐᕈᓕᐊᓛᖅ ᖃᖓᑕᓲᖅ ᒥᓚᐅᖅᑐᖅ.  ᐅᑎᖅᑐᓂ ᑭᓘᓇᒥᑦ 
ᐋᖅᑭᒃᓯᕕᐅᓚᐅᖅᑐᓂ ᐊᒥᓱᓂᒃ ᒪᕐᕈᓕᐊᓛᓄᑦ ᖃᖓᑕᓲᓄᑦ 
ᐅᐊᔭᓂᒃ ᐊᑯᓂᐅᓂᖅᓴᐅᔪᓐᓇᖁᓪᓗᒍ, ᑖᓐᓇ ᔫᓂ 4-ᒥ ᖃᖓᑕᓂᖓ 
ᓇᓗᓇᕈᑕᐅᓚᐅᖅᑐᖅ ᐱᒻᒪᕆᒻᒧᑦ ᐃᓚᖓᓐᓄᑦ ᐊᑐᖅᓯᒪᔪᓄᑦ 
ᑖᓱᒨᓇ ᐱᐅᔪᒻᒪᕆᒃᑯᑦ ᖃᖓᑕᓲᒃᑯᑦ.

ᒪᕐᕈᓕᐊᓛᓄᑦ ᖃᖓᑕᓲᓄᑦ ᐅᐊᔭᓕᕆᓂᖅ 
ᐊᑯᓂᐅᓂᖅᓴᐅᔪᓐᓇᖁᓪᓗᒋᑦ ᐱᓕᕆᐊᖑᔪᖅ 
ᐱᒋᐊᖅᑎᑕᐅᓚᐅᖅᓯᒪᕗᖅ ᐊᑯᓂᐅᓂᖅᓴᖅ ᐊᑐᖅᑕᐅᔪᓐᓇᖁᓪᓗᒋᑦ 
CC-138 ᒪᕐᕈᓕᐊᓛᑦ ᐊᑐᓕᖅᑎᑦᑎᓂᒃᑯᑦ ᒫᓐᓇᓕᓴᒥᒃ 
ᖃᖓᑕᓲᓄᑦ ᐅᐊᔭᓕᕆᔾᔪᑎᒥᒃ.  ᑕᐃᒫᒃ ᑕᒪᒃᑯᐊ CC-138 
ᐊᐅᓚᔪᓐᓇᐃᓐᓇᖃᑦᑕᓂᐊᕐᒪᑕ ᐅᖓᑖᓄᑦ 2015.  ᖃᖓᑕᓲᖅ 
805 ᓯᕗᓪᓕᖅᐹᖑᕗᖅ ᑎᓴᒪᓂ ᓴᓇᒋᐊᖅᑕᐅᓂᐊᖅᑐᓂ 12-18-ᓂ 
ᑕᖅᑭᓂ.

ᐱᒻᒪᕆᒃ ᐊᑐᖅᑕᐅᔪᓐᓇᕐᓂᖏᑕ ᐊᑯᓂᐅᓕᒥᑎᑦᑎᔾᔪᑕᐅᔪᖅ 
ᐱᓕᕆᐊᖑᔪᖅ ᐃᓚᖃᖅᐳᖅ ᐋᖅᑭᒃᑕᐅᓂᖏᓐᓂᒃ 

ᒫᓐᓇᓕᓴᕈᕆᐊᖅᓯᒪᔪᑦ, ᐊᐅᓐᓂᖅᑐᔪᖅᓯᐅᑎᓂᒃ 
ᐃᓚᒋᐊᖅᑕᐅᔪᓐᓇᖅᑐᑦ ᑕᒻᒪᕇᒃᑯᑎᑦ, ᖃᖓᑕᔪᒥᒃ ᐊᐅᓚᑦᑎᔾᔪᑎᑦ, 
ᐃᖏᕐᕋᔪᓄᑦ ᐊᐳᔾᔭᐃᒃᑯᑎᑦ ᐊᒻᒪ ᕿᒪᕉᑎᓯᒪᒋᐊᕈᑎᑦ, 
ᐅᐊᔭᒨᖅᑐᑦ ᖃᖓᔪᓄᑦ ᑕᑯᓐᓇᐅᑎᑦ, ᐊᒻᒪ ᑕᒪᐅᔪᑦ ᐊᓯᖏᑦ 
ᐊᐅᓪᓚᑐᖅᓯᐅᑎᑦ ᐊᒻᒪ ᖃᖓᑕᓲᒥᒃ ᐊᐅᓚᑦᑎᔾᔪᑎᑦ 
ᓴᓇᒋᐊᖅᑕᐅᔪᑦ, ᓈᒻᒪᒃᑐᑦ ᐱᓕᕆᓇᓱᐊᕐᓗᓂ ᐊᐅᓚᑦᑎᓗᓂ 
ᒪᓕᓪᓗᒍ ᖃᖓᑕᓲᓂᒃ ᓇᓗᓇᐃᖅᓯᔾᔪᑎ ᓱᓂᐊᕐᓂᖏᓐᓂᒃ.  
ᓴᓇᒋᐊᖅᑕᐅᔪᑦ ᐊᓯᔾᔨᖅᓯᔾᔪᑕᐅᕗᑦ 1970-ᓕᓴᕐᓂᒃ ᖃᖓᑕᓲᓂᒃ 
ᐅᐊᔭᓕᓐᓂᒃ ᐊᐅᓚᑦᑎᔾᔪᑎᓂᒃ ᐊᒻᒪ ᓱᓇᒃᑯᑖᓂᒃ ᒫᓐᓇᓕᓴᕐᓄᑦ 
ᐱᒻᒪᕆᐅᓗᐊᖅᑐᓄᑦ ᐱᓕᕆᔾᔪᑎᓄᑦ ᑐᕚᒃᓴᐅᓕᐅᒥᔾᔪᑕᐅᔪᓄᑦ 
ᐅᑭᐅᖅᑕᖅᑐᒥ ᐊᐅᓚᑎᑕᐅᔪᓄᑦ.

ᒪᕐᕈᓕᐊᓛᑦ ᓇᐃᑦᑐᒥᑦ ᖃᖓᑦᑕᕈᓐᓇᕐᒪᑕ ᐊᒻᒪ ᒥᒍᓐᓇᖅᑐᑎᓪᓗ 
ᓇᐃᑦᑐᒧᑦ — ᒥᕝᕕᐅᖏᑦᑑᒐᓗᐊᓄᓪᓗ ᒥᒍᓐᓇᖅᓱᑎᒃ — 
ᓯᐊᕐᕆᔭᐅᑎᓄᑦ ᐊᒻᒪ ᐊᒃᓴᓗᐊᓄᑦ ᐊᒻᒪᓗ ᐃᑭᒪᕕᐅᔪᓐᓇᖅᓱᑎᒃ 
20-ᓄᑦ ᐅᕝᕙᓘᓐᓃᑦ 2, 000-ᓂᒃ ᑭᓗᒍᕌᒻᓂᒃ ᐅᓯᔪᓐᓇᖅᓱᑎᒃ 
ᐅᖓᓯᑎᒋᓂᖃᖅᑐᒧᑦ 1,300 ᑭᓚᒦᑕᓂᒃ ᐊᒻᒪ ᓈᒻᒪᑦᑎᐊᖅᑐᑎᒃ 440 
(T) ᖃᖓᑕᓲᓕᕆᔨᐅᖃᑎᒌᓄᑦ.  ᐱᓕᕆᐊᕆᔭᐅᓲᓄᑦ ᑕᒪᒃᑯᓄᖓ 
ᒪᑯᐊ ᐃᓚᒋᔭᐅᕗᑦ ᐊᔾᔭᖅᓯᓂᖅ, ᐅᓯᑲᖅᑕᕐᓂᖅ ᐊᒻᒪ ᖃᐅᔨᓴᕐᓗᓂ 
ᖃᖓᑕᓂᖅ ᐃᑲᔪᕐᓗᒋᑦ 1 ᑲᓇᑕᐅᑉ ᖃᖓᑕᓲᒃᑯᑦ ᐅᓇᓕᖏᑦ, 
ᑲᑐᔾᔨᓪᓗᑎᒃ ᐱᓇᓱᐊᖃᑎᒌᑦ ᐅᑭᐅᖅᑕᖅᑐᒥ, ᑲᓇᑕᐅᑉ ᐅᓇᓕᒃᓴᖏᑦ, 
ᐊᓯᖏᑦ ᑲᓇᑕᐅᑉ ᐅᓇᓕᖏᑕ ᓱᓕᕆᐊᖏᑦ ᐊᒻᒪ ᐅᓇᓕᒃᓴᓐᖑᐊᑦ 
ᐅᑭᐅᖅᑕᖅᑐᒥ.

ᑳᑉᑕᓐ ᕋᔅ ᐋᒃᓚᓐ, 440(T) ᖃᖓᑕᓲᓕᕆᔨᐅᖃᑎᒌᑦ ᖁᖓᑉᐳᖅ ᑎᑭᕋᑖᖅᑐᓄ ᔭᓗᓇᐃᒧᑦ ᒪᕐᕈᓕᐊᓛᕐᒧᑦ 13805-ᒧᑦ.  ᒪᕐᕈᓕᐊᓛᖅ 13805 ᒫᓐᓇᐅᓚᐅᖅᑐᖅ ᓴᓇᒋᐊᖅᑕᐅᓚᐅᖅᐳᑦ 
ᐊᐅᓪᓚᕈᑎᖏᑦ ᐊᒻᒪ ᖃᖓᑕᑎᓪᓗᒍ ᐊᐅᓚᑕᐅᔾᔪᑎᖏᑦ ᐃᓚᒋᔭᐅᒃᑯᑦ ᒪᕐᕈᓕᐊᓛᓄᑦ ᖃᖓᑕᓲᓄᑦ ᐅᐊᔭᓕᕆᓂᒃᑯᑦ ᐊᑯᓂᐅᓂᖅᓴᐅᔪᓐᓇᖁᓪᓗᒋᑦ.

ᑳᑉᑕᓐ ᕋᔅ ᐋᒃᓚᓐ (ᓴᐅᒥᐊᓂ) 
, ᑳᑉᑕᓐ ᕗᐃᓐᓯᑕᓐ ᐆᓐᓯ 
(ᑕᓕᖅᐱᐊᓂ), ᐊᒻᒪ ᑯᐊᐳᕈᓪ 
ᐱᓄᐊ ᔩᓐ (ᐊᑯᓪᓕᖅᐹᖅ) 
ᓂᑯᕕᖓᕗᑦ ᓯᕗᕌᓂ ᖃᖓᑕᓲᖅ 
13805 ᐅᑎᕋᑖᖅᑎᓪᓗᒍ 
ᔭᓗᓇᐃᒧᑦ.

“ᑕᒪᒃᑯᐊ ᐃᓚᒋᔭᐅᕗᑦ ᒫᓐᓇᓕᓴᐅᓂᖅᐹᓄᑦ ᐊᖁᕝᕕᓐᓄᑦ ᑯᐃᑉ 
ᑲᓇᑕᒥ ᖃᖓᑕᓲᒃᑯᑦ ᐅᓇᓕᖏᓐᓂ ᐊᒻᒪ ᓴᖅᑭᔮᕈᑕᐅᓪᓗᑎᒃ 
ᐊᖏᖅᓯᒪᓂᕐᒧᑦ ᐊᑯᓂᐅᔪᒥ ᑯᐃᑉ ᑲᓇᑕᒥ ᖃᖓᑕᓲᒃᑯᑦ 
ᐅᓇᓕᖏᑕ ᓴᖅᑭᔮᕐᓂᖏᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ,” 
ᐅᖃᓚᐅᖅᑐᖅ ᓘᑎᓇᑦ-ᑰᓄᓪ ᐳᕉᕕ, ᐊᐅᓚᑦᑎᔨ, 440 (T) 
ᖃᖓᑕᓲᓕᕆᔨᐅᖃᑎᒌᑦ.  ᐊᐅᓐᓂᖅᑐᑎᒋᓂᖓᓄᑦ ᐅᑭᐅᖅᑕᖅᑑᑉ 
ᐊᒻᒪ ᐱᑕᖃᑦᑎᐊᖏᓐᓂᑯᖓᓄᑦ ᐊᐅᓚᔪᓐᓇᐅᑎᓂᒃ 
ᓇᓗᓇᓐᖏᓚᖅ ᑯᐃᑉ ᑲᓇᑕᒥ ᖃᖓᑕᓲᒃᑯᑦ ᐅᓇᓕᖏᑦ ᐱᒻᒪᕆᒻᒥᒃ 
ᐊᑑᑎᖃᐃᓐᓇᓂᐊᕐᓂᖏᓐᓄᑦ ᑲᒪᒋᔭᖃᕐᓂᒃᑯᑦ ᓇᒻᒥᓂᖅᓱᕐᓂᕐᒥᒃ.

440(T) ᖃᖓᑕᓲᓕᕆᔨᐅᖃᑎᒌᑦ ᒫᓐᓇᒃᑯᑦ ᑕᐃᒪ ᐊᐅᓚᑎᑦᑎᕗᑦ 
ᑎᓴᒪᓂᒃ ᒪᕐᕈᓕᐊᓛᓂᒃ ᐊᒻᒪ ᐃᓂᖃᖅᓱᑎᒃ ᔭᓗᓇᐃᒥ, ᓄᓇᑦᓯᐊᕐᒥ.  
ᖃᖓᑕᓲᖃᖃᑦᑕᖅᓯᒪᓪᓗᑎᒃ ᑕᒪᒃᑯᓂᖓ ᖃᓄᑐᐃᓐᓈᖅᑐᓂᒃ 
ᒪᕐᕈᓕᐊᓛᓂᒃ ᑕᐃᒪᓐᖓᑦ 1972-ᒥᓂᑦ ᖃᖓᑕᓲᓕᕆᔨᐅᖃᑎᒌᑦ 
ᖃᐅᔨᒪᔭᐅᔾᔪᑎᖃᖅᐳᑦ ᐊᐅᓚᓲᖑᓂᕐᒥᓐᓄᑦ ᐃᓚᖓᓐᓂ 
ᐊᔪᕐᓇᓂᖅᐹᑦ ᓯᓚᐃᑦ ᓯᓚᕐᔪᐊᕐᒥ.  440(T) ᖃᖓᑕᓲᓕᕆᔨᐅᖃᑎᒌᑦ 
ᐱᒋᐊᖅᑎᑕᐅᓯᒪᓪᓚᑖᖅᑐᑎᒃ ᑖᒃᑯᑑᕗᑦ ᑯᐃᑉ ᑲᓇᑕᒥ ᖃᖓᑕᓲᒃᑯᑦ 
ᐅᓇᓕᖏᑦ ᓇᔪᒐᖃᐃᓐᓇᖅᑐᑦ ᐅᑭᐅᖅᑕᖅᑐᒥ.

ᒪᕐᕈᓕᐊᓛᖅ 13805 ᐃᖏᕐᕋᕗᖅ ᒥᕝᕕᒃᑯᑦ ᐅᑎᕋᑖᖅᑐᓂ ᑭᓘᓇᒥᑦ ᓴᓇᒋᐊᖅᑕᐅᓚᐅᖅᑐᓂ ᒪᕐᕈᓕᐊᓛᓄᑦ ᖃᖓᑕᓲᓄᑦ ᐅᐊᔭᓕᕆᓂᒃᑯᑦ ᐊᑯᓂᐅᓂᖅᓴᐅᔪᓐᓇᖁᓪᓗᒋᑦ 
ᐱᓕᕆᐊᖑᔪᒃᑯᑦ.  ᖃᖓᑕᓲᖅ 13805 ᓯᕗᓪᓕᖅᐹᖑᕗᖅ ᑎᓴᒪᓂ ᓴᓇᒋᐊᖅᑕᐅᓂᐊᖅᑐᖅ 12-18-ᓂ ᑕᖅᑭᓂ.


